
به ڕێزان سەرنووسەر و ڕۆژنامەنووسانی گۆڤاری گوڵان،

سڵاوتان لێ بێت

گۆڤاری گوڵان، لە قۆناغی دوای ڕزگاریی کوردستاندا، خاوەنی مێژووی تایبەتی خۆیەتی. ئه زموونی 
گوڵان، بریتی بووە لە ش������ێوازێکی نوێی ڕۆژنامەنووسی کە شێلگیرانە به رگری لە دەسکەوتە نیشتمانی 
و نەتەوەییەکان کردووە. ئەو ڕێبازەی تا ئەمڕۆ کە زیاتر لە بیس������ت ساڵی بەسەردا تێدەپەڕێت، لەسەری 

بەردەوامه .
گۆڤاری گوڵان کە ئێس������تا دەگاتە ژمارە 1000، ڕەوایە ش������انازی بە دەرچوونی بەردەوام و کاروانی بێ 
پسانەوەی خۆی بکات. ئەم گۆڤارە هەمیشە جێگای نووسەر و ڕۆشنبیرانی بە هەڵوێست و زانا بووە، هەر 
بۆیە بە بایەخەوە دەڕواندرێتە بیروڕاکانی. کارێکی نوێ و داهێنەرانەی گوڵان، بریتییە لەو پەیوەندییەی 
لەگەڵ ئاکادیمییە چالاکەکاندا هەیەتی، بەمەش توانیویەتی جێگای خۆی لەناو مەڵبەندی ڕۆشنبیریی 

هاوچەرخدا بکاتەوه .
گۆڤاری گوڵان، وەک بەشێکی کاریگەری دەزگای ڕۆشنبیریی و ڕاگەیاندنی گوڵان، هەمیشە جێی 
بایەخ و پشتیوانیم بووە. لەم بۆنەیەشدا، وێڕای پیرۆزباییم لە هەموو ستافی گۆڤارەکە، خۆشحاڵیی خۆم 
ب������ەو ڕۆڵە دەردەبڕم کە گوڵان هەیەتی، دڵنیام دەتوانێت وەک س������ەکۆیەکی زیندوو، بەردەوام بێت و پتر 

پەرە بستێنێت.
سەرکەوتنی زیاترتان بۆ دەخوازم.

نێچیرڤان بارزانی
سه رۆك وه زیرانی هه رێمی كوردستان

2014/11/10

پەیامی نێچیرڤان بارزانی 
بۆ ژماره )1000(ی گۆڤاری )گوڵان(

هەڤاڵی بەڕێز فەرهاد محەمەد، سەرنووسەری گۆڤاری گوڵان
هەڤاڵان، سكرتێری نووسین و تێكڕای ئەندامانی ستافی نووسین و هونەری لە گۆڤاری )گوڵان(

ب������ە بۆنەی دەرچوونی ژم������ارە)1000(ی گۆڤاری گوڵان پیرۆزباییەكی گەرم لە ئێوەو لە نووس������ەران و خوێنەرانی 
گۆڤارەكە دەكەین، مایەی رێز و پێزانینە بێ سرەوتن بەردەوامن لە هەوڵ و كۆششتان بۆ پێشخستنی رۆژنامەگەریی 

كوردی بە گشتی و گۆڤاری سیاسی تایبەتمەند بەتایبەتی.
  گۆڤاری )گوڵان( بە رێنوێنی و پش������تیوانی پارتیمان و هەوڵ و كۆشش������ی ئێوە توانی خۆی لە س������ەر گۆڕەپانی 
رۆژنامەگەریمان بسەلمێنێ و مسداقیەتی خۆی بپارێزێ و بەرپرسانە كاری خۆی ئەنجام بدات و پەیڕەوی ئیتیكی 
س������ەردەمییانەی رۆژنامەوانی بكات، بۆیەش تا ئەمڕۆ بەو بەخش������ش و داهێنانەی بەردەوامە و بە شایەتی دۆست و 
نەیارانی پێگەی شایس������تە و پتەوی خۆی لە بواری رۆژنامەوانیدا گرتووە و ئەوە ژمارە )1000(ی خستە بەردەست 
و دیدەی خوێنەرانی. كاروانی رۆژنامەوانی و رۆش������نبیریمان شانبەش������انی بوارەكان������ی دیكە گرنگی و كاریگەری 
خۆی هەیە لە بەرەو پێش������بردنی كێش������ەكەمان و بەرچاوخس������تنی راس������تییەكان و رووبەڕووبوونەوەی پیلان و شەڕی 
هەمەجۆرەی دوژمنانی گەلەكەمان، بۆیەش پێویس������تە ئەمڕۆ بە هەموو لایەك لە ئاس������ت ئەو كار و ئەركە پیرۆزە بن 

بۆ بەرەنگاربوونەوەی ناحەز و نەیارانمان. 
  هەڤاڵانی بەڕێز: گۆڤاری )گوڵان( بەو سیستەم و بەرنامە رێكوپێكەی دایڕشتووە و پەیڕەوی دەكات و بەردەوامبوونی 
تا دەرچوونی ژمارەی )1000( وەك تاكە گۆڤاری هەفتانەی سیاس������ی لەس������ەر گۆڕەپانی رۆژنامەوانیدا، هەر لە 
دەس������تپێكی كاركردنیەوە تاكو ئەمڕۆ بە هۆی بڕیارێكی سیاس������ییانەی بوێر و پشتیوانی و هەوڵ و كۆششی هەموو 
لایەك بوو، لێش������مان مسۆگەریش������ە بە هەمان رۆحیەتی ئەفراندن و بەخشش بەردەوام دەبێت و لە ئایندەشدا هەنگاوی 

چاكتر و بەرچاوتر دەنێت.
  هیوادارین ئەو بۆنەیە هاندەر بێت بۆ زیاتر داهێنان و بەرەوپێشبردنی گۆڤارەكەتان و بەردەوامبوونتان لە خزمەت پرسە 

چارەنووسسازەكان و رەوشی هەستیاری ئەمڕۆمان تا بەدیهاتنی دوامافە رەواكانمان. 
جارێكی دیكە پاڵپشتی و پشتیوانی خۆمان بۆ بەرەوپێشخستنی گۆڤارەكە دووپات دەكەینەوەو، پیرۆز بێت دەرچوونی 

ژمارە)1000(ی گۆڤاری گوڵان.
مەكتەبی سیاسی

پارتی دیموكراتی كوردستان

پیرۆزبایی مەكتەبی سیاسی 
پارتی دیموكراتی كوردستان

بە بۆنەی دەرچوونی ژمارە)1000(ی گۆڤاری )گوڵان(

هەڤاڵی بەڕێز فەرهاد محەمەد، سەرنووسەری گۆڤاری گوڵان
هەڤاڵان، س���كرتێری نووس���ین و تێكڕای ئەندامانی س���تافی نووس���ین و هونەری لە گۆڤاری 

)گوڵان(
ب������ە بۆنەی دەرچوونی ژم������ارە )1000(ی گۆڤاری گوڵان پیرۆزباییەكی گەرمت������ان لێدەكەین، پیرۆزبایی لە 
نووسەران و خوێنەران دەكەین، هیوادارین بەردەوام بن لەو هەوڵ و كۆششەتان بۆ پێشخستنی ئەو ئەستێرە هەمیشە 

درەوشاوەیەی ئاسمانی رۆژنامەگەریی كوردیمان.
  گۆڤاری )گوڵان( بەو پەیامە راستگۆ و دیار و رۆشنبیرییە روونەی لە سەر گۆڕەپانی رۆژنامەوانی كوردیدا 
پەیڕەوی كردووە، دەس������تكەوتێكی گرنگی دیكەی بەخشییە ئەو مەیدانە، بۆیەش تا ئەمڕۆ هەر بەردەوام بووە و 

وەك یەكەمین گۆڤاری سیاسیی كوردی هەزارەمین ژمارەی خستە بەر دیدەی خوێنەرانی.
  گۆڤاری )گوڵان( بە ئەزموونێكی گەش و تازەی ئەوتۆ هاتەئاراوە، سەلماندی كە تایبەتمەندی خۆی هەیە 
لە خزمەت گەیاندن بە بواری رۆشنبیری و مەعریفی و دۆزی رەوای گەلەكەمان و گەیاندنی پەیامی رەوای 

ئەو ئەزموونەمان بە دەوروبەر و جیهان.  
 كاری رۆژنامەوانی������ی و رۆش������نبیریی گۆڤارەكەتان، وێ������ڕای ئەو بەرهەم و دەس������تكەوتانەتان، زیاتر هەوڵ و 
قوربانیدانی دەوێ بۆ ئەوەی بەڕاس������تی نموونەیەكی زیندوو و پێش������ەنگ بێ بۆ خزمەتگەیاندن بە هۆشیاریی 

تاكی كورد و كۆمەڵگەكەمان و برەودان بە پرسە نەتەوەیی و نیشتمانییەكان.
بەو بۆنەیەوە پشتیوانیی تەواومان بۆ بەرەو پێشخستنی گۆڤارەكە دووپات دەكەینەوە و جارێكی دیكە پیرۆزبایی 

لە ئێوە و خوێنەرانتان و خۆمان دەكەین.
دەزگای رۆشنبیری و راگەیاندنی

پارتی دیموكراتی كوردستان

بە بۆنەی دەرچوونی ژمارە )1000(ی گۆڤاری )گوڵان(

پیرۆزبایی دەزگای رۆشنبیری و راگەیاندنی 
پارتی دیموكراتی كوردستان

1000
ژمارەی گوڵان
دوای بیست ساڵ 
ئەزموونێكی پڕ لە شانازی

سەرۆ قادر

بیس������ت و هەندێك ساڵ بەر لە ئێستا، یەكەمین ژمارەی 
گۆڤاری )گوڵان(مان دەركرد. ئێستا بە بۆنای ژمارەی 
)1000(ی گۆڤارەكە، ئەم دێڕانە دەنووسم. ژمارەیەكی 
كەم رۆژنامەن������ووس و ئەدیبی ن������اوداری وڵاتەكەمان، 
راستەوخۆ و ناڕاس������تەوخۆ تێیدا بەشدار بوون. بارودۆخ 
لەو كاتدا، وەكو ئێستا شەڕاوی بوو. هەڵبەت بە جیاوازی 
نێوان ش������ەڕی ئەو كاتی ناوخۆ و ش������ەڕی داس������ەپاوی 

توندڕۆی ئیسلامی- هەرێمایەتی ئێستا.
 بە پشتیوانی بەڕێز نێچیرڤان بارزانی، دەزگای راگەیاندن و 
رۆشنبیریی گوڵان دامەزرا. لە دوای راپەڕینی رزگاری، 
ئەوە یەكەمین تەجرەبەی راگەیاندنی فرەكەناڵ)گرووپ( 
بوو، كوردس������تان بەخۆیەوە دی������ت. دەزگاكە بە گۆڤاری 
گوڵان دەس������تیپێكرد، بەڵام ل������ە ناوخۆیدا لە تەلەفزیۆن، 
رادی������ۆ، رۆژنامەی رۆژان������ە، گۆڤارێك������ی عەرەبی، 
گۆڤارێكی كرمانجی/لاتینی، گۆڤاری ئەدەبی رامان، 
دەزگای بڵاوكردن������ەوەی كتێب، ماڵپەڕێكی ئەنتەرنێتی 
بەهێز پێكدەهات. گ������وڵان ئۆرگانی حزب نەبوو، بەڵكو 
دەزگایەكی لایەنداری پارتی دیموكراتی كوردستان بوو. 

ئەمە بیرۆكەی دامەزراندنی بوو. 
 گوڵان تەنیا دوو ژمارەی لێ دەرچوو بوو كە ش������ەڕی 
ناوخۆ دەس������تیپێكرد. بۆیە تەجرەبەك������ە لە بارودۆخێكی 
ئاڵۆزدا، بەردەوام بوو، پەرەی سەند. لەوكاتدا بۆچوونێكی 
بەهێز درووست بوو، گوایە ئەو دەزگایە بەنیازی شەڕەكە 
درووس������ت بووبێت. ئەو بۆچوونە لە راس������تی زۆر دوور 
بوو. هیچ پەیوەندییەك لەو نێوانەدا نەبوو. لە بارودۆخی 
ئەوكاتدا، ئەگەر شەڕی ناوخۆ نەبووباش، دیسان كارێكی 
زۆر زەحمەتی دەویس������ت تا شێوازێكی نوێی راگەیاندن، 
دێتە ناو كەلتووری سیاسی. ئێمە ئەو زەحمەتییەمان بە 
هەست و جەستە تاقی كردەوە. جەنگی ناوخۆ، نەك هەر 
لەسەر ئاستی كوردستان، بەڵكو لە ناو پارتیشدا، كێشەی 
بۆ گوڵان درووس������ت دەكرد. تەجرەبەكە بەردەوام بوو، لە 
زۆر لاوە دەستی پشتیوانی دەدرایە پاڵ. سەرەنجام دوای 
هەشت ساڵ، گوڵان بە كردەوە كۆتایی پێهات )هەرچەند 

بەناو تا ساڵی ٢00٤ بەردەوام بوو(.
 دوای بیس������ت ساڵ، ئێستا شاهیدی بۆ گوڵان دەدرێت 
كە بۆ كوردس������تان، تەجرەبەیەكی نیشتمانی فرەخوازی 
فرەكاناڵ بووە. ئەزموونەكە بووە موڵكی هەموو كوردستان. 
هەربۆیەش لەگەڵ كۆتایی هاتنی گوڵان، تەجرەبەكانی 
جیلی دووەم هاتنە مەیدان. نەیارەكانی دەزگای گوڵان، 
تەجرەبەكەیان وەرگرت و بە ش������ێوەی جۆراوجۆر لەسەری 
بەردەوام بوون. ئەوەش شاهیدی ئەو رۆڵە مێژووییەیە كە 

گوڵان لە رۆژنامەنووسی كوردستاندا بینیویەتی. 
 گۆڤاری گوڵان، تاكە یادگاری ئەو پڕۆژە نیشتمانییە 
نوێخوازەیە كە ناوی دەزگای راگەیاندن و رۆش������نبیریی 

گوڵان بوو. ئەو گۆڤارە، رێچكەی بۆ رێبازی راگەیاندنی 
ناو دەزگاكە دەكێشا و راشیدەگرت. هەر لە سەرەتاوە، نیاز 
وابوو گۆڤارەكە لە ئاس������تێكی دیاریكراو نەیەتە خوارتر. 
ئەویش بایەخدان بوو بە فكری سیاس������یی كوردس������تان. 
ئێستا لە دوای بیست س������اڵ، گۆڤارەكە لەسەر رێبازی 
خۆی بەردەوامە و بە س������ەكۆیەكی فكریی باوەڕپێكراو 

دادەندرێت. من ئەو شاهیدییە بە شانازییەوە دەنووسم.
رێب������ازە  ل������ەو  گ������وڵان،  گۆڤ������اری  بەردەوام������ی   
رۆژنامەنووس������ییەدایە كە بیست ساڵە لەسەری دەڕوات. 
هەموو هەفتەی������ەك دەرچووە، لە زۆر قۆناغدا، پێش بەو 
شێوازەی گوڵان گیراوە و لە ئاستی دەهێندرایە خوارەوە. 
ئەوەی جێی دڵخۆشییە، گوڵان لەسەر بنەمایەك دامەزراوە 
و راهاتووە كە دەس������تكاریكردنی دەبێتە گرفت بۆ رۆلی 
گۆڤارەكە، فش������ار بۆ سەركردایەتی سیاسی دێت. بۆیە 
لەو بۆنایەدا جەخت لەسەر پشتیوانی بەردەوامی سەرۆك 
بارزانی و كاك نێچیرڤان بارزانی دەكەم، تا دەستبەرداری 
ئەو ئەزموون������ە نەبن كە دوو دەیەی بەس������ەردا تێپەڕیوە 
و ب������ە یەكەمین گۆڤ������اری سیاس������ی دەژمێردرێت، كە 
نەوەس������تاوە و متمانە و ئیعتباری مێژووییشی لە كاری 

رۆژنامەنووسیدا بایەخێكی زۆری هەیە.
  دەزگای گ������وڵان، قوتابخانەیەك������ی بەرهەم������داری 
رۆژنامەنووسی بووە، جیلێكی نوێی لە رۆژنامەنووسان 
پێگەیان������د. جێ پەنج������ەی ئەو جیلە، ل������ە راگەیاندنی 

ئەمڕۆدا بە ئاشكرا دیارە.
 تەجرەب������ەی گوڵان، ب������ەری رەنج������ی ژمارەیەكی زۆر 
نووس������ەر و ئەدی������ب و هونەرمەند و رۆژنامەنووس������ی 
كوردس������تانە. كۆتایی هاتنی كاری ژمارەیەكی زۆر لەو 
كەس������ایەتییانە لە گوڵاندا، بووە دەس������تپێكی تەجرەبەی 
دیكەی رۆشنبیریی و رۆژنامەنووسی و سیاسی نوێ. 
ئەو دەزگای������ە قۆناغێكی پڕش������نگداری، لەناو پارتی 
دیموكراتی كوردس������تان و تێك������ڕای وڵاتەكەمان تۆمار 
كرد. تەجرەبەیەكی نوێی هێنایە كایە. جیلێكی دیكەی 
رۆژنامەنووس������انی پێگەیاند. ش������ێوازێكی مۆدێرنی لە 

كاری راگەیاندن بەسەر كوردستاندا سەپاند.
 لەم بۆنایەدا، سڵاو بۆ هاوكارەكانی رۆژانی تەنگانە و 
گوزەری سەختییەكان دەنێرم. ئەوانەی كۆچیان كردووە، 
كڕنووش������یان بۆ دەبەم. دەس������تی جیلی نوێ دەگوشم و 

شانازییان پێدەكەم، لە سەرنووسەر تا دوا پەیامنێریان.
 گوڵان بە دەرچوونی هەفتانەی بەردەوام، ئێستا گەیشتە 
ژمارەی1000، بەوەش پێویستێتی گۆڤارەكە و سەنگینی 
رێبازەك������ەی دەریدەخات، ئەم گۆڤارە ب������ەردەوام دەبێت، 
بووەتە پێویس������تییەكی نیشتمانی. گوڵان تاكە گۆڤاری 
كوردس������تانە، دوو دەیە بەردەوامە و ئێستاش بڕستی لە 

هەموو كاتێك زیاترە. من بەمەیان زۆر خۆشحاڵم.

 دەزگای گوڵان 
قوتابخانەیەكی بەرهەمداری 
رۆژنامەنووسی بووە، جیلێكی 

نوێی لە رۆژنامەنووسان 
پێگەیاند. جێ پەنجەی ئەو 

جیلە، لە راگەیاندنی ئەمڕۆدا 
بە ئاشكرا دیارە

گوڵان بە دەرچوونی هەفتانەی 
بەردەوام، ئێستا گەیشتە 

ژمارەی1000، بەوەش پێویستێتی 
گۆڤارەكە و سەنگینی رێبازەكەی 

دەریدەخات، ئەم گۆڤارە 
بەردەوام دەبێت، بووەتە 
پێویستییەكی نیشتمانی

11 ژمارە )1000(  2014/11/10



ژمارە )1000(  122014/11/10

ئاشتی و ئاسایشی هەرێمی كوردستان

 سەركەوتنی ستراتیژیەتی بەرگریی پێشمەرگە 
دەبێتە ستراتیژیەتی هاوپەیمانان لەسەر زەوی

لەوەتەی شەڕی تیرۆریس������تانی داعش دەستی پێكردووە، 
بەردەوام میدیا بەناوبانگەكانی جیهان زۆرترین دیمانەیان 
لەگەڵ بەڕێز مس������رور بارزانی راوێژكاری ئەنجوومەنی 
ئاسایش������ی نیش������تمانی هەرێمی كوردس������تان ك������ردووە و 
قسەكانی لەناو میدیاكانی جیهاندا رەنگدانەوەی بەرچاوی 
هەب������ووە و بایەخی گرنگی پێدراوە، هۆكاری بایەخپێدانی 
هاوپەیمانان و میدیاكانی جیهان بە لێدوانەكانی راوێژكاری 
ئەنجوومەنی ئاسایش������ی هەرێمی كوردستان، لەبەر ئەوەیە 
راس������تەوخۆ بەرپرسە لە دۆس������ێی دابینكردنی ئاسایش و 
س������ەقامگیری لە هەرێمی كوردس������تاندا و ئەو هێمنی و 
ئارامییەی لە كوردس������تان هاتۆتە ئاراوە و بەرهەمی ئەو 
س������تراتیژییە س������ەركەوتووەیە كە ئەنجوومەنی ئاسایشی 
هەرێمی كوردس������تان دایڕش������تووە، لەم������ەش گرنگتر ئەم 
ئەنجوومەنە دامەزراوەیەكی حزبی و تەنها یەك لایەنە نییە، 
بەڵكو ئەمە دامەزراوەیەكی نیشتمانی حكومەتی هەرێمی 
كوردس������تانە و لەلایەن پەرلەمانی كوردستانەوە یاساكەی 
پەسەندكراوە، راشكاوانەتر ئەركی ئەم ئەنجوومەنە داڕشتنی 
ستراتیژیەتی دابینكردنی ئاسایش و سەقامگیری بووە و، 
بەردەوام شەڕی تیرۆریستانی لەناو كوردستان و دەرەوەی 
كوردس������تان ئەنجامداوە و ژینگەیەك������ی ئارامی ئەوتۆی 
دروس������تكردبوو، كە تیرۆریس������تان بە چەندین ساڵ جارێك 
نەیاندەتوان������ی دزەی تێدا بك������ەن و كاری خۆكوژی تیا 
ئەنجامبدەن، ئەم������ەش لە روانگەی جیهانەوە دڵنیاییەكی 
دروستكردبوو كە كۆمپانیاكانیان بتوانن بێنە كوردستان و 
وەبەرهێنان لە كوردستان بكەن. ئەمە هەتا گرتنی موسڵ 
و دروس������تبوونی دەوڵەتی خەلافەتی ئیسلامی )داعش(، 
راستەوخۆ ستراتیژیەتی قەلاچۆكردنی تیرۆر رووبەڕووی 
ئەنجومەنی ئاسایشی نیشتمانی كوردستان دەبووەوە. بەڵام 
دوای گرتنی موسڵ و تەسلیمبوونی شەش فیرقەی سوپا 
و پۆلیسی فیدڕالی بە تەواوی چەك و تەقەمەنی و ئامێر 
و كەلوپەلی سەربازییەوە بە تیرۆریستانی داعش، هەروەها 
تەسلیمبوونی چەند فیرقەیەكی سەربازی رژێمی ئەسەد، 
ئیدی ش������ەڕی تیرۆریس������تان وەرچەرخانێك������ی گەورەی 
بەسەردا هات و، تیرۆریستان لە شەڕی گرووپ گرووپی 
بچووكەوە گۆڕدرا بۆ ش������ەڕی دەوڵەتێكی تیرۆریس������تی 
پڕچەك بە چەكی مۆدیڕنی رۆژئاوایی و رووس������ی. ئەم 
وەرچەرخانەش وایكرد كە شەڕی تیرۆریستان وەك شەڕێك 
كە ئەنجوومەنی ئاس������ایش پێش������تر بەڕێوەی دەبرد، ببێتە 
ش������ەڕێكی فراوانتر و راس������تەوخۆ رووبەڕووی هێزەكانی 
پێشمەرگەی كوردستان ببێتەوە، ئەو هێزەش وەك هێزێكی 
سەربازی و پارێزەری وڵات، لەگەڵ ئەوەی گەمارۆیەكی 
گەورەی ئابووری و پێدان������ی چەكی لەلایەن حكومەتی 

»ئەو قس������ەیەی ئەنتۆنیۆ گرامشی كە دەڵێت: 
)كۆنەكە مردووە، بەڵام هێش������تا تازەكە لەدایك 
نەبووە( زۆر راشكاوانە بەسەر واقیعی ئیستای 
رۆژهەڵاتی ناوەڕاستی ئێمەشدا پراكتیزە دەبێت 
دەیبینین گرنگترین  پاش������اگەردانییەی  ئەو  و 
نیشانەكانی ئەو واقیعەمان پیشاندەدات، لەمەش 
تەنگ������ژە جیهانیی������ەكان و مێژووییەكان  زیاتر 
و كەس������ایەتییە رۆش������نبیر و كۆمەڵن������اس و 
سیاس������ەتمەدارەكان پێم������ان دەڵێ������ن پرۆس������ەی 
لەدایكبوونی سیس������تمیكی دیكە زۆر بە ئازار 
دەبێ������ت، ئێمە گەر هێرش������ەكانی ئەم دواییەی 
ئیس������ڕائیل بۆ س������ەر غ������ەزە و گۆڕانكارییە 
تازەكانی عێ������راق بخوێنین������ەوە، دەگەینە ئەو 
دەرەنجامەی كە گرامش������ی لە سەدەی رابردوو 
ئاماژەی پێكردووە، ش������تی تازە لەم بارودۆخە 
ئاڵۆزەدا دەركەوتنی رێكخراوی تیرۆریس������تانی 
داعش بوو، ب������ەڵام دەركەوتن������ی دیكەی تازە 
لەم بارودۆخە ئاڵۆزەدا، دروس������تبوونی دەوڵەتی 
كوردستانە لە باكووری عێراق، یان وەك خۆیان 

دەڵێن لە باشووری كوردستان«.
پڕۆفیسۆر فوات كەیمان
سەرۆكی سەنتەری دیراساتی سیاسی 
لە ئەستنەبول

عێراقەوەی خرابووەسەر، لە هەمانكاتدا دەوڵەتانی دەرەوەش 
راستەوخۆ نەیاندەتوانی چەك بە پێشمەرگە بدەن، هاوكات 
بە ش������ێوەیەكی لەن������اكاو و لەپڕ پێش������مەرگە رووبەڕووی 
ش������ەڕێك بووەوە، ئەویش ش������ەڕی دەوڵەتێكی تیرۆریستی 
بوو، راش������كاوانەتر واتە دەوڵەتێك بە تاكتیكی تیرۆریستان 
شەڕ بكەن و هیچ بنەمایەكی ئەخلاقی سەربازی رەچاو 
نەكەن، وەك دەستپاراس������تن لە خەڵكی مەدەنی، پاراستنی 
ماف������ی دیلەكانی ش������ەڕ، پابەندبوون ب������ە رێككەوتننامە 
نێودەوڵەتییەكان لە كاتی ش������ەڕ، لەمەش زیاتر ئەو چەك 
و ئیمكانییەتەی لەبەردەستی تیرۆریستان بوو، زۆر تازەتر 
و زیاتر و بەهێزتر بوو لەو چەكەی بەدەستی پێشمەرگەوە 
بوو، بۆیە شەڕەكە بۆ پێشمەرگە پێویستی بە شێوازی تازە 
و س������تراتیژیەتی نوێ هەبوو. كەواتە بایەخدانی جیهان بە 
ئەنجوومەنی ئاسایش������ی نیشتمانی هەرێمی كوردستان و 
پەیوەندیكردن������ی بەردەوامی میدیا بەناوبانگەكانی جیهان 
بە راوێژكاری ئەنجوومەنی ئاسایشی نیشتمانی هەرێمی 
كوردس������تان، لەو خاڵەوە سەرچاوەی گرتبوو، تا بزانن ئەم 
دامەزراوەی������ە كە لە ش������ەڕی تیرۆریس������تانی داعش وەك 
گرووپ سەركەوتوو بووە، چۆن ئەم ئەزموونە بگوازرێتەوە 
بۆ ناو هێزێكی زەمینی سەربازی كە بتوانێت لەسەر زەوی 
داعش تێكبشكێنت، لە دەستپێكی ئەم شەڕەوە راوێژكاری 
ئەنجوومەنی ئاسایشی نیشتمانی هەرێمی كوردستان ئەم 

خاڵانەی بە جیهان راگەیاندووە:
1. ئەم ش������ەڕە بۆ هێزی پێش������مەرگەی كوردستان تازەیە 
و دەبێت پێش������مەرگە لەگەڵ ش������ێوازی ئەم ش������ەڕە نوێیە 

رابهێندرێت.
2. ئەم شەڕە تەنها ش������ەڕی گرووپ گرووپی بچووكی 
تیرۆریس������تان نییە، بەڵكو ئەم ش������ەڕە شەڕی دەوڵەتێكی 

بەهێزە بە تاكتیكی تیرۆریستانەوە.
3. تیرۆریستان هیچ یاسایەكیان بەسەردا جێبەجێ نابێت و 
هیچ یاسایەكیش لەبەر چاو ناگرن، لەمەش زیاتر رێكخراوە 
تیرۆریس������تییەكان سنووریان نییە، ئەمڕۆ هەڕەشەن لەسەر 

رۆژهەڵات سبەی هەڕەشەن لەسەر رۆژئاوا.
4. ش������ەڕی تیرۆریستان لەسەر زەوی یەكلایی دەكرێتەوە، 
ئەو هێزەی لەسەر زەویش رووبەڕووی تیرۆریستان دەبێتەوە، 
دەبێت جیهان هاوكاریی بكات بۆ ئەوەی باڵانسی هێز بۆ 
بەرژەوەندی پێش������مەرگە بگۆڕێت، بۆ ئەمەش پێشمەرگە 

پێویستی بە چەكی مۆدیرن و قورس هەیە.
ئ������ەم لێدوانانەی راوێ������ژكاری ئەنجوومەنی ئاسایش������ی 
نیش������تمانی، ب������ووە ه������ۆكاری ئ������ەوەی زەمینەیەك بۆ 
تێگەیش������تن لە شێوازی ئەم ش������ەڕە تازەیە دروست بێت، 
هەروەه������ا بووە هۆكاری ئەوەی ئەنجوومەنی س������ەربازیی 
كۆنگرێس چەند دانیشتن بۆ پسپۆڕانی بواری سیاسەتی 
بەرگری و ئاس������ایش گرێبدەن، بەڵام هەموو ئەمانە پێشتر 

هەتا هێرش������ی داعش بۆ سەر ش������نگال و مەخموور بەوە 
گرێدەدرایەوە كە هاوپەیمان������ان ناتوانن یارمەتی عێراقی 
مالیكی بدەن و ناشتوانن راستەوخۆ هاریكاری پێشمەرگە 
بكەن، سیاسییەكانی جیهان لە راستییەكان تێگەیشتبوون، 
بەڵام نەیاندەتوان������ی بڕیاری بوێرانە بدەن، راش������كاوانەتر 
وەك وینس������تۆن چەرچل دەڵێت: )ئەمری������كا هەتا هەموو 
ب������ژاردە خراپەكان تاقی نەكاتەوە، پەنا بۆ بژاردە باش������ەكە 
نابات(، ئەمجارەش دوای ئەوەی هەموو بژاردە خراپەكانی 
تاقیكردەوە، دوای كارەساتی شنگال هاتە سەرخەت و پێش 
ئەمریكاش فەرەنسا بە تایبەتی سەرۆك هۆلاند پشتگیری 
خۆی راگەیاند و ئەمجارەش فەرەنس������ا رۆڵی خۆی گیرا 
بۆ ئەوەی بڕیارێكی ئەنجوومەنی ئاس������ایش دژ بە داعش 

دەربچێت.
 وەرچەرخانی شەڕی دژی تیرۆریستانی داعش

دوای داگیركردنی شنگال
داگیركردنی ش������نگال كارەساتێكی مرۆیی و رووخساری 
وەحش������یگەرانەی تیرۆریستانی داعش������ی هیندەی دیكە 
پیش������انی جیه������ان دا، هەر بۆی������ە دوای ئەم كارەس������اتە 
شەخسی س������ەرۆك مسعود بارزانی خۆی چووە بەرەكانی 
شەڕ بۆ ئەوەی راس������تەوخۆ سەرپەرشتی شەڕەكە بكات، 
لەم������ەش زیات������ر راوێ������ژكاری ئەنجوومەنی ئاسایش������ی 
نیش������تمانی هەرێمی كوردس������تان یاوەری سەرۆك بارزانی 
بوو، بۆ ئ������ەوەی هەموو توان������اكان بخەنەگەڕ بۆ ئەوەی 
پێش������رەوییەكانی داعش رابگرن، بێگوم������ان پێش ئەوەی 
فڕۆكەكانی هاوپەیمانان دەس������ت بكەن بە بۆمبارانكرنی 
پێگەكان������ی تیرۆریس������تانی داعش، بە چوونی س������ەرۆك 
بارزانی و راوێژكاری ئەنجوومەنی ئاسایش بۆ بەرەكانی 
شەڕ توانرا پێش������ڕەوییەكانی داعش رابگیرێت، راگرتنی 
پێش������ڕەوییەكانی داعش بە سەرپەرش������تی راس������تەوخۆی 
سەرۆك بارزانی وایكرد، ئەمریكا زیاتر متمانە بە هێرشە 
ئاس������مانییەكان پەیدا بكات و زیاتر بگاتە ئەو قەناعەتەی 
كە ش������ێوازی فەرماندەیی س������ەربازیی سەرۆك بارزانی و 
هێزی پێشمەرگەی كوردستان ئەو هێزەن، بەبێ یارمەتی 
دەتوانن پێشڕەوی داعش رابگرن، بەڵام ئامانجی ئەمریكا 
و دواتریش هاوپەیمانان تەنها راگرتنی پێش������ڕەوییەكانی 
داعش نەبوو، بەڵكو تێكش������كاندن و لەناوبردنی داعش������ە، 
بۆیە ئەركێكی قورس������تر كەوتە س������ەر ش������انی س������ەرۆك 
بارزانی و راوێژكاری ئەنجوومەنی ئاسایش������ی نیشتمانی 
هەرێمی كوردس������تان، بۆ ئەوەی س������تراتیژیەتێك بۆ ئەم 
ش������ەڕە دابرێژن، كە ئاراس������تەی ش������ەڕەكە لە بەرگرییەوە 
بگۆڕێت بۆ هێرشكردن، س������ەرۆك بارزانی دوای گرتنی 
ش������نگال راشكاوانە بە هەموو جیهانی راگەیاند: شێوازی 

شەڕەكەمان گۆڕی لە بەرگرییەوە بۆ هێرشكردن.
لەم������اوەی تەنها یەك دوو هەفتەدا س������ەرۆك بارزانی بە 

هۆكاری بایەخپێدانی 
هاوپەیمانان و میدیاكانی 

جیهان بە لێدوانەكانی 
راوێژكاری ئەنجوومەنی ئاسایشی 

هەرێمی كوردستان، لەبەر 
ئەوەیە راستەوخۆ بەرپرسە 

لە دۆسێی دابینكردنی ئاسایش 
و سەقامگیری لە هەرێمی 

كوردستاندا 

سەركەوتنی هێزی پێشمەرگە 
كۆتایی بە شەڕی بەوەكالەت 
دەهێنێت كە بەشێكی زۆر لە 

هاوپەیمان و دۆستەكانی 
ئەمریكا و رۆژئاوا بۆ مانەوەیان 

لەسەر كورسیی دەسەڵات 
پەنایان بۆ بردووە و لە 

ئایندەشدا پەنای بۆ دەبەن

سەركەوتنی هێزی پێشمەرگە 
لە شەڕی دژی تیرۆریستانی 
داعش، ژێرخانێكی تازە بۆ 

شەڕی دژەتیرۆر لەسەر ئاستی 
جیهان دروست دەكات، ئەو 

وەهمەش دەڕەوێنێتەوە كە گوایە 
تیرۆریستانی داعش هێزێكن 

ناشكێن، كە هەر ئەوە سەرنجی 
هەزاران هاووڵاتی رۆژئاوای 

راكێشاوە بۆ ئەوەی پەیوەندی بە 
تیرۆریستانی داعشەوە بكەن و 

پاشان بۆ ئەوروپا بگەڕێنەوە

هاوكاریی ئەنجوومەنی ئاسایش������ی نیش������تمانی هەرێمی 
كوردس������تان توانی ستراتیژی شەڕەكە بگۆڕن و دەست بە 
ئازادكردنەوەی ئەو ناوچانە بكەن كە تیرۆریستانی داعش 
داگیری كردبوون، وەك مەخموور، خازر و بەنداوی موسڵ، 
هەموو ئەم سەركەوتنانە لە كاتێكدا بوون، كە هێشتا چەك 
و كەلوپەلی س������ەربازی نەگەیشتبووە كوردستان، لەگەڵ 
هاتنی هەندێك چەكی سووك و زیاتر پابەندبوونی پێشمەرگە 
بەو ستراتیژە تازەیەی سەرۆك بارزانی رایگەیاندبوو، واتە 
گواستنەوەی ئەزموونی شەڕی دژەتیرۆر لە ئەنجوومەنی 
ئاسایش������ەوە بۆ ناو هێزی پێشمەرگە بووە هۆكاری ئەوەی 
رەبیعە و زوممار لە دەس������ت تیرۆریس������تان رزگار بكرێن و 
بە گرتنەوەی رەبیعەو زومم������ار، هیوایەك بۆ هاوپەیمانان 
دروست بوو كە دەكرێت بەو ستراتیژیەتەی سەرۆك بارزانی 
بۆ هێزی پێش������مەرگەی داڕشتووە، س������ەرەتای كۆتایی 
هاتنی داعش بێ������ت، هەروەها دوای گرتنەوەی زوممار و 
گرێدانی كۆنگرەیەكی رۆژنامەوانی بۆ مس������رور بارزانی 
لە ناو زوممار بۆ كەناڵەكانی راگەیاندن، خۆی لە خۆیدا 
راگەیاندنی سەركەوتنی ستراتیژە نوێیەكەی شەڕكردن بوو 
دژی تیرۆریس������تان، ئەمەش وەك ژەنراڵە سەربازییەكانی 
ئەمریكا و هاوپەیمان������ان ئاماژەیان پێكرد وەرچەرخانێكی 

گەورە بوو لەشەڕەكەدا.
 پەرلەمانی ئەوروپا

بە بایەخەوە وتارەكەی مسرور بارزانی هەڵسەنگاند
س������ەركەوتن لە گواس������تنەوەی ئەزموون������ی ئەنجوومەنی 
ئاسایش������ی نیشتمانی هەرێمی كوردس������تان بۆ ناو هێزی 
پێشمەرگە و گۆڕینی ئاراستەی شەڕەكە لە بەرگرییەوە بۆ 
هێرشكردن و سەركەوتنی هێرشەكان، لەیەك كاتدا ئاستی 
ئی������رادەی لە بن نەهاتووی پێش������مەرگە لە جێبەجیكردنی 
ئەو س������تراتیژە تازەیە و دڕندەیی تیرۆریس������تانی داعش 
پیشاندەدا، جیهان لە خۆڕا نییە رێكخراوی تیرۆریستانی 
داعشی بە سەرەتان وەسفكردووە، بەڵام ستراتیژە تازەكەی 
ئەنجوومەنی ئاسایش������ی نیشتمانی و پیادەكردنی لەلایەن 
پێشمەرگەوە شێوازی لە ریشەهەڵكێشانی ئەو سەرەتانەی 

بۆ جیهان خستەڕوو.
هەندێك لەوانەی چاویان هەڵنایەت ش������كۆی پێشمەرگە 
ببینین، س������ەركەوتنەكانی پێش������مەرگە لە هێرشبردندا و 
رزگاركردنی ئەو ناوچانەی داگیركرابوون، دەگێڕنەوە بۆ 
شاڵاوی هێرشە ئاسمانییەكان و ئەو چەكە سووكانەی بەم 
دواییە بە پێشمەرگە دراون، دیارە نكۆڵی لەوە ناكرێت كە 
هێرش������ە ئاسمانییەكان و هاتنی چەكی سووك كاریگەری 
راس������تەوخۆی هەب������ووە، بەڵام ئ������ەم كاریگەریی������ە لەناو 
شەترەنجی س������تراتیژیەتەكەی ئەنجوومەنی ئاسایشدا بەو 
پەڕی توانا سوودی لێوەرگیراوە و بەشێوازێكی زانستییانە 

لەناو ستراتیژەكەدا تەوزیف كراوە.

ش������ەڕكردن لەگ������ەڵ تیرۆریس������تانی داعش، ش������ەڕێكی 
كلاسیكی نییە، بەڵكو ش������ەڕكردنە لەگەڵ خەڵكانێك كە 
خۆیان كردۆتە بۆمبا و خۆیان دەتەقێننەوە، لەمەش زیاتر 
هەموو ش������تێك هەر لە رێگە و بینایە و تەنانەت ئاژەڵیش 
دەكەنە بۆمبا و بەرامبەر پێشمەرگە بەكاریان هێناوە، بۆیە 
خاڵی گرنگ لە داڕش������تنی ئەو ستراتیژیەتەی شەڕی 
دژ بە تیرۆریس������تان كە ئەنجوومەنی ئاسایش دایڕشتووە، 
گواستنەوەی ئەو ستراتیژە بووە بۆ ناو هێزی پێشمەرگە، 
كە شەخس������ی مس������رور بارزانی راوێژكاری ئەنجوومەنی 
ئاسایشی هەرێمی كوردستان لەناو سەنگەری پێشمەرگە 
لەگەڵ پێش������مەرگەدا جێبەجێی دەكات و دەیكاتە ئەمری 

واقیع.
ئەوەی لەم ش������ەڕەدا سەرۆك بارزانی بە شانازییەوە باسی 
دەكات، خۆڕاگری و قارەمانێتی ش������ەڕڤانانی )یەپەگە(
یە لە كۆبانێ، لەم������ەش زیاتر خۆڕاگری ئەو قارەمانانە 
لە كۆبانێ سەرنجی جیهانی راكێشا و ئەمریكای هێنایە 
ئەو قەناعەتە كە پێویستە لە ئاسمانەوە هێرشی ئاسمانی 
بكاتە س������ەر تیرۆریس������تانی داعش، بەپێی راپۆرتەكانی 
پێنتاگۆن ئەو ش������اڵاوە ئاسمانییەی لەماوەی سێ رۆژدا 
ئەمریكا لە كۆبانێ كردوویەتی، لە هەموو ئەو ش������اڵاوە 
ئاسمانییانە زیاتر بووە كە لە دوای داگیركردنی شنگالەوە 
لە ئاسمانی عێراقدا ئەنجامیداوە، بەلام وەك بینیمان شەڕ 
لەناو ش������اری كۆبانێ بووە ش������ەڕی كۆڵان بە كۆڵان و 
سەر شەقام، لەمەش زیاتر تیرۆریستانی داعش ویستیان 
بەرەی دیكە لەگەڵ پێشمەرگە بكەنەوە و چیای شنگال 
بگرن، بەڵام نەك هەر شكستیان هێنا، بەڵكو لە ئاكامی 
هێرشەكانی پێش������مەرگە چەندین ناوچەی گرنگی وەك 
رەبیعە و زوممار بە تەواوی گوندەكانی دەوروبەرییەوە ئازاد 
كران، بۆیە داعش ئاراستەی شەڕەكەی گۆڕی بۆ ناوچە 
عەرەبییەكانی س������ووریا و عێراق و توانییان لەماوەیەكی 

كورتدا سەركەوتنی زۆر گەورە تۆمار بكەن.
هەر بۆیە كاتێك هەموو جیهان قارەمانیەتی پێش������مەرگە 
لەسەرەتاوە و قارەمانیەتی ئێستای شەڕڤانان دەبینن، كە 
وێڕای ئەو هەموو ئازایەتییە ناتوانن ئاراس������تەی شەڕەكە 
پێچەوانە بكەنەوە، لەبەرامبەردا س������تراتیژەكەی مس������رور 
بارزانی دەبینین كە ئاراستەی شەڕەكەی گۆڕیوە، ئەمە 
بۆ هاوپەیمانی نێودەوڵەتی لە ش������ەڕی تیرۆریس������تانی 
داعش وەك داهێنانێك لە ستراتیژیەتی رووبەڕووبوونەوەی 

تیرۆریستان لە قەڵەم دەدرێت.
لەم چوارچێوەیەدا ئەو پرسیارە گرنگەی دێتە پێشەوە، ئەوە 
نییە مس������رور بارزانی لە ناو پەرلەمانی ئەوروپا وتارێكی 
پێش������كەش كردووە بۆ ئەوەی هاوكاری بۆ كوردس������تان و 
پێشمەرگە دابین بكات و بەس، بەڵكو پرسیارەكە ئەوەیە: 
ئایا لای مس������رور بارزانی چ ش������تێك ئەوەندە گرنگە كە 

خاڵی گرنگ لە داڕشتنی ئەو 
ستراتیژیەتەی شەڕی دژ بە 
تیرۆریستان كە ئەنجوومەنی 
ئاسایش دایڕشتووە، گواستنەوەی 
ئەو ستراتیژە بووە بۆ ناو هێزی 
پێشمەرگە، كە شەخسی مسرور 
بارزانی راوێژكاری ئەنجوومەنی 
ئاسایشی هەرێمی كوردستان 
لەناو سەنگەری پێشمەرگە 
لەگەڵ پێشمەرگەدا جێبەجێی 
دەكات و دەیكاتە ئەمری واقیع

راگرتنی پێشڕەوییەكانی داعش 
بە سەرپەرشتی راستەوخۆی 
سەرۆك بارزانی وایكرد، 
ئەمریكا زیاتر متمانە بە هێرشە 
ئاسمانییەكان پەیدا بكات و 
زیاتر بگاتە ئەو قەناعەتەی 
كە شێوازی فەرماندەیی 
سەربازیی سەرۆك بارزانی و 
هێزی پێشمەرگەی كوردستان ئەو 
هێزەن، بەبێ یارمەتی دەتوانن 
پێشڕەوی داعش رابگرن



17 ژمارە )1000(  2014/11/10

بەرەكانی ش������ەڕ بەجێبهێڵێت و بچێت لەگەڵ نوێنەرانی 
دەوڵەتانی یەكێتی ئەوروپا كۆببێتەوە؟ ئایا ئەو پرسە چییە 
هێندە گرنگە مس������رور بارزانی لەم كاتە ناسكە و دوای 
سەركەوتنەكانی رەبیعە و زوممار بەرەی شەڕ بەجێبهێڵێت 
و بەش������داری وتووێژێكی نێودەوڵەتی بكات؟ وەڵامی ئەم 
پرسیارە لە وتارەكەی مسرور بارزانی وەرناگرینەوە، بەڵكو 
وەڵامی ئەم پرس������یارە لەو بڕی������ارە وەردەگرینەوە كە چۆن 
مس������رور بارزانی لەم كاتەدا بڕیاری دا س������ەفەر بكات و 
لەناو پەرلەمانی ئەوروپا وتار پێش������كەش بكات، وەڵامی 
ئەم پرسیارە لە پرس������یارەكانی پەرلەمانتارانی ئەوروپا و 
رۆژنامەنووسان وەردەگرینەوە، كە لەناو تەلاری پەرلەمانی 
ئەوروپا و لە كۆنگرە رۆژنامەییەكاندا رووبەڕووی مسرور 
بارزانی دەكرانەوە. مسرور بارزانی لە وەڵامی پرسیارێكی 
رۆژنامەنووس������اندا بۆ پێویستی پێش������مەرگە بە چەكی 
قورس، ئاماژەی بە ش������ەهیدبوونی س������ێ براكەی شاری 
س������ۆران كرد، كە چۆن هەر س������ێكیان شەهید بوون لەبەر 
ئەوەی چەكی دژە تانكی������ان پێ نەبووە، ئەمەش مانای 
ئەوەیە پەیامەكەی مس������رور بارزانی بۆ ئەوروپا و جیهان 

بریتی بووە لە:
1. ئەگەر دەوڵەتی خەلافەتی ئیس������لامی داعش هەڕەشە 
بێت لەس������ەر ئاشتی و ئاسایش������ی جیهان، ئەوا ئاشتی و 
سەقامگیريی كوردستانیش بەشێكە لە ئاشتی و ئاسایش 

لە جیهاندا.
2. بۆ ئەوەی ئاشتی و سەقامگیريی كوردستان پارێزراو 
بێت، سەرچاوەی مرۆیی و سەربازیی لە كوردستان هەیە، 
كە ئەویش هێزی پێش������مەرگەیە بۆ ئەوەی سەقامگیری و 

ئاسایشی كوردستان بپارێزێت، بەڵام ئەم سەرچاوە سەربازی 
و مرۆییە پێویستی بەوە هەیە لە رووی سەربازییەوە پەرەی 

پێبدرێت و چەكی قورس و مۆدیرنی پێبدرێت.
3. س������ەركەوتنی هێزی پێش������مەرگە لە ش������ەڕی دژی 
تیرۆریس������تانی داع������ش، ژێرخانێك������ی تازە بۆ ش������ەڕی 
دژەتیرۆر لەس������ەر ئاس������تی جیهان دروس������ت دەكات، ئەو 
وەهم������ەش دەڕەوێنێتەوە كە گوایە تیرۆریس������تانی داعش 
هێزێكن ناشكێن، كە هەر ئەوە سەرنجی هەزاران هاووڵاتی 
رۆژئاوای راكێشاوە بۆ ئەوەی پەیوەندی بە تیرۆریستانی 

داعشەوە بكەن و پاشان بۆ ئەوروپا بگەڕێنەوە.
4. س������ەركەوتنی هێزی پێش������مەرگە كۆتایی بە شەڕی 
بەوەكالەت دەهێنێت كە بەش������ێكی زۆر ل������ە هاوپەیمان و 
دۆس������تەكانی ئەمری������كا و رۆژئاوا بۆ مانەوەیان لەس������ەر 
كورسی دەسەڵات پەنایان بۆ بردووە و لە ئایندەشدا پەنای 

بۆدەبەن.
5. س������ەركەوتنی هێزی پێشمەرگە بەس������ەر تیرۆریستاندا 
ئامانجە هاوبەش������ەكانی هاوپەیمانانی دژە تیرۆر دیس������ان 
پۆلێن دەكاتەوە، ئەو جیاوازییانەی ئێس������تا لە هەڵوێستی 
دەوڵەتانی هاوپەیمانی������ی نیودەوڵەتی دژی داعش هەیە، 

كاڵ دەكاتەوە و لێك نزیكتر دەبنەوە.
6. سەركەوتنی پێشمەرگە بەس������ەر تیرۆریستانی داعش 
وەڵامی پرس������یارەكەی هەفتەی  رابردووی ریچارد هاسی 
س������ەرۆكی ئامۆژگای پەیوەندییەكانی دەرەوە دەداتەوە كە 
لە فورین ئەفیرزدا نووس������یویەتی: ل������ەم جیهانە لەبەریەك 
هەڵوەش������اوەدا: چ������ۆن وەڵامی ئەم پاش������اگەردانی و بێ 

سیستەمییە دەدرێتەوە؟

ئامانجی ئەمریكا و دواتریش 
هاوپەیمانان تەنها راگرتنی 

پێشڕەوییەكانی داعش نەبوو، 
بەڵكو تێكشكاندن و لەناوبردنی 

داعشە، بۆیە ئەركێكی 
قورستر كەوتە سەر شانی 

سەرۆك بارزانی و راوێژكاری 
ئەنجوومەنی ئاسایشی نیشتمانی 

هەرێمی كوردستان، بۆ ئەوەی 
ستراتیژیەتێك بۆ ئەم شەڕە 

دابرێژن، كە ئاراستەی شەڕەكە 
لە بەرگرییەوە بگۆڕێت بۆ هێرش 

كردن

ستۆران ستیڤنسۆن 
پەرلەمانتار و سیاسەتمەداری ئەوروپا بۆ گوڵان:

ئەوروپا چاوی لەوەیە پێشمەرگە 
داعش تێكبشكێنێت، بۆیە گوێ لە 

مسرور بارزانی دەگرن

كوردستان  پێش������مەرگەی  هێزی  س������ەركەوتنەكانی 
ل������ە میحوەرەكانی بەنداوی موس������ڵ و بەم دواییەش لە 
زوممار و رەبیعە ئەو س������ەركەوتنانە بوون كە ئەمریكا و 
ئەوروپا و تەواوی دەوڵەتانی هاوپەیمان ش������انازییان پێوە 
دەكرد و بە سەرەتای بەتاڵكردنەوەی سیحری داعش لە 
قەڵەمیان دا، بەوەی گوای������ە داعش هێزێكە ناتوانرێت 
تێكبش������كێندرێت، لەمەش زیاتر بەرگری قارەمانانەی 
شەڕڤانانی رۆژئاوا و چوونی پێشمەرگە بۆ هاریكاری 
شەڕڤانان بۆ كۆبانێ هێندەی دیكە جیهانی سەرسامی 
ئەو ستراتیژە سەربازییە كرد كە بە سەرۆكایەتی سەرۆك 
بارزانی بۆ ئەو شەڕە داڕێژرابوو، ئەوەشی دەرخست كە 
ئەنجوومەنی ئاسایش������ی نیشتمانی هەرێمی كوردستان 
ئەو دامەزراوە گەورە و نیش������تمانییەیە كە دەتوانێت لە 
شەڕی دژی تیرۆردا باڵانسی هێز بگۆڕێت و ئاراستەی 
ش������ەڕەكە بۆ بەرژەوەندی هێزی پێش������مەرگە راس������ت 
بكاتەوە، بۆ تێگەیشتن لەو ستراتیژە و هاریكاریكردنی 
هێ������زی پێش������مەرگە، پەرلەمانی ئەوروپ������ا هەفتەی 
رابردوو بانگهێش������تی بەڕێز مسرور بارزانی راوێژكاری 
ئەنجوومەنی ئاسایش������ی هەرێمی كوردستانی كرد، بۆ 
ئەوەی لەناو پەرلەمانی ئەوروپا وتارێك پێشكەش بكات، 
پاش������ان لە رێگەی پرس������یار و وەڵامدانەوەوە گوێ بۆ 
ئاسایشی هەرێمی  ئەنجوومەنی  راوێژكاری  قسەكانی 
كوردستان بگرن، س������ەبارەت بە گرنگیی ئەو سەردانە 
بۆ دەوڵەتانی ئەوروپی ئەم وتوێژەمان لەگەڵ س������تۆران 
ستیڤنسۆن س������ەرۆكی پێشووی ش������اندی پەرلەمانی 
ئەوروپا بۆ عێراق كرد و بەمجۆرە وەڵامی پرسیارەكانی 

گوڵانی دایەوە.

* هەفتەی رابردوو پەرلەمانی ئەوروپا بانگهێش������تی 
بەڕێز مسرور بارزانی راوێژكاری ئەنجوومەنی ئاسایشی 
هەرێمی كوردس������تانی كرد، بۆ ئەوەی لەناو پەرلەمانی 
ئەوروپا وتارێك س������ەبارەت بە ستراتیژیەتی تێكشكاندنی 
داعش لەس������ەر زەوی پێش������كەش بكات، وەك ئەندامی 
پەرلەمان������ی ئەوروپا و س������ەرۆكی ش������اندی پەرلەمانی 
ئەوروپا بۆ عێراق، چ خوێندنەوەیەكتان بۆ ئەو س������ەردانە 
و وتارەكەی راوێژكاری ئەنجوومەنی ئاسایشی هەرێمی 

كوردستانی لەناو پەرلەمانی ئەوروپادا هەیە؟
- راوێ������ژكاری ئەنجوومەنی ئاسایش������ی نیش������تمانی 
هەرێمی كوردستان بە نوێنەرایەتی هەرێمێك بانگهێشتی 
پەرلەمانی ئەوروپا كراوە كە مسعود بارزانی سەرۆكی ئەو 
هەرێمەیە، بۆیە دەبێت لە تێڕوانینی ئەوروپاوە بۆ مسعود 
بارزانی سەیری گرنگی وتارەكەی مسرور بارزانی بكەین، 
ئەوەی من بە تەواوەتی لێی دڵنیام، ئەوەیە ئەوروپا زۆر بە 
بەرزی س������ەیری مسعود بارزانی دەكات، تەنانەت كاتێك 
نوری مالیكی سەرۆك وەزیران بوو، ئەوروپا لە پێگەیەكی 
زۆر بەرزتر لە مالیكی سەیری سەرۆك مسعود بارزانی 
دەكرد، هۆكاری ئەمەش بۆ ئەوە دەگەڕێتەوە كە ئەوروپا 
دەزانێ������ت بارزانی لە كوردس������تاندا چۆن س������ەرۆكایەتی 
كردووە، وڵاتەكەی مسعود بارزانی دەرگاكانی كردۆتەوە 
بۆ ئاوارەكان و بۆ داڵدەدانی ئەو خەڵكانەی پێویستییان بە 
داڵدەدان و یارمەتی هەیە، هەروەها ئەوروپا ئەوەی لەبەر 
چاوە كاتێك مەسیحییەكان لە ناو عێراق سەركوت دەكران 
و ئێس������تا كە لەلایەن داعشەوە سەركوت دەكرێن، هەرێمی 
كوردس������تان چۆن پێش������وازی لێكردوون و چۆن زەمینەی 
پێكەوەژیانی فەراهەم كردووە، ئەمەش ئەوەی سەلماندووە 
كە رۆژئاوا بە ئاسانی دەتوانێت مامەڵە لەگەڵ ئەو وڵاتە 
بكات كە مس������عود بارزانی سەرۆكایەتی دەكات، كەواتە 
ئامانجی بانگهێشتكردنی مسرور بارزانی بۆ پەرلەمانی 
ئەوروپا بۆ ئ������ەوەی وتارێك پێش������كەش بكات و گوێی 
لێبگرن و پاش������ان موناقەش������ەی لەگەڵ بكەن، سەبارەت 
بە دەوڵەتی ئیس������امی داعش ئەمە هەنگاوێكی روونە، 
لەبەر ئەوەی پێش������مەرگە سەلماندی ئەو هێزەیە دەتوانێت 
رووبەڕووی داعش رابوەس������تێت، بەش������ێوەیەكی گونجاو 
لەلایەن رۆژئاواوە چەك بە پێش������مەرگە دراوە و توانیویانە 
سوودێكی زۆر باش لەو چەكانە وەربگرن و سەلماندیشیان 
كە تەنها هێز لە هەموو ناوچەكە بە عێراق و سووریاشەوە 
كە بتوانێت داعش رابگرێت، هێزی پێشمەرگەیە، چونكە 
دەركەوت س������وپای عێراق مایەی پش������ت پێبەستن نییە، 
كاتێ������ك لە چەندین ناوچەدا رووب������ەڕوی داعش بوونەوە، 
چەكی������ان فڕێدا و جل و بەرگە س������ەربازییەكانیان دڕاند 
و بە شێوەیەكی ش������پرزە رایانكرد. هەر ئەمەش هۆكاری 

دەتوانین بە گورزی ئاسمانی 
و بە پێدانی چەك هاوكاری 

بكەین، بەڵام پێویستمان 
بە ئازایەتی پێشمەرگە و 

سەركردایەتی دروستی 
مسعود بارزانی هەیە بۆ ئەوەی 
دڵنیا بین كە دەتوانین داعش 

تێكبشكێنین

سەركردەكان لە رۆژئاوا و لە 
نێویاندا ئۆباما لە ئەمریكا، 
هەروەها كامیرۆن و فرانسوا 

هۆلاند و ئەنجێلا مێركل دان بە 
مسعود بارزانی و سەركردایەتییە 

تۆكمەكەیدا دەنێن، وەك 
باشترین رێگە بۆ تێكشكاندنی 

داعش لە سەر زەوی

كوردستان پێویستییەكی بە 
پەلەی بە هاوكاری هەیە، 
پێویستیش هاوكاری دارایی 

و كۆمەكی خۆراكی و ئەو 
هاوكارییان لە رێی بەغداوە 
رەوانە نەكرێت، بەڵكو ئەو 
هاوكارییانە راستەوخۆ بۆ 

هەولێر رەوانە بكرێن

ئەوەیە كە ئێس������تا رۆژئاوا راوێژكاری سەربازی دەنێرێت 
بۆ مەشقپێكردنی سوپای عێراق بۆ ئەوەی ئامادەییەكی 
س������ەربازی لە ش������ەڕەكەدا دروس������ت بكەنەوە. بەداخەوە 
هەرەس������هێنانی سوپای عێراق سەری كێشا بۆ زیادبوونی 
میلیش������یا شیعەكان كە پش������تیوانی كران و پڕچەك كران 
و تەنان������ەت لەلای������ەن فەرمان������دەی س������ەربازی ئێرانەوە 
سەركردایەتیش كران. لە ئێستادا هاوپەیمانان و دەوڵەتانی 
ئەوروپ������ا لەو رێگە دەگەڕێن ك������ە چۆن بتوانن هاوكاری 
ئەو هێزانە بكەن كە لەس������ەر زەوی دەتوانێت رووبەڕووی 
داعش ببنەوە، ئەو رێگەیەش تەنها یەك رێگەیە و دەبێت 
هەموو خێڵەكانی عەرەبی س������وننە یەكبخرێن و مەشقیان 
پێبكرێت و پاش������ان بە هاوكاری لەگەڵ پێشمەرگە و بە 
سەركردایەتی مسعود بارزانی رووبەڕووی داعش ببنەوە، 
ئەم������ەش تەنه������ا رێگەیە بۆ تێكش������كاندنی داعش، لەم 
چوارچێوەی������ەدا هۆكارەكە ئاش������كرایە بۆچی پەرلەمانی 
ئەوروپا بانگهێشتی مسرور بارزانی راوێژكاری ئاسایشی 
نیشتمانی هەرێمی كوردستان دەكات و لە برۆكسل گوێ 

بۆ وتارەكەی دەگرن.
* ئەنجومەنی ئاسایشی نیشتمانی هەرێمی كوردستان 
ئەزموونێكی قووڵی هەیە لەبارەی ش������ەڕكردن لە دژی 
تیرۆر لە ناوچەكەدا بەه������ۆی جوگرافیای هەرێمەكەوە، 
هەروەها بەهۆی سیاسەتی بەرەنگاربونەوەی تیرۆریزم كە 
لەلایەن ئەم ئەنجومەنەوە داڕێژراوە، ئەمەش كەش������ێكی 
دیموكراسی لەم دۆخە پڕ لە تیرۆر و ئاڵۆزەی ناوچەكەدا 
دروس������ت كردووە، پرسیارەكە ئەوەیە تا چەند پێویستە لەم 
ئەركەدا یەكێتی ئەوروپا پش������تیوانی هەرێمی كوردستان 

بكات؟
- ئ������ەوە زیاتر و زیاتر روون دەبێتەوە كە س������ەركردەكان 
ل������ە رۆژئاوا و لە نێویاندا ئۆبام������ا لە ئەمریكا، هەروەها 
كامیرۆن و فرانس������وا هۆلاند و ئەنجێ������ا مێركل دان بە 
مسعود بارزانی و سەركردایەتییە تۆكمەكەیدا دەنێن، وەك 
باشترین رێگە بۆ تێكشكاندنی داعش لە سەر زەوی. دیارە 
راوێژكاری ئەنجوومەنی ئاسایشی هەرێمی كوردستانیش، 
راستەوخۆ راوێژكاری )سەرۆك بارزانی(یە و بەشدارە لە 
ستراتیژیەتی شەڕی دژەتیرۆردا بەوەی لەسەر زەوی چۆن 
رووبەڕووی تیرۆریستانی داعش دەبنەوە، ئەوەی تا ئێستا 
دەركەوتووە، ئەوەیە گورزە ئاسمانییەكان كە بە شێوەیەكی 
سەرەكی لە لایەن ئەمریكا و بە هاوكاری هەندێ وڵاتی 
ئەوروپی ئەنجامدراون، رۆڵێكی باش������یان هەیە لە دژی 
داعش، بەڵام بە تەنها بەس نین بۆ تێكشكاندنی داعش، 
ئێمە پێویس������تمان بە هێزی زەمینی هەیە و ئێستاش ئەو 
هێزە پێش������مەرگەن و لە ژێر س������ەركردایەتی )بارزانی(
دان كە ئەزموونی چەندین س������اڵ ش������ەڕكردنی هەیە و 

س������ەركردەیەكی بەهێزە و ئێمە لە رۆژئاوا چاومان لەوەیە 
بارزانی س������ەركردایەتی و رێبەرایەتی ئەو شەڕە بكات، 
ئێم������ە دەتوانین بە گورزی ئاس������مانی و بە پێدانی چەك 
هاوكاری بكەین، بەڵام پێویستمان بە ئازایەتی پێشمەرگە 
و سەركردایەتی دروستی مسعود بارزانی هەیە بۆ ئەوەی 

دڵنیا بین كە دەتوانین داعش تێكبشكێنین. 
* ئەوە س������ەلمێنراوە كە پێشمەرگە تاكە هێزە دەتوانێت 
رووب������ەڕووی داع������ش ببێتەوە و تێكی بش������كێنێت و ئەو 
ناوچان������ە رزگاربكاتەوە كە كەوتوونەتە دەس������تی داعش، 
هەروەها توان������ای ئەوەی هەیە هاوكاری و پش������تیوانی 
كوردی سووریاش بكات، كە بە رەسمی هێزی پێشمەرگە 
بەرەو كۆبانێ چوون، پرس������یارەكە ئەوەیە بۆچی هێش������تا 
یەكێتی ئەوروپا چەكی قورس������ی بە پێشمەرگە نەداوە؟ 
تا چ راددەیەك دوای وتارەكەی مسرور بارزانی یەكێتی 
ئەوروپا و رۆژئاوا بە هەڵوێس������تی خۆیاندا دەچنەوە و بیر 
لەوە دەكەنەوە چەكی قورس و نوێ بە پێشمەرگە بدەن؟

- پێموایە ئەوە هۆكارێكی سەرەكییە بۆ بانگهێشتكردنی 
مسرور بارزانی بۆ پەرلەمانی ئەوروپا، ئەم داواكردنە لە 
پەرلەمانی ئەوروپا كە تاكە رێگە بۆ تێكشكاندنی داعش 
بریتییە لە پێدانی چەكی قورس و نوێ بە پێش������مەرگە 
و هەروەها پش������تیوانی لۆجیستی. من پێموایە ئەگەری 
زۆرە كە وڵاتان������ی ئەوروپا بە ئیجابی ل������ەم داواكارییە 
بڕوانن و باوەڕم وایە ئەو چەكانە بە پێشمەرگە دەدەن كە 
پێویس������تی پێیەتی. ئێمە لە ئەوروپا واقیعبینیانە لەگەڵ 
دۆخەكە مامەڵە دەكەین و دوودڵین لە ناردنی س������ەرباز، 
ئێمە نامانەوێت لە ناكۆكییەكی ناوچەیی لە ناو عێراقدا 
تێوەبگلێین، بەڵام دەبێت بەو شێوەیە لە پێشمەرگە بڕوانین 
ك������ە تاكە هێ������زە دەتوانێت بەرەنگاری داع������ش ببێتەوە و 
بیبەزێنێت، پێشمەرگەش چەكی نوێی پێویستە و پێموایە 
رۆژئاوا بۆی دەس������تەبەر دەكات، كاتێك لەگەڵ بارزانی 

كۆدەبێتەوە. 
* مس������رور بارزانی باس������ی لەوە كرد كە س������ەرەڕای 
ئەوەی لە سەنگەرەكانی پێشەوەدا پێشمەرگە رووبەڕووی 
تیرۆریس������تانی داع������ش دەبێت������ەوە، ئەوا یان������زە مانگە 
حكومەتی مەركەزی عێراق ئابڵوقەی ئابووری خستۆتە 
س������ەر هەرێمی كوردستان و بەشە بودجەی ئەم هەرێمەی 
بڕیوە و ئەو راس������تییەی بۆ روون كردنەوە، ئایا لەم دۆخە 
سەختەدا تا چ راددەیەك یەكێتی ئەوروپا ئامادەیە فشار 
بخاتەس������ەر حكومەتی عێراقی بۆ رەوانەكردنی بودجەی 

هەرێم؟
- بە دڵنیاییەوە س������زاكانی سەر كوردستان لەسەردەمی 
مالیكیدا دەستی پێكرد، ئێستا بارودۆخەكە بە تەواوەتی 
گ������ۆڕاوە، داعش یەك لەس������ەر س������ێی خاك������ی عێراقی 

هەرەسهێنانی سوپای عێراق 
سەری كێشا بۆ زیادبوونی 
میلیشیا شیعەكان كە پشتیوانی 
كران و پڕچەك كران و تەنانەت 
لەلایەن فەرماندەی سەربازی 
ئێرانەوە سەركردایەتیش كران

ئەوروپا ئەوەی لەبەر چاوە 
كاتێك مەسیحییەكان لە ناو 
عێراق سەركوت دەكران و ئێستا 
كە لەلایەن داعشەوە سەركوت 
دەكرێن، هەرێمی كوردستان 
چۆن پێشوازی لێكردوون و چۆن 
زەمینەی پێكەوەژیانی فەراهەم 
كردووە

بەشێوەیەكی گونجاو لەلایەن 
رۆژئاواوە چەك بە پێشمەرگە 
دراوە و توانیویانە سوودێكی 
زۆر باش لەو چەكانە وەربگرن 
و سەلماندیشیان كە تەنها هێز 
لە هەموو ناوچەكە بە عێراق و 
سووریاشەوە كە بتوانێت داعش 
رابگرێت، هێزی پێشمەرگەیە

داگیركردووە. تاوەكو حەیدەر عەبادی نەچپتە س������ەر ئەو 
قەناعەتەی كە ئەو پێویس������تی بە پێش������مەرگە هەیە بۆ 
بەزاندن و زاڵبوون بەس������ەر داعش������دا، ئەوا بەردەوام دەبێت 
لەس������ەر لە دەستدانی وڵاتەكەی، س������ەرجەم عێراقیش لە 
س������ایەی ئەم قەیرانەدا لەبەریەك هەڵدەوەشێت، بە هۆی 
ئەو قەیرانەی تیرۆریستانی دەوڵەتی ئیسامی دروستیان 
كردووە. كەواتە دەبێت كۆتایی بەم سزایانە بهێنێت، پێموایە 
بە روونی گوێ لە پەیامەكەی مسرور بارزانی دەگێرێت 

لە برۆكسل.  
* ئێوە وەك س������ەرۆكی شاندی پەرلەمانی ئەوروپا بۆ 

عێراق ئایا لەم دۆخەدا فشار دەخەنەسەر عەبادی؟
- من چیتر س������ەرۆكی ئەم ش������اندە نیم، لە حوزەیرانی 
ئەمساڵدا دەس������تم لە پەرلەمانی ئەوروپا كێشایەوە. بەڵام 
بەڵێ پەرلەمانی ئەوروپا دەتوانن ئەو فشارە دروست بكەن 
و هاوەڵ و دۆس������تی باشی من، دەیڤید كامبڵ، لە بری 
من بۆتە سەرۆكی شاندی عێراق و من دڵنیام لەم رووەوە 

فشار دەخاتەسەر حكومەتی حەیدەر عەبادی.  
* سەرەڕای ئابڵوقەی ئابووری حكومەتی مەركەزی، 
حاڵ������ی حازر نزیكەی یەك ملیۆن و 500 هەزار ئاوارە لە 
كوردس������تاندا هەن كە لە ئێزیدی و مەسیحی و عەرەبی 
سوننە و ئاوارەكانی س������ووریا پێكهاتوون، واتە كوردستان 
بۆتە ش������وێنی پێكەوەژیانی ئ������ەو هەموو گرووپە ئیتنی 
و ئایینیانە، ئەم������ەش بارگرانییەكی زۆری خس������تۆتە 
ئەستۆی هەرێمی كوردستان، مسرور بارزانی باسی ئەم 
دژوارییان������ەی بۆ یەكێتی ئەوروپا ك������رد، ئایا دوای ئەو 
وتارە تا چ راددەیەك هاوكاریی مرۆیی لەلایەن ئەوروپاوە 

بۆ ئاوارەكانی كوردستان زیاتر دەبێت ؟
- م������ن هیوادارم وڵاتانی ئەوروپا درك بەوە بكەن كە 
پێویس������تە هاوكاری زیاتر بۆ كوردستان بنێرن، بەهۆی 
ئەو كارانەی كردوویانە لە پەنادانی ئاوارەكان، نەك هەر 
بۆ ئاوارە ناوخۆییەكانی عێراق كە بەهۆی ش������ەڕەكانی 
داعشەوە هەڵاتوون، بەڵكو بۆ ئەو ئاوارانەی لە سووریا 
و ناوچەكانی دەوروبەرەوە هاتوون. ئەمەش ناوبانگێكی 
جیهانی بۆ كوردس������تان دروس������ت كردووە لە پەنادانی 
ئاوارەكان. بەڵام ناكرێت چاوەڕێ بكەین ئەوان بە تەنها 
خۆراك و چاودێری تەندروس������تی و خوێندن دەس������تەبەر 
بكەن بۆ یەك ملی������ۆن و 500 هەزار كەس. لە ماوەی 
پێنج ساڵی س������ەرۆكایەتیمدا بۆ شاندی پەیوەندیەكانی 
عێراق م������ن داوای هاوكاری دارای������ی زیاترم كردووە. 
ئێس������تاش دەبێت ئەوە بزانین ئەم قەیرانەی ئێس������تا زۆر 
خراپترە بە بەراورد بە پێنج ساڵ پێش ئێستا. كوردستان 
پێویستییەكی بە پەلەی بە هاوكاری هەیە، پێویستیش 
هاوكاری دارایی و كۆمەكی خۆراكی و ئەو هاوكارییان 

لە رێی بەغداوە رەوانە نەكرێت، بەڵكو ئەو هاوكارییانە 
راس������تەوخۆ بۆ هەولێر رەوانە بكرێ������ن، پێموایە ئەمەش 
پەیامێكی بنەڕەتی دەبێ������ت، هیوادارم وڵاتانی ئەوروپا 
گوێیان ب������ۆ پەیامەكەی مس������رور بارزانی گرتبێت و 
ئومێ������دەوارم كۆمەكی زیاتر بەڕێوەبێ������ت. من هیوای 
rEuropean External Action Se «ئ������ەوە دەخوازم ك������ە 
vice« كونسوڵگەری لە هەولێر بكاتەوە، چونكە بوونی 

ئامادەییەكی دیبلۆماس������ی تەنها ل������ە بەغدا و بوونی 
تەنها دوو یان س������ێ دیبلۆماتكار لە بارەگایەكدا كە لە 
باڵیۆزی بەریتانیا بە ك������رێ گیراوە بەس نییە، بەڵكو 
دەبێت نووس������ینگەیەكمان لە هەولێر هەبێت، بۆ ئەوەی 
بتوانین بە شێوەیەكی راس������تەوخۆ مامەڵە لەگەڵ ئەم 

پرسانەدا بكەین. 
* مسرور بارزانی راوێژكاری ئەنجومەنی ئاسایشی 
هەرێمی كوردس������تان لە برۆكسل رایگەیاند، پەكەكە بە 
تیرۆریست نازانن، ئایا تا چ راددەیەك ئەمە دەبێتە هۆی 
ئەوەی یەكێتی ئەوروپا بە هەڵوێس������تی خۆیدا بچێتەوە 
و لەو لیس������تە دەریان كات، لەبەر ئەوەی ئەوانن شەڕی 

داعش دەكەن و مەدەنییەكان لە كۆبانێ دەپارێزن؟
- بەم دواییە حكومەتی توركیا س������نوورەكانی خۆی 
كردەوە بۆ ئەوەی رێگە بە چەكدارانی پەكەكە بدات بە 
خاكی توركیادا تێپەڕن بۆ ئەوەی بچن و هاوكاری بكەن 
لە ش������ەڕی كۆبانێدا، ئەوەش بەلای منەوە ئاماژەیەكە 
بۆ نەرمبوونی هەڵوێس������تی حكومەتی توركیا لە ئاست 
پەكەك������ەدا. من هی������وادارم لە كات و س������اتی خۆیدا 
كێش������ەكە چارەسەر ببێت، ئێمەش فش������ارەكانمان زیاتر 
بكەین بۆ ئەوەی پەكەكە لە لیستی تیرۆری ئەوروپادا 

دەربكرێت. 
* دوا وتەت چییە؟

من ئ������ەم چاوپێكەوتنەم بەوە ت������ەواو دەكەم و دەڵێم: 
هەمیش������ە ئەوپەڕی رێزم هەبووە بۆ سەرۆك بارزانی و 
هەرێمی كوردستان كە توانیوتانە نەوایەكی سەقامگیر 
و ئاشتییانە دروست بكەن، لە كاتێكدا لە باقی عێراقدا 
قەیران و تەنگژە هەیە، ئێس������تاش لە زۆر رووەوە لەلایەن 
رێكخراوی تیرۆریس������تی داعش������ەوە دەورە دراون. ئێوەن 
جیهان چاوی لە س������ەرتانە بەهۆی بوێری و ئازایەتی 
پێشمەرگەوە بۆ تێكشكاندنی داعش و بۆ رزگاركردنی 
عێراق لەوەی بەرەو دەوڵەتێكی شكس������تخواردوو بچێت. 
ئەمە پیش������انی دا كە جیهان ئەوپەڕی متمانەیان هەیە 
بە سەركردایەتی مسعود بارزانی و ئەوپەڕی متمانەیان 
هەیە بە ئازایەتی كورد و ئێمە زۆر بەرز لە كوردس������تان 
دەڕوانی������ن و چاومان لەوەیە مەس������عود بارزانی و كورد 
داعش تێكبشكێنن و تیرۆریزم لە عێراق تێكبشكێنن. 

تاوەكو حەیدەر عیبادی نەچپتە 
سەر ئەو قەناعەتەی كە ئەو 
پێویستی بە پێشمەرگە هەیە 
بۆ بەزاندن و زاڵبوون بەسەر 
داعشدا، ئەوا بەردەوام دەبێت 

لەسەر لە دەستدانی وڵاتەكەی، 
سەرجەم عێراقیش لە سایەی 

ئەم قەیرانەدا لەبەریەك 
هەڵدەوەشێت

ئێمە لە ئەوروپا واقیعبینیانە 
لەگەڵ دۆخەكە مامەڵە دەكەین 
و دوودڵین لە ناردنی سەرباز، 
ئێمە نامانەوێت لە ناكۆكییەكی 

ناوچەیی لە ناو عێراقدا 
تێوەبگلێین، بەڵام دەبێت بەو 
شێوەیە لە پێشمەرگە بڕوانین 

كە تاكە هێزە دەتوانێت 
بەرەنگاری داعش ببێتەوە و 

بیبەزێنێت، پێشمەرگەش چەكی 
نوێی پێویستە و پێموایە رۆژئاوا 

بۆی دەستەبەر دەكات

حكومەتی عەبادی پابەند نییە بە 
بەڵێنەكانی و دەبێت لەسەر بڕینی 

بودجەو مووچەی كوردستان حكومەتی 
بەغدا دادگایی بكرێت

د. كەمال كەركووكی 
ئەندامی مەكتەبی سیاسیی پارتی دیموكراتی كوردستان:

هەرێمی كوردستان بە بارودۆخێكی هەستیار و ئاڵۆزدا تێدەپەڕێت، لەلایەك دووچاری شەڕێكی دژوار بووە لەگەڵ 
تیرۆریس������تانی داعش، لەلایەكی دیكەوە ماوەی نزیكەی س������اڵێكە بەغدا ش������ەڕێكی ئابووری سەختی بە بڕینی 
بودجە و مووچەی كوردستان دژی هەرێمی كوردستان راگەیاندووە، حكومەتی تازەی عێراقیش هەمان سیاسەتی 
حكومەتەكەی نوری مالیكی دووبارە دەكاتەوە، بۆ قس������ەكردن لەس������ەر ئەم پرسانە و بارودۆخی بەرەكانی شەڕ ئەم 
دیمانەیەمان لەگەڵ د. كەمال كەركووكی ئەندامی مەكتەبی سیاس������ی پارتی دیموكراتی كوردس������تان ئەنجامدا و 

بەمجۆرە وەڵامی پرسیارەكانی گوڵانی دایەوە.

* بڕینی بودجە و مووچەی كوردس������تان و ش������ەڕی 
دژی تیرۆریستان و ئەم بارودۆخەی ئێستای عێراق چ 

خوێندنەوەیەكی بۆ دەكرێ؟
- س������ەبارەت بە عێراق دەبینین كە ل������ە زۆر رووەوە  بە 
ئاش������كرا زوڵم لە كوردستان دەكرێت، هەموو جیهانیش 
دەزان������ن چۆن لە مێژوودا زوڵم لە كورد و كوردس������تان 
كراوە، ب������ۆ نموونە لە دوای جەنگی یەكەمی جیهانی 
خاكی كوردس������تان دابەشكرا، لەو عێراقەی كە بە زۆر 
پێكەوە لكێندرا، كورد چەندین جار تووش������ی ژینۆساید 
بووە، لە دوای رووخانی رژێمی س������ەدام حوس������ێنیش، 
هاوپەیمانەكان بە س������ەرۆكایەتی ئەمریكا بە كوردیان 
راگەیاند: ئێوە لەناو س������نووری ئەم عێراقە فیدڕالییە 
بمێننەوە، بۆتان باش������ترە، بەڵام ئەم فیدڕالییەتە و ئەم 
شێوازەش بە ئەزموون سەلماندی ئەزموونێكی فاشیلە، 
چونكە ئەو مافانەی لە دەستووردا ددانیان پێدا نرابوو 
هیچی جێبەجێ نەكرا. دوای هاتنی تیرۆریس������تانی 
داعش هەلومەرجێكی دیكە لە عێراقدا هاتۆتە ئاراوە، 
كە لەسەر كوردس������تانیش كاریگەری تایبەتی هەبووە، 
ئەم������ڕۆ لایەنێك هەیە ناوی لەخ������ۆی ناوە »دەوڵەتی 
ئیسلامی« كە بە داعش ناسراوەو دڕندەترین رێكخراوی 
ئەم س������ەردەمەیە، ئێستا س������نوورێكی نزیكەی 1050 
كیلۆمەت������ری لەگەڵ كوردس������تاندا هەیە، حكومەتی 
عێراق دەس������توورەكەی خۆی جێبەج������ێ نەكردووە و لە 
نییە  بەس������ەر40%ی خاكەكەیدا  دەس������ەڵاتی  ئێستادا 
و بە بڕین������ی بودجە و مووچەش زوڵمێكی یاس������ایی 
گەورەی لە خەڵكی كوردس������تان ك������ردووە، عێراق هەر 
بە ناو حكومەت������ە و هیچ بنەمایەكی حكومەتی پێوە 
دیار نییە. تەنانەت لەن������او بەغدای پایتەختیش هیچ 

سەقامگیری و جێگیرییەكی پێوە دیار نییە.
* لە ئێس������تادا ئێمە لە ش������ەڕێكی سەختداین لەگەڵ 
تیرۆریستان، تاچەند ئەم شەڕە وەرچەرخانی بە هەردوو 

لایەنی ئەرێنی و نەرێنی بۆ كورد دروستكردووە؟
- ئێستا كوردستان بۆتە مەڵبەندی پێكەوەژیان و وێڕای 
تێوەگلاندنی لەم شەڕەش، هێشتا لە بەشەكانی دیكەی 
عێراق س������ەقامگیرترە، ئەمە ئەو مانایە دەگەیەنێ كە 
گەلی كورد خاوەنی ئەم كیانەیە و  رۆحییەت و گیانی 
پێكەوەژیان لە زاتیدا هەیە، جیهانیش ئێستا گەیشتۆتە 
ئەو راستییە. جاران راگەیاندن و میدیای بەهێزی وڵاتان 
كە پاڵپشتێكی بەهێزی ماددی دەكران، رووداوەكانیان 
بە پێچەوانە نیش������ان دەدا، رەشیان بە سپی و سپیان بە 
 رەش نیشان دەدا، كوردیان بە گەلێكی شەڕخواز و دژی 
ئینسانییەت نیشان دەدا، بەڵام ئەمڕۆ راستییەكان وەك 

خۆیان دەركەوتن، دنیا لە سیاسەتی هەرێمی كوردستان 
رازییە. ناوی پێش������مەرگە لە جیهاندا دەنگی داوەتەوە 
كە ئەم هێزەیە بەرگری لە دیموكراسی دەكات و دژی 
تیرۆر وەستاوەتەوە ، ئێمە وەكو كورد دەبێ ئەو راستییە 
بزانین كە ئەم شەڕەش كۆتایی دێت. لە دوای كۆتایی 
ش������ەڕەكە لەسەر واقیع چی خاكمان هەبێ، ئەوە دەبێتە 
موڵك������ی ئێمە. واتە ئەم������ڕۆ حكومەتێكی ناوچەیی 
بەتەنی������ا ناتوانێت خۆی فەرز بكات، رەنگە هەڕەش������ە 
و گوڕەش������ە بكات، بەڵام ئ������ەو وزە و توانایەی نییە، 
چ لە بواری ناوچەیی و چ ل������ە بواری نێونەتەوەییدا 
خۆی بسەپێنێ. ناتوانێت بارودۆخ بەو شێوەیە بگۆڕێ 
كە خ������ۆی دەیخوازێت، لەبەرئەوە دەبێت ئێمە گوێ لە 
هەموو لایەك بگرین، بەڵام لە بەرژەوەندی خۆمان یەك 
میس������قاڵە زەڕە دانەبەزین. ئێمە خۆڕاگری و هێزمان 
هەیە وەك هێزی پێش������مەرگە كە سوپاس بۆ یەزدان لە 
هەموو جیهاندا ناوبانگی دەركردووە. هەروەها لە بواری 
ئابووریش������دا وەك دیارە ژێرخاكی كوردس������تان بەفكر و 
پلانی رۆڵە دڵسۆزەكانی ئەم هەرێمە كەوتۆتە خزمەتی 
ئاوەدانكردن������ەوەی وڵات و كۆمپانیا جیهانییەكان دێن 
گرێبەستی نەوتیی لەگەڵ كورد واژۆ دەكەن و نەوتی 
ژێر زەوی كوردستان دەردێنن و بۆ دەرەوەی دەنێرن، ئەویش 
لەگەڵ ئ������ەو دەوڵەتەی كەوا چاوەڕوان دەكرا دوژمنی 
سەرسەختی كوردستان بێت، بەڵام بە دیپلۆماسییەتی 
هەرێمی كوردس������تان قەناعەتی پێ هێنرا، ئێستا لەناو 
خاكەكەی ئەو وڵاتەوە نەوتی هەرێمی كوردس������تان بۆ 
دەرەوە هەن������اردە دەكرێت، لەبەر ئەوە لە رووی ئابووریی 
و لە رووی دیپلۆماس������ییەوە ئەمڕۆ جیهان لە ئاس������تە 

باڵاكانییەوە روویان لە كوردستان كردووە.
* لەم قۆناخ������ەدا تاچەند یەكڕی������زی نێوماڵی كورد 
گرنگ������ە و تاچەند یەكگرتوویی گوتاری كوردس������تان 

لەسەر ئاستی جیهان گوێی لێدەگیرێت؟
- یەكڕیزی و یەكگرتوویی لە ناو كوردستاندا تەنیا بە 
حزبێ������ك و چەند حزبێك ناكرێت، تەنیا بە یەكگرتوویی 
میلل������ەت و یەكڕیزی گەل دەبێت، ئەگەر س������ەرنجتان 
دابێت، رێزدار سەرۆكی هەرێمی كوردستان نامەی بۆ 
پەرلەمان نووس������ی و پەرلەمانیش پەس������ەندی كرد كە 
پێش������مەرگە بچێتە كۆبانێ، هەموو نەتەوەی كورد لە 
هەر چوار پارچەی كوردستانەوە، هەموو تاكێكی كورد 
لە هەموو جیهانەوە پێش������وازی و دەستخۆشییان لێكرد، 
ئەگەر ناكۆكیش لە نێوان حزبەكاندا هەبێت، لە ئێستادا 
گ������ەل یەكڕیزە، یەكڕیزیی كورد لە پارتی و یەكێتی و 
گ������ۆڕان و یەكگرتوو و كۆمەڵ گرنگترە، واتە ئێمە بە 

بە هیمەت و كۆششی پێشمەرگە 
قارەمانەكانی كوردستان 
داعشەكان وەكو هێزێكی 
مەترسیدار كە ترس و 

دڵەڕاوكێیان لەناو خەڵكی بڵاو 
دەكردەوە، روویان لە رووخان و 

تێكشكان كردووە

بەشداریی سەرۆكی هەرێم رێزدار 
مسعود بارزانی لە بەرەكانی شەڕ 

رۆڵێكی زۆر گرنگ و بەرچاوی 
هەبووە، ئەگەر لە بەرەی 

رەبیعە نەبوایە، ئەو سەركەوتنە 
گەورەیە تۆمار نەدەكرا

باشی هەس������تی پێدەكەین كە گەل یەكڕیزە. هەرچەندە 
راگەیاندن هێندێك زیادەڕۆیی لە بارەی ناكۆكییەكانەوە 
دەكات، بەڵام مەرج نییە، ئەو شتانە راست بن، چونكە 
ئەگ������ەر وردە ناكۆكی������ش لەنێوان حزبەكان������دا هەبێت، 

ئاساییە، بەڵام وەكو میللەت یەكڕیزین.
* ئەوەی تیرۆریس������تانی داع������ش بەرامبەر خەڵكی 
كوردس������تان ئەنجامیان دا، كارێك������ی زۆر دڕندانە و 
نامرۆڤانە بوو، هەروەها هەندێك لە عەرەبی س������وننەش 
هاوكاری داعش������یان كردووە ل������ەو تاوانانە، ئایا چۆن 

مامەڵە لەگەڵ ئەم واقیعە تاڵە دەكەن؟
- ئەوان������ەی دژایەت������ی خەڵكی كوردس������تانیان كردو 
ژینۆس������ایدیان دەرهەق بە میللەتەكەمان كرد، دڵنیابن 
دواڕۆژیان نییە، هەر گرووپ و لایەنێك پش������تیوانی 
داعش������ی كردبێت و بەو گرووپە تون������دڕەوە تەكفیرییە 
هەڵخەڵەتابێت، ریسوا دەبن، مومكین نییە میللەتی كورد 
و كۆمەڵگەی نێودەوڵەتیش لە تاوانی قەتڵوعامكردنی 
من������داڵ و ئافرەت و خەڵكی كوردس������تان خۆش بێت، 
هەموو ئەوانە رووبەڕووی دادگا دەكرێنەوە، پێشمەرگە 
و گەلی ئازادی كوردس������تانیش لەم ش������ەڕەی داعش 
سەركەوتن بەدەست دەهێنن و تەواوی خاكی كوردستان 
ئازاد دەكرێت و تەنانەت ئەو شوێنانەی ئێستا بوونەتە 
مۆڵگەی چەكدارانی دەوڵەتی ئیس������لامی لە عێراق 
و ش������ام )داع������ش( وەكو ناوچەی حەویج������ە و ریاز و 
موسڵ هەر هەمووی لەژێر دەس������تیان دەردەهێنێتەوە، 
ئەوانەی رۆژێك زووتر لە پاڵپش������تیكردنی ئەم گرووپە 
چەكدارە خۆیان رزگار بكەن و خۆیان تەسلیمی دەزگا 
شەرعییەكانی كوردس������تان بكەن، لە مەرگی حەتمی 
دەربازیان دەبێ������ت، كە بەداخەوە زۆر ل������ەو ناوچانەی 
ئەوان كردوویانەتە مۆڵگەی خۆیان، خەڵكانێك هەبوون 
هەڵخەڵەتابوون و دوای ئەو گرووپە تەكفیریە كەوتبوون، 
وەكو گوندە عەرەبەكانی دەوربەری شنگال كە دەستیان 
لە كوش������تن و كۆمەڵكوژی كوردانی ئێزیدی هەبووە، 
بۆ نموونە لەناوچ������ەی مەلا عەبدوڵڵا كە نزیكەی40 
گوندی لێیە، تەنیا 8 گوندی كوردنش������ینە و هەر 8 
گوندەكە لەگەڵ پێشمەرگەن، بەڵام گوندەكانی دیكە 
لەگەڵ داعشدا تێكەڵن و بارەگایان هەیە و كوڕەكانیان 
چەكی������ان بۆ هەڵگرتوون، ئ������ەوەی كەمێك دۆخەكەی 
درێژە پێداوە، ئەو چەك و تەقەمەنییە پێش������كەوتووەی 
سوپای عێراق بوو كە لە ماوەیەكی زۆر كەمدا كەوتنە 
بەر دەس������تی ئەو رێكخراوە تیرۆریستییە، ئەمە جگە 
ل������ەوەی بە ملیارها دۆلار پێش������تر چەكی������ان كڕیوە و 
زۆر لەو چەكانە چەكی قورس و دوورهاوێژن، راس������تە 

هاوكاری و پاڵپش������تی وڵاتانی پێش������كەوتووی جیهان 
بۆ مەش������قپێكردنی پێشمەرگەو گورزە ئاسمانییەكان و 
پێدانی چەك كاریگەری باشی هەبووە بە رادەیەك هێزی 
دوژمن رووی لە شكان كردووەو چەندین ناوچەمان ئازاد 
كردەوە، بەڵام لەگەڵ ئەمەشدا پێشمەرگە پێویستی بە 
چەك و تەقەمەنی پێشكەوتووتر و قورس هەیە، دڵنیام 
هەموو خەڵكی كوردس������تان بە ك������چ و كوڕەوە ئامادەن 
بەرگری لە كوردستان بكەن، بەڵام پێویستمان بەچەكی 

قورس و پێشكەوتووتر هەیە.
* ئایا بەش������داری راس������تەوخۆی س������ەرۆك بارزانی 
لە بەرەكانی ش������ەڕ تاچەند كاریگەری لەس������ەر ورەی 

پێشمەرگە هەبووە؟
- بەش������داریی س������ەرۆكی هەرێ������م رێ������زدار مس������عود 
بارزان������ی لە بەرەكانی ش������ەڕ رۆڵێكی زۆر گرنگ و 
بەرچ������اوی هەبووە، ئەگەر لە ب������ەرەی رەبیعە نەبوایە، 
ئەو س������ەركەوتنە گەورەی������ە تۆمار نەدەك������را و دوور 
نەبوو پێش������مەرگە نەتوانێت پێشڕەوی بكات، بەڵام بە 
پلان و نەخش������ەی بەڕێزیان و س������ەبر و خۆڕاگری و 
نەخش������ەكەیان هەنگاو بەهەنگاو وایكرد سەركەوتنەكە 
بەردەوام بێت و، س������ەركەوتنی دیكەی بەدواوە دەبێت، 
بۆی������ە هەم ب������ۆ مەعنەوییاتی پێش������مەرگە و هەم بۆ 
مەعنەویات������ی خەڵكی كوردس������تان و هەم بۆ جیهانی 
دەرەوەی دیموكراسی كە سەیر دەكەن سەرۆكی هەرێمی 
بەرەكانی  كوردستان ئەمڕۆ سەرپەرشتی راستەوخۆی 
جەن������گ دەكات، تین و گوڕێك������ی دیكە دەداتە هەم 
پشتیوانی دەرەكی و هەم رۆڵ و ورەی پێشمەرگە بەرز 
دەكاتەوە. بەهەوڵ و هیمەتی پێشمەرگە و سەركردایەتی 
بەڕێز مسعود بارزانی س������ەرۆكی هەرێمی كوردستان 
و پاڵپش������تی و هاوكاریی هاوپەیمانانمان، بارودۆخەكە 
گۆڕانكاری زۆری بەس������ەردا هاتووەو داعش رووخاوە 
و ل������ە پاشەكش������ەی بەردەوامدایە و خەڵك������ی وازیان 
لێدەهێنێت، بەهۆی ئەم شكستانەشەوە ئێستا لەنێوخۆی 
رێكخراوە تیرۆریستەكەدا گرووپە چەكدارەكان ناكۆكی 
كەوتووەت������ە نێوانیان، وەكو ئەو ناكۆكی و ش������ەڕانەی 
لەناوچەكانی س������ەعدییە و جەلەولا و موسڵ روویدا، 
ئەمڕۆ بە هیمەت و كۆششی پێشمەرگە قارەمانەكانی 
كوردستان، داعش������ەكان وەكو هێزێكی مەترسیدار كە 
ت������رس و دڵەڕاوكێی������ان لەناو خەڵكی ب������ڵاو دەكردەوە، 
روویان لە رووخان و تێكش������كان كردووە، سەرپەرش������تی 
راستەوخۆی سەرۆكی هەرێم بۆ هێزەكانی پێشمەرگە 
و سەردانكردنی سەنگەرەكانی پێشەوەی پێشمەرگە و 
دانانی پلانی ش������ەڕ رۆڵی بەرچاوی لەو پێشكەوتنانە 

لە دەستووری عێراقیدا 
نەگوتراوە دەبێت سۆمۆ نەوت 
بفرۆشێت، سۆمۆ خۆی گەندەڵە ، 
فایلی هەیە كە بە ملیارەها 
دۆلار دیار نییە

دڵنیام هەموو خەڵكی كوردستان 
بە كچ و كوڕەوە ئامادەن بەرگری 
لە كوردستان بكەن، بەڵام 
پێویستمان بەچەكی قورس و 
پێشكەوتووتر هەیە



25 ژمارە )1000(  2014/11/10

هەبوو كە پێشمەرگە بەدەستی هێناون.
* تاچەن������د ئەم س������ەركەوتنانەی پێش������مەرگە دەبێتە 
فاكتەرێ������ك بۆ ئ������ەوەی هاوپەیمان������ان زیاتر هاوكاری 

پێشمەرگە بكەن؟
- ئێس������تاكە هاوپەیمانان باوەڕێكی بێ س������نووریان بە 
وتەكان������ی جەنابی س������ەرۆك هەیە، چونك������ە دەزانن 
بەڕێزیان لە خۆڕا قس������ە ناكات، ئەگەر قسەش بكات، 
بەرپرس������یارانە دەیكات و دەزانێت چی دەڵێت، بۆیە لەو 
روانگەیەوە، س������وپاس بۆ یەزدان ئەم������ڕۆ لایەنەكانی 
هاوپەیمان راوێژ بە سەرۆكی هەرێمی كوردستان دەكەن 
و زۆر بە بایەخەوە س������ەیری رۆڵی س������ەرۆك بارزانی 
دەكەن، زۆریش خۆش������حاڵن كە هێزەكانی پێشمەرگە لە 
ژێر چەتری وەزارەتی پێش������مەرگە كۆبوونەتەوە. زۆر 
دڵیان بەوە خۆش������ە كە برا و خوش������كە پێشمەرگەكان 
ل������ە میحوەرەكانی ش������ەڕدا رێنوێنییەكان������ی وەزارەتی 
پێش������مەرگە جێبەجێ دەكەن، بەبێ ئەوەی بگەڕێنەوە 
بۆ س������ەرووی خۆیان لە حزب������دا. ئەمە هەم بۆ خۆمان 
باشە و هەم وایكردووە پشتیوانییە دەرەكییەكانمان زیاتر 

بەبایەخەوە سەیری وەزارەتی پێشمەرگە بكەن.
* بڕیار بوو دوای پێكهێنانی حكومەتی نوێی عێراق 
پێش هەموو شت كێش������ەی بودجە و مووچە چارەسەر 
بكرێت، بەڵام تائێس������تا ئەم كێش������ەیە چارەسەر نەبووە، 

لەسەر ئەم پرسە راتان چییە؟
- ئەوەی مالیكی س������ەبارەت ب������ە بڕینی مووچەی 
هەرێمی كوردستان كردی، زوڵم و ناحەقییەكی گەورە 
بوو، دەبێت لەو زوڵ������م و ناحەقییەش دەربازی نەبێت. 
دەبێت رێگەی یاس������ایی بگیرێتەبەر، دەبێ كوردستان 
س������كاڵای خۆی تۆمار بكات، جا حكومەتی بەغدا 
وەڵام دەداتەوە، یان كۆمەڵگ������ەی نێودەوڵەتی، دەبێ 
هەم لە حكومەتی مالیكی و هەم لە خودی مالیكی 
ئ������ەم مافە وەربگیرێتەوە. واتە ئەگ������ەر لە داهاتوودا 
بودجەكەمان بۆهات ك������ە ئەوە مافی خۆمانە،  نابێت 
ئێمە لە ئاست كردەوەكانی پێشووی مالیكی سەبارەت 
بە بڕینی بودجەی هەرێمی كوردس������تان خۆش بین. 
چونكە ئەمە بۆ تێكدانی ئاسایشی هەرێمی كوردستان 
كرا، ئێس������تاكەش بەردەوامی هەیە، بەداخەوە سەرۆك 
وەزیران������ی ئێس������تاش هەر هەمان س������ەرۆك وەزیرانی 
پێش������ووە، بەڵام لە بەرگێكی دیك������ەدا و زیرەكانەتر 
كارەكانی سەرۆك وەزیری پێشووی دووپات دەكاتەوە، 
دیارە ئەوە بڕوای خودی خۆمە و بۆ سەلماندنیش������ی 
پرس������یار دەكەم بۆچی بودجەی هەرێمی كوردس������تان 
نانێرێت؟ خۆ لە سەرەتادا ئەگەر پڕۆگرامی كارەكەی 

خۆی بخوێننەوە، لە خاڵ������ی حەڤدەدا وتی: بودجەی 
هەرێمی كوردستان دەنێرم، كەچی ئێستا باسی سولفە 
دەكات، هەر زوڵمە كوردس������تان سولفە قبووڵ بكات، 
ئاخر كورد مافی خۆی هەیە، وەك گەلی كوردستان 
و گەلێك������ی لەن������او عێراق زمانەك������ەی فەرمییە لە 
دەس������تووری عێراق و بەپێی یاساكان مافی خۆیەتی 
17%ی بودجەی هەبێت، ئێس������تا ئەو دەڵێت س������ولفە، 
كەوات������ە وەك پارێزگای������ەك س������ەیرمان دەكات، ئەمە 
خاڵێكی زۆر گرنگە، ئێمە نابێت س������ولفە وەربگرین، 
ئێمە مافی خۆمان دەوێت، دەبێت لە ئاس������تی بڕینی 
بودجەو مووچ������ەی هەرێمی كوردس������تان ئیجرائات 
وەربگیرێ������ت، چونكە فیتنە و دووبەرەكی خس������تۆتە 
نێوان گەلانی عێراق، بۆیە ئێمە نابێ لەوە خۆش بین، 
مەسەلەیەكەی عەرەبی هەیە كە دەڵێت: قطع الاعناق 
ولا قط������ع الارزاق، بۆیە ئێمە ناب������ێ لەوە خۆش بین، 
دەبێت نەك تەنیا بودج������ە، بەڵكو مافی ئەو بڕینەی 
مووچەش بستێنینەوە. واتە ئەو پارەیەی چەند وەختە 

وەریان گرتووە، دەبێت بیگێڕینەوە.
* ئەگەر ئەم بارودۆخە چارەسەر نەبوو، ئایا حكومەتی 

هەرێم چۆن ئەم كێشەیە چارەسەر دەكات؟
- ئێمە لێرەدا سوپاسی حكومەتی هەرێمی كوردستان 
دەكەین ب������ۆ پلانی نەوت و غاز، چونكە كێش������ەی 
بەنزین تا رادەیەك چارەسەر كراوە، كارەبا تا رادەیەكی 
باش چارەس������ەر كراوە، ئەگەر ن������ەوت دەرناهاتبایە و 
نەفرۆشرابایەوە، كێشەكان گەورەتر دەبوون. مەسەلەی 
كێش������ەنانەوە لەب������ارەی فرۆش������تنی ن������ەوت لەلایەن 
عێراقەوە هیچی پێوەندی بە دەس������توورەوە نییە، خۆ 
لە دەستووری عێراقیدا نەگوتراوە دەبێت سۆمۆ نەوت 
بفرۆشێت، س������ۆمۆ خۆی گەندەڵە ، فایلی هەیە كە 
بە ملیارەها دۆلار دیار نییە. بۆیە دەس������توور دەڵێت 
نەوت موڵكی گەلانی عێراقە و گەلی كوردستانیش 
یەكێكە لە گەلانی عێراق. باش������ە چ������ۆن دەڵێن كە 
مەسەلەكە شەفاف نییە، ئەوە دەبینن وەزارەتی سامانە 
سروشتییەكیان پێیان راگەیاندوون كە خەڵكی خۆیان 
بنێرن و مەس������ەلەكە ببینن، ئ������ەوە دەچێتە بەندەری 
جیهان و لەوێشڕا بە كەشتی بۆ جیهان دەگوازرێتەوە. 
داهاتەكەشی هەموو جیهان دەزانێ دەچێتە بانكێكی 
توركیی������ەوە، ئەمریكا دەزانێت و نەتەوە یەكگرتووەكان 
لەم مەسەلەیە ئاگادارن ، هیچ شاراوەییەكی تێدا نییە. 
لەگەڵ ئەوەشدا وتوومانە 17%ی خۆمان دەگێڕینەوە 
و ئەوەی دیكەش������ی بۆتان ب������ەڕێ دەكەینەوە، بەڵام 

ئەوان بەوەش رازی نین.

هەر گرووپ و لایەنێك 
پشتیوانی داعشی كردبێت و بەو 

گرووپە توندڕەوە تەكفیرییە 
هەڵخەڵەتابێت، ریسوا دەبن

عێراق هەر بە ناو حكومەتە و 
هیچ بنەمایەكی حكومەتی پێوە 

دیار نییە

تەنانەت ناو بەغدای 
پایتەختیش هیچ سەقامگیری و 

جێگیرییەكی پێوە دیار نییە

حزبە سیاسییەكان و 
تەحەدییاتەكانی بەرژەوەندیی 

باڵای نیشتمانی

د. شێرزاد نەجاڕ

تایبەت بۆ گوڵان نووسیویەتی

لە باری ئێس������تادا هەرێمی كوردس������تان كە بەوشێوەیە باسی لێوە دەكەن لە حاڵەتی قەیران و حاڵەتی تەنگەتاوییەو 
پێویس������ت بەوە دەكات هێزە سیاسییەكان زیاتر بایەخ بدەن بە بەرژەوەندی گشتی و بەرژەوەندی باڵای نیشتمانی و 
بپەرژێنە س������ەر بوونی كۆمەڵایەتی و سیاسییانەی هەرێم و دوور بكەونەوە لە كەلێنخستنە ناو كاروباری سیاسی 
هەرێم، كە رەنگە حاڵەتێكی وا بوار بڕەخس������ێنێت بۆ هەلقۆستنەوەی هەندێك بۆ بە ئاڕاستەبردنی تۆتالیتارییانەی 

مەرامە تایبەتەكان، كە دواجار ئاراستەی كاری سیاسی بەرەو شوێنێكی تاریك و نادیار پەلكێش دەكات. 

ديراس������ەتە ئەكادیمییەكان دەربارەی حزبە سیاسییەكان 
رووبەریان تەس������ك بۆتەوە بە هۆی ئەوەی كە كێشەی 
دیكە دەستیان بەسەر ش������رۆڤەكردنی سیاسیدا گرتووە، 
تەنانەت هەندێ دیراس������ە ئاماژە دەك������ەن بۆ دیاردەی 
 Decline of political هەڵوەش������انەوەی حزبە سیاسییەكان
parties« گرنگترین پرس كە لە پێشەوەی شرۆڤەكردنی 

سیاسیيانەی هاوچەرخ دێت: توانا و لێهاتوویی ئەدای 
سيستەمە سیاسییەكە و چۆنێتی سەقامگیربوونیەتی، 
لە نێو ئەو پرسانەش������دا دیراس������ەكردنی حزبی سیاسی 
كەلێنێكی دیاریكراو پڕ دەكات������ەوە كە رووبەرەكەی بە 
گوێرەی سیس������تەمە سیاس������ییەكە و پۆلێنكردنەكەی 

جیاوازە.
حزبە سیاس������ییەكان بۆ ئەوە دادەمەزرێن كە گوزارشت 
تایبەتیی������ە دیاریكراوەكانیان بكەن،  لە بەرژەوەندیی������ە 
بۆیە ئەو حزبانە لەگەڵ ئەوەی كە بانگەش������ە بۆ ئەوە 
دەكەن، بەڵام ناتوانن نوێنەرایەتیی بەرژەوەندیی گشتی 
یان ویس������تی گش������تی بكەن هەروەك جان جاك رۆسۆ 
دی������اری دەكات، لەبەر ئەوەی تەنیا گوزارش������ت لە راو 
بەرژەوەندیی توێژێكی دیاریكراوی گەل، یان چینێكی 
دیاریكراو دەكەن. كەواتە حزبە سیاس������ییەكان لەس������ەر 
بنەمای جی������اكاری و بەرژەوەندیی������ەكان دادەمەزرێن، 
حزبی سیاس������ی بریتییە لە كۆبوون������ەوەی بەرژەوەندییە 
جی������اوازەكان و داكۆك������ی كردن لە سیاس������ەتێك كە لە 
بنەڕەتدا بەرژەوەندی������ی جیاوازن)ئەڵمۆندوباول(، حزبی 
سیاس������ی بریتییە لە كۆمەڵە بەرژەوەندییەك)كمسۆن( 
كە كلیلی رێكخس������تنە بۆ گەیشتن بە ئەنجامگەلێكی 
كۆمەڵایەت������ی و سیاس������ی لە رێگ������ەی كۆكردنەوەی 
چەندین بەرژەوەندیی جیاواز لە چوارچێوەی تەباییەكی 
س������ەقامگیر كە بەهێزتر و پتەوترە لە بەرژەوەندییەكانی 

هەر كۆمەڵێكی جیاجیا)كارل دویتش(.
لێرەوە پرس������یارێكی گرنگ س������ەرهەڵدەدات دەربارەی 
ئەوەی ئایا جیاوازی لە نێوان بەرژەوەندییە تایبەتییەكان 

و بەرژەوەندییە باڵا گشتییەكاندا هەیە؟
پڕۆفیسۆر )ئیستن Easton( بەرژەوەندییە تایبەتییەكان 
لە بەرژەوەندییە گش������تییەكان جی������ا دەكاتەوە و جەخت 
لەس������ەر جیاكردنەوە لە نێوان بەرژەوەندییە خودییەكان و 
بەرژەوەندییە بابەتییەكان دەكات، بۆیە كاتێ كەسێكی 
دیاریكراو لەس������ەر لێكدانەوەی تایبەتیی خۆی قس������ە 
دەكات كە ل������ە پێن������اوی بەدیهێنان������ی ئامانجەكانی 
پێویستە، ئەو لێكدانەوەیەش گوزارشت لە بەرژەوەندییە 
خودییەكانی بكات، لە جیهانی سیاسەتیش������دا زۆرجار 
دەخرێتە  تایبەتییانە  بەرژەوەندییە  لەو  گوزارش������تكردن 

پاڵ رێكخس������تنەكانی حزب، كە پێویس������تە گوزارشت 
ل������ە راوبۆچوون������ی ئەندامەكانی ب������كات، بەڵام كاتێ 
گوزارشتكردن لە پێداویستییەكان دەخرێتە پاڵ كەسێك 
یان كۆمەڵێك بەپێی نۆرمێكی بێ لایەنی دەرككردنی 
خۆیی، لەو حاڵەتەدا بەوە لێكدەدرێتەوە كە گوزارش������تە 

لە بەرژەوەندیی بابەتی.
ئەم جیاكردنەوەیە كە )ئیس������تن( پێش������نیاری دەكات، 
دەك������رێ وا لێكبدرێت������ەوە ك������ە حزب توان������ای هەیە 
بەرژەوەندییە خودییەكان بگرێتە باوەش و گوزارش������تیان 
لێ بكات، كاتێكیش ئەندامانی حزب لە كرێكاران داوا 
دەكەن كرێیەكانیان زیاد بكرێت، ئەو داوایە گوزارش������تە 
ل������ە بەرژەوەندییە خودییەكان، ب������ەڵام ئەگەر حزب ئەو 
داوایەی بە رەوشی ئابووریی وڵاتەوە بەستەوە، ئەو كاتە 

گوزارشت لە بەرژەوەندیی بابەتییەكان دەكات.
لەبەرامبەردا تێبینی دەكەین لای پڕۆفیسۆر سمیسلەر 
)Smelser( كە جیاوازیی نێوان بەرژەوەندییە تایبەتییەكان 
و بەرژەوەندییە گشتییەكان لە میانی جیاكردنەوە لە نێوان 
 )interest-articulation(سوود جودای  بەرژەوەندییەكانی 
يان گەلە سوود interest-aggregation(، كە وای دەبینێ 
ك������ە حزب بەتوانایە ب������ە رادەیەكی دیاریكراو لەس������ەر 

بەدیهێنان و دەستەبەركردنی ئەو بەرژەوەندییانە.
كەواتە، زۆرینەی ئاڕاس������تە لە دیراس������ەكردنی حزبی 
سیاس������ی دەبێتە هۆی ئەوەی ب������ڕوای بەوە هەبێت كە 
ح������زب توانای كۆكردن������ەوەی هەیە لە نێ������وان هەردوو 
پرسیارێك  بۆیە  بەرژەوەندییەكان،  س������ەرەوەی  چەشنی 
دێتەئاراوە: چۆن دەكرێ ئەم پەیوەندییەی نێوان هەردوو 

بەرژەوەندییەكان بێنێتەدی؟
Freund پڕۆفیس������ۆری فەڕەنس������ی جۆلیان فرۆن������د 
ل������ە جیاوازیی نێ������وان تایبەت و گش������تی  لە هزری 
سیاس������ی  تایبەتمەندی������ی  و  كۆڵیوەت������ەوە  سیاس������ی 
ئ������ەو جیاوازیی������ەی روونكردۆتەوە كە ل������ە پەیوەندییە 
كۆمەڵایەتییە سیاس������ییەكاندا دەردەكەوێت كە گشتین، 
لە كاتێكدا هەموو پەیوەندییە كۆمەڵایەتییەكانی دیكە 
تایبەتین، كەواتە تایبەتمەندیی گش������تی لەو چالاكییە 
كۆمەڵایەتییەدا دەردەكەوێت كە ئامانجی پاراس������تنی 
ئەندامەكان������ی كۆمەڵەیەكی بێ لایەن������ە ئەوانەی كە 
بەرژەوەندیی گش������تیی هاوبەش������یان هەیەو پێویس������تە 
بەردەوام پارێزگاریان ل������ێ بكرێت، چونكە بوونی ئەو 
كۆمەڵەیە دەخات������ەڕوو و بەبێ ئەویش بوونی دەكەوێتە 
بەر مەترس������ی و هەرەس������هێنان، ئەم پەیوەندییەی نێوان 
تایبەتی و گش������تی گوزارشتە لە بوونی مرۆڤایەتی و 
ئەم بوونەش بەبێ چالاكیی سیاسی دەركی پێ ناكرێت، 

پێویستە لەسەر حزب بە 
رەفتارێك هەڵسوكەوت نەكات 

كە وا پیشان بدرێت كە بەشێكی 
تایبەتییە لەخۆی و پەیوەندیی 

نییە بە شتێكەوە لە گشت

لە باری ئێستادا هەرێمی 
كوردستان لە حاڵەتی قەیران و 
حاڵەتی تەنگەتاویەو پێویست 
بەوە دەكات هێزە سیاسییەكان 
زیاتر بایەخ بە بەرژەوەندی 
گشتی و بەرژەوەندی باڵای 
نیشتمانی بدەن و بپەرژێنە 
سەر بوونی كۆمەڵایەتی و 
سیاسییانەی هەرێم و لە 

كەلێنخستنە ناو كاروباری 
سیاسی هەرێم دوور بكەونەوە

جا لەبەر ئەوەی كۆمەڵگە بوونی هەیە، بۆیە پێویستە 
شتێكی سیاسی هەبێت، دواتر كاروبارێكی سیاسی، كە 
ئەمە كاروبارێكی گشتییە و لەسەر هەمووان پێویستە 
رێكبكەون لەس������ەر چۆنێتیی پارێزگاری لێكردنی لە 
مەترس������ییەكان و هەرەس������هێنان. ئەو كاروبارە گشتییە 
ئەرس������تۆ دیاری ك������ردووە كە بریتییە ل������ە بەدیهێنانی 
بەرژەوەندییە گشتییە هاوبەشەكان، ئەمەش بە رێگەی 
چالاكیی مرۆیی بەدی دەهێنرێت كە بەوە ناودەبرێت كە 

گوزارشت لە سیاسەت دەكات. 
ئەم بیرۆكەیە جان جاك رۆسۆ پەرەی پێداوە كە ویستی 
 ،VolonteGeneraleگەل  لە ویستی گشتیی جیا كردەوە
ويستی گش������تی ئەوەی كە گوزارشت لە بەرژەوەنديی 
گش������تی دەكات و مەرجیش نییە ئەو ویستە گشتییە 
گوزارشت لە ویستی هەمووان بكات كە زۆر جیاوازن، 

یان گوزارشت لە كۆمەڵە ویستێكی گشتی بكات.
حزبی سیاس������ی لە چالاكی و سیاسەتەكانیدا پێویستە 
لە هەمان كاتدا رایەڵێ������ك بێنێتە ئاراوە لەنێوان هەردوو 
بەرژەوەندیی گش������تی و تایبەتیدا، لێرەدا پرۆفیس������ۆر 
سارتوری هێڵێكی گرنگ  بۆ حزبی سیاسی دەستنیشان 
دەكات، كات������ێ دەڵێ: حزب نوێنەرایەتيی بەش������ێك لە 
گشت دەكات، ئەم گشتە ناكرێ لەلایەن تاكە حزبێكەوە 
نوێنەرایەت������ی بكرێ )هەروەك حزب������ە تۆتالیتارییەكان 
مژدەی پێ دەدەن(. لە هەمان كاتدا پێویس������تە لەسەر 
حزب بە رەفتارێك هەڵس������وكەوت نەكات كە وا پیش������ان 
بدرێت كە بەشێكی تایبەتیە لەخۆی و پەیوەندیی نییە 
بە ش������تێكەوە لە گش������ت، بۆیە حزبی سیاس������ی كە – 
بەشێكە لە گشت - پێویستە گرنگیی بە بەرژەوەندییە 
گش������تییەكان بدات و گوزارش������تیش لە گشت بكات. 
بەم ش������ێوەیە كە دەگوت������رێ هێزگەلێكی كۆمەڵایەتی 
بوونیان هەبێت و كۆمەڵە ئامانجێكی س������ەرتاپاگیری 
هەڵبگرێت كە گوزارشت لە بەرژەوەندییە گشتییەكانی 
هەموو كۆمەڵگە ب������كات ئەوەیان بیرۆكەیەكی هەڵەیە 
و دەمانگەیەنێت������ە بیرۆكەیەك������ی دیك������ەی هەڵ������ە و 
پەیوەستە بە بوونی حزبێك كە نوێنەرایەتی هەموو هێزە 
كۆمەڵایەتییەكان دەكات و دواتر گوزارش������ت دەكات لە 
بەرژەوەندییە گش������تییەكانی كۆمەڵگە)د. عەبدولڕەزا 

ئەلتەعان(. 
كەواتە حزبە سیاس������ییەكان نوێنەرایەتی توێژ و چینی 
كۆمەڵایەتی فرەچەش������ن دەك������ەن، لەب������ەر ئەوەیە كە 
)ماكیف������ەر( لە كتێبێكیدا بە ناوی پێكهێنانی دەوڵەت، 
جەختی كردۆتەوە لە س������ەر ئەوەی: سیس������تمی حزبیی 
بریتییە لە گوزارش������تێكی دیموكراتییانە س������ەبارەت بە 

ململانێ������ی نێوان چینەكان، ئ������ەم حەقیقەتەش هەر زوو 
لە لایەن )جیمس مادیس������ۆن( دركی پێكرا، كە یەكێكە 
لە دامەزرێنەرانی ویلایەت������ە یەكگرتووەكانی ئەمریكا، 
كاتێك جەختی كردەوە لەوەی كە كۆمەڵگەی ئەمریكی 
لەسەر جیاكاری نێوان ئەوانەی موڵكیان هەیەو ئەوانەی 
نییانە راوەس������تاوە، واتا جیاكاری لە بەرژەوەندییەكاندا، 
هەروەها لەسەر مەس������ەلەی هەبوونی پێوەندی لە نێوان 
چین������ی كۆمەڵایەتی و حزبی سیاس������یدا، لەو بارەیەوە 
)گرامش������ی( پێیوایە كە چینی كۆمەڵایەتی پێویستە 
یەك حزب نوێنەرایەتی بكات، بەڵام زانای سیاسەتمەدار 
)میلیباند( بە پێچەوانەی رای گرامش������ییەوە پێیوایە 
رەنگە بۆ چینێكی دیاریكراو و فرەحزبی نوێنەریان بێت 
و ئەمەش ئاس������ایی بێت، تەنان������ەت لە ناو ئەم فرەییەدا 
تێكەڵاویی������ەك هەیە ل������ە نێوان ئەندامێت������ی حزبەكاندا 
لەو رووەوە، نەمانی ئەندامێت������ی چینی ئۆرگیناڵ لە 
ناو حزبدا نوێنەرایەتی كردن������ی چینێكی دیاریكراوی 

كۆمەڵایەتییە.
ب������ەو واتایە ئەندامێتی حزبی دەبێتە تێكەڵەیەك لە نێوان 
هەموو چینەكان������دا، ئەندامێت������ی حزبەكانی كرێكاران 
تەنیا بریتی نییە لە چینی كرێكار، بەڵكو ژمارەیەكی 
زۆری نەوەكان������ی چینەكانی دیكەش تێیدان، بەڵكو بۆ 
سەركردایەتی ئەو حزبە كرێكارییانە كەسانێك بەڕێوەی 
دەبەن ك������ە ئینتیمایان بۆ چینەكانی دی هەیە، بۆ ئەم 
حەقیقەت������ەش ماكیفەر جەختی لەس������ەر كردۆتەوە بەو 
وتەیەی كە دەڵێت: پێویستە حزب نەبێتە دیلی چینێكی 
دیاریكراو، بەڵكو پێویس������تە گوزارش������ت لە بەرژەوەندی 
گشتی بكات، بەمەش هەموو حەقیقەت  ناكەوێتە لای 
ئەو، چونكە حزب پشت دەبەس������تێت بە چەند چینێك، 

نەك  هەموو گەل.
ئەم رایەڵەی پێوەندییە لە نێوان حزب و گەل، پێوەندییەكە 
بەرژەوەندی بەڕێوەی دەبات، بەرژەوەندی ئەو چینانەی 
كە حزب لە ئامێزی������ان دەگرێت، كەواتە دەكرێت بڵێین: 
ئ������ەو بەرژەوەندییەی ح������زب لاف������ی نوێنەرایەتی پێ 
ل������ێ دەدات، نە تەواو تایبەتییە و نە تەواو گش������تییە، 
بەڵكو گش������تی �� تایبەتە، لێرەوە دەكرێت س������ووربوونی 
حزب راڤە بكرێت لەس������ەر چۆنیەتی نوێنەرایەتیكردنی 
هەموو گ������ەل، كە ئەوەش بۆ مان������ەوەی حزبەكەیەتی 
لە دەس������ەڵاتدا، مكوڕبوونی حزب لەسەر مانەوەی لە 
دەس������ەڵاتدا وەك رایەڵەیەك بەستراوەتەوە بە پشتگیری 
زۆرینەوە، بەپێی ئەو بەرنامەیەی پێشكەش������ی كردووە، 
حزب لەم رووەوە پێویستە دەستپاك بێت لە بەرانبەر بنكە 
جەماوەرییەكەی خۆیدا، ئەگەر شكس������تی هێنا لەوەدا 

دیگۆل بە حوكمی كەسایەتییە 
زاڵدەستییەكەی خۆی بەوە 
دەناسرایەوە كە توانی فەرەنسا 
لە كارەساتێكی گەورە بپارێزێت 
و نەهێڵێت حزبە سیاسییەكان 
بۆ خاتری بەرژەوەندی تایبەتی 
خۆیان جڵەوی فەرمانڕەوایەتی 
بگرنەدەست و بەرژەوەندی گشتی 
و باڵای نیشتمانی فەرامۆش 
بكەن

رایەڵەی پێوەندیی لە نێوان 
حزب و گەل، پێوەندییەكە 
بەرژەوەندی دەیبات بەڕێوە، 
بەرژەوەندی ئەوچینانەی كە 
حزب لە ئامێزیان دەگرێت، 
كەواتە دەكرێت بڵێین ئەو 
بەرژەوەندیەی حزب لافی 
نوێنەرایەتی پێوە لێ دەدات، 
نە تەواو تایبەتیەو نە تەواو 
گشتیە، بەڵكو گشتی ــ تایبەتە

كە نەتوانێت گوزارشت لەو بنكەیەی خۆی بكات، ئەوە 
دەس������ەڵاتی فەرمانڕەوایەتی و دەسەڵاتی سیاسییانەی 

خۆی لەدەست دەدات..
لە ش������رۆڤەیەكی پڕۆفیسۆر )مارتن سایمۆر لیبیست( 
كە ب������ۆ ئەزموون������ی ئەڵمانیایی ل������ە هەڵبژاردنەكاندا 
كردوویەتی، لە نێوان ماوەی زەمەنی س������اڵانی 1928 
ت������ا 1932 لەو كاتەدا كە حزبی نازی فەرمانڕەوایەتی 
گرتۆتە دەس������ت، ب������ەوەی ئەم حزب������ە توانیویەتی كار 
بكاتە س������ەر بنكە كۆمەڵایەت������ی و جەماوەرییەكەی 
حزبە لیبڕالیی������ەكان و بەهۆیەوە توانی دەنگی زۆرینە 
بهێنێ������ت و حوكم بەڕێوەبەرێت، ئەو بنكە كۆمەڵایەتییە 
نوێنەرایەت������ی چینی مامناوەن������د دەكات كە بەهۆی 
قەیرانی ئابووری و كۆمەڵایەتی كە ئەڵمانیای بەسەردا 
تێپەڕی������وە، كاریگەر بووە، ب������ەم دەرئەنجامەوە دەگەینە 
ئاكامێكی ترس������ناك و پڕبایەخ، ئەویش ئەوەیە كە حزبە 
لیبڕالی و موحافیزكار و چەپڕەوەكان خۆیان س������ەرقاڵ 
كردب������وو بە بەرژەوەندیی������ە تایبەتییەكانی خۆیانەوەو بە 
ش������ێوەیەك لە شێوەكان بەرژەوەندی گشتی و نیشتمانی 
هاوبەشی گەلی ئەڵمانیایان پەراوێز خستبوو، ئەمەش 
بواری رەخس������اند بۆ هەڵكشانی حزبی تۆتالیتاری كە 
بە ش������ێوەیەكی دیموكراتی گەیشتە فەرمانڕەوایەتی و 
باڵی كێشا بەسەر كۆماری فایمەری دیموكراتیدا، ئەم 
دەرئەنجامەش پێویستی بە رامانێكی قووڵە، ململانێی 
حزبی و پارادۆكس������ی بەرژەوەندپەرس������تی چینایەتی 
نابێت ببێتە هۆی فەرامۆشكردنی بەرژەوەندی گشتی 
هاوبەش������ەوە، بە ش������ێوەیەك دواجار ببێتە كارەساتێك بۆ 
زەمینەس������ازاندنی هاتنی حزبێك������ی تۆتالیتاری، یان 

دیكتاتۆرێك بۆ سەر حوكم...
ئەم حاڵەتە لە فەرەنسادا روویدا لە كاتی شكستپێهێنانی 
ئەڵمانیای نازی لە ساڵی 1944، كاتێك حكومەتێكی 
كاتیی لە سێ حزبی بەهێزی هاوپەیمانیی پێكهات كە 

ئەمانە بوون:
حزبی شیوعی فەرەنسایی كە ناوی لە خۆی نابوو حزبی 
حەفتاو پێنج هەزار فیشەك بە هۆی رۆڵی ئەكتیڤانەی 
لە بەگژداچوونەوەی نازیەتدا، هەروەها بەشی فەرەنسایی 
پارت������ی كارگەرانی نێودەوڵەتی، سێیەمیش������یان پارتی 
سۆسیالیس������ت و بزووتنەوەی كۆماریی میللی سەر بە 
حزبی دیموكراتی كریستیان، هاوپەیمانێتی لە نێوان ئەم 
س������ێ حزبە بەردەوام بوو، هاوكات لەگەڵ دامەزراندنی 
كۆماری چوارەمی فەرەنسایی ساڵی 1946 تا قەیرانی 
مایۆی س������اڵی 1947 كاتێ وەزیرە ش������یوعییەكان لە 

حكومەت كرانە دەرەوە..

ئیتر ئەم كۆمارە بە ناس������ەقامگیری دەناس������رایەوە بە 
پێ������ی ئەو ناكۆكی و پارادۆكس������ە قووڵانەی كەوتبونە 
نێوان حزبە سیاس������یە هاوبەش������ەكانی كە حكومەتیان 
دامەزراندبوو لەگەڵ حزبەكان������ی دەرەوەی حكومەت، 
دیاردەی كاریگەرێتی ژەنەڕاڵەكان بەس������ەر سیاسەتەوە 
ب������او بوویەوە ب������ە تایبەتی ئ������ەو ژەنەڕاڵانەی كە لە 
جەزائی������ر گەڕابوونەوەو قەیرانێك������ی توندیان خوڵقان و 
ل������ە دواجاردا بوونە هۆی داڕمان������ی كۆماری چوارەم 
و  هاتنەس������ەرحوكم و دەس������ەڵاتی ژەنەڕاڵ دیگۆل و 
راگەیاندنی كۆماری پێنج������ەم كە دیگۆل بە حوكمی 
كەس������ایەتییە زاڵدەس������تییەكەی خۆی بەوە دەناسرایەوە 
توانی فەرەنس������ا لە كارەس������اتێكی گەورە بپارێزێت و 
نەهێڵێت حزبە سیاس������ییەكان بۆ خات������ری بەرژەوەندی 
تایبەتی خۆیان جڵەوی فەرمانڕەوایەتی بگرنەدەس������ت 
و بەرژەوەندی گش������تی و باڵای نیشتمانی فەرامۆش 

بكەن.
ب������ەو هۆیەوە حزبە سیاس������ییەكان كات������ێ نوێنەرایەتی 
راستەقینەی بنكە جەماوەرییەكەی خۆیان دەكەن، ئەو 
كاتە نابێت لە چوارچێوەی بەرژەوەندی تایبەت بەو بنكە 
كۆمەڵایەتییەی جەماوەرەكەی خۆیانەوە بكارێن، بەڵكو 
لە س������اتەوەختانی قەیرانەكان و ئەو كێش������ە گەورانەی 
پێوەندییان بە هەمووانەوە هەیە، پێویستە لەئاستی ئەو 
قەیران و گرفتانە هەڵسووڕێن و بەرژەوەندی هاوبەشی 
گش������تی و تەحەدیاتەكان بە هەند وەربگرن، ئەوەش بە 
كاری هاوبەش لەگەڵ حزبەكانی دیكە ئەنجام دەدرێت 
تا وڵات لەو قەیران و كێشانە بهێنێتە دەرەوەو بە كەمترین 
زیانی چاوەڕوانكراو لێی بێنە دەرەوە، ئەگەر حاڵەتەكە 
بە پێچەوانەی ئەمەوە بێت،  ئەوا بەرژەوەندی گش������تی 
دەكەوێتە بەر نسكۆیەك كە رەنگە بە قووڵی كاریگەری 
بخاتە سەر بوونی كۆمەڵگەو دەوڵەت و ببێتە دەروازەیەك 

بۆ داڕمانێك كە هەڕەشە لە هەمووان بكات.
لە باری ئێس������تادا هەرێمی كوردس������تان كە بەوشێوەیە 
باس������ی لێ������وە دەكەن ل������ە حاڵەتی قەی������ران و حاڵەتی 
تەنگەتاوییەو پێویس������ت بەوە دەكات هێزە سیاسییەكان 
زیاتر بایەخ بدەن بە بەرژەوەندی گش������تی و بەرژەوەندی 
باڵای نیشتمانی و بپەرژێنە سەر بوونی كۆمەڵایەتی 
و سیاسییانەی هەرێم و دوور بكەونەوە لە كەلێنخستنە 
ناو كاروباری سیاس������ی هەرێم، ك������ە رەنگە حاڵەتێكی 
وا بوار بڕەخس������ێنێت بۆ هەلقۆستنەوەی هەندێك بۆ بە 
ئاڕاستەبردنی تۆتالیتارییانەی مەرامە تایبەتەكان، كە 
دواجار ئاراستەی كاری سیاسی بەرەو شوێنێكی تاریك 

و نادیار پەلكێش دەكات.. 

)گرامشی( پێی وایە كە چینی 
كۆمەڵایەتی پێویستە یەك حزب 
نوێنەرایەتی بكات، بەڵام زانای 

سیاسەتمەدار )میلیباند( بە 
پێچەوانەی رای گرامشییەوە پێی 
وایە بۆ چینێكی دیاریكراو رەنگە 

فرەحزب نوێنەرایەتیان بكات، 
ئەمەش ئاسایی بێت

نەبوونایە، نەیدەتوانی ئەو پشتیوانییە نێودەوڵەتی و هاوكارییە 
هەرێمایەتییە و ئەو ورە بەرزە جەماوەرییەی كە پێویستە بۆ 
رووبەڕووبوونەوەی ئەو جەنگە نەگریسەی كە بەسەر كوردا 
سەپێنراوە، مسۆگەر بكات، هاوكات چەندە كورد لە بەردەم 
مەترسییەكی گەورەدایە، هێندەش لەبەردەم وەرچەرخانێكی 
مێژوویی دەگمەندایە، كە بەهۆیەوە باش������ترین دەرفەتە بۆ 
وەدیهاتنی خەونی لەمێژین������ەی نەتەوەیەكی داگیركراوی 
س������تەملێكراو، ب������ەو مانای������ەی هاوكێش������ە نێونەتەوەیی و 

* ئێستا كوردس������تان رووبەڕووی شەڕێكی گەورە لەگەڵ 
تیرۆریس������تانی داع������ش بۆتەوە،لەم شەڕەش������دا بێجگە لە 
پش������تیوانی خوای گەورە، تەنها یەكڕیزیی نێو ماڵی كوردە 
كە زامنی سەركەوتن دەكات، ئایا لە ئێستادا تا چەند ئەو 
یەكڕیزییە بوونی هەیە و چ خوێندنەوەیەكتان بۆی هەیە؟

- هیچ ش������تێك ئەمڕۆ هێندەی یەكڕیزی بۆ كورد گرنگ 
نیی������ە، چونك������ە كەوتووینەتە بەردەم ش������ەڕێكی گەورەی 
نەگریس كە شەڕێكی نێودەوڵەتییە، ئەگەر كورد یەكدەنگ 

لەم بارودۆخە ئاڵۆز و هەس������تیارەدا كە رووبەڕووی گەلەكەمان بۆت������ەوە، هەم لەبەردەم ئومێدێكی گەورەداین و لە 
مێژوودا دەرفەتی وا گرنگمان بۆ نەهاتۆتە پێش������ەوە، هەمیش لە بەردەم مەترس������ییەكی گەورەداین كە هەڕەشە لە 
بوونمان دەكات، لەم دۆخەدا پێویستە چۆن پێناسەی تەحەدییەكان بكەین و چۆن زەمینەیەكی لەبار بۆ سەركەوتن 
لەم ش������ەڕە دروس������ت دەكرێت؟ تاچەند گرنگە حزبە سیاسییەكانی كوردس������تان لەم هەلومەرجەدا هەوڵەكانیان بۆ 
یەكڕیزی نێوماڵی كورد بێت، ئەم پرس������انە و چەند پرسیارێكی دیكەمان ئاراستەی د. محەمەد ئەحمەد یاریدەری 

ئەمینداری گشتی یەكگرتووی ئیسلامی كوردستان كردو بەمجۆرە وەڵامی گوڵانی دایەوە. 

د.محەمەد ئەحمەد
یاریدەدەری ئەمینداری گشتی یەكگرتووی ئیسلامی كوردستان بۆ گولان:

سەرۆكی هەرێمی كوردستان توانیویەتی 
پەیوەندییەكان هاوسەنگانە رابگرێت

هەیە، یەكێك لەو خاڵانەی وایك������ردووە رووبەڕووبوونەوەی 
تیرۆر لاواز بكات، بەڕاس������تی بریتییە لە گەندەڵی، ئەگەر 
چارەس������ەری گەندەڵییەكان نەكرێت تەحەدییەكان گەورەتر 
دەكەن بۆمان، ئەگەر گەش������ە نەدەین بە دەستكەوتەكانمان 
و دیموكراتی بوون نەكەین������ە حەقیقەت و بە هەموومانەوە 
نەخشە دانەڕێژین بۆ پاراستنی دەسكەوتەكانمان، ئەوە ئەو 
دەسكەوتانەش������مان لەبار دەبردرێت كە لە ناوخۆی هەرێم بە 
ماندووبوونی زۆر و قوربانیدان وەدەس������ت هاتوون، ئەمەش 
هەڕەشەیەكی گەورەیە بۆخۆی، هەروەها پێویستە بە جددی 
كار بكەین بۆ چارەس������ەركردنی كێش������ەكانی نێوان هەرێم و 
بەغدا بە چارەسەركردنی ئەو كێشانە هاوكارییەكی جددی 
دروست دەبێت بۆ ئەوەی بتوانین لەسەر ئاستی هەرێمایەتی 
و نێودەوڵەت������ی مافەكانمان بەدەس������ت بهێنین، كاتی خۆی 
ت������ا هێڵی 36 ل������ە رووی نێودەوڵەتییەوە دی������اری كرا وەك 
نەوایەكی ئارام بۆ هەرێمەكەمان و پێش������تریش حكومەتی 
عێراقی ددانی ناوە بەوەی سێ پارێزگا هی كوردستانە، تا 
ئێس������تاش بە شێوەیەكی فەرمی هەر ئەوەندەمان هەیەو بەو 
بارتەقایە و لەسەر بنەمای ئەو سێ پارێزگایە مامەڵەمان 
لەگەڵ دەكرێت، باقییەكەی فەرزی دیفاكتۆیەكە كە كورد 
دروس������تی كردووە لە دەرئەنجامی ئەو گۆڕانكارییانەی كە 
كورد لەسەر ئاس������تی نێودەوڵەتی ناوچەكە چەسپاندوونی، 
لەبەرئەوە چارەس������ەركردنی كێش������ەكانمان لە نێوان هەرێم و 
بەغدا ئەویش بە یەكبەرنامەی������ی و بە یەكڕیزی دەكرێت، 
بە دابەش������كردنی رۆڵەكان دەكرێت لە نێ������وان خۆماندا كە 
ت������ەواوكاری یەكتر بین، پێك������ەوە دەتوانین رووبەڕووی ئەو 
تەحەدییاتە ببینەوە لەس������ەر ئاس������تی ناوچەكە و لەس������ەر 
ئاس������تی نێودەوڵەتیش تا وێن������ەی مەزڵوومییەتی خۆمان 
و مافە رەواكانمان بگەیەنینە ناوەندە بڕیار بەدەس������تەكانی 
دنیا، ئەمەش دەمێنێتە س������ەر یەكڕیزی و یەكهەڵوێستی و 

بەڕێوەبردنێكی سەركەوتووی ناوخۆیی.
* وەك ئام������اژەت پێك������رد، دۆخێك������ی لەبار ب������ۆ كورد 
هەڵكەوتووە، رەنگە بە درێژایی سەد ساڵی رابردوو دۆخی 
وەها دروس������ت نەبووبێت، هەروەها كۆمەڵێك مەترسی زۆر 
گەورەش لەسەر كورد دروست بوون كە ئەوانەش هەڕەشەی 
گەورەن، دیسانەوە بە درێژایی مێژوو مەترسی وەها گەورە 
نەهاتۆتە پێش كورد، پرس������یارەكەمان ئەوەیە، ئەركی هێز و 
لایەنە سیاس������ییەكان و هاونیشتمانان لێرە چییە، بۆ ئەوەی 
خۆ لەو مەترسیە گەورانە بپارێزن و هەروەها بۆ ئەوەی ئەو 

خەونە لەمێژینەی كە باست لێكرد بۆ كورد بێتەدی؟
- ل������ە تاكێكەوە تا خێزان و تا گرووپێك و تا رێكخراوەكانی 
كۆمەڵگ������ەی مەدەن������ی و ت������ا حزبێ������ك و دەزگایەك������ی 
حكوومی و ناوەندە بڕیاربەدەس������تەكانی حكومەتی هەرێم 
و تا س������ەرۆكایەتی هەرێمی كوردستانیش هەر هەموومان 
لەب������ەردەم بەرپرس������یاریەتییەكی جددی دای������ن، هەر كەس 
لە جێی خۆیەوە پێویس������تە بەرنامە دابنێت بۆ پاراس������تن و 

هەرێمایەتیەكان بە جۆرێك هاتوونەتە سەر بار كە كوردیش 
وەك نەتەوەیەك ددان بە مافەكانیدا بنرێت، كیانێكی هەبێت 
و ببێت������ە خاوەنی دەوڵەتێكی س������ەربەخۆی خۆی، دەكرێت 
لەسەر بنەمای رێزگرتن و دۆس������تایەتی هاوبەش لەگەڵ 
نەتەوەكانی دراوسێی پێكەوە كار بكەن بۆ ئەوەی ئیتیحادێك، 
یان شێوەیەك لە رێككەوتن و جۆرێك لە رێكخستنەوە بێننە 
ئاراوە تا هەمووان پێكەوە بەهرەمەند بن بە شارستانیەتێكی 
تەكنەل������ۆژی، ئەوان������ەش زەمانەتن ب������ۆ رووبەڕووبوونەوەو 
دەربازبوون لەو هەڕەش������ە گەورەیەی باس������مكرد، هەروەها 
وەدیهێنان و گەیش������تن بەو ئاواتە لە مێژینەی نەتەوەكەمان 
لە پاش پش������تیوانی خوای گەورە، نی������ازی بە یەكڕیزیی 
گەلی كورد هەیە بە ش������ێوەیەكی گشتی لەسەر هەر چوار 
پارچەكەی كوردستان، پێویستە حزبەكان كە ئێستا بوونەتە 
ئامانج ببن������ەوە ئامراز لە پێناوی ئامانج������ە مەزنەكەدا و 
هەر حزبێك بۆ خۆی خزمەت بكات و رۆڵی چاكس������ازی 
بگێڕێت، هەروەها چاوخش������اندنەوەیەك بە خۆیدا بكات لە 
پێناوی بەرژەوەندییە باڵاكانی نەتەوەكەیدا، چونكە ئەگەر 
بۆ مێژوو بگەڕێینەوە هەمیشە ناتەبایی نێوان هۆزەكان، یان 
حزبەكان خۆیان بوونەت������ە هۆی لەباربردنی زۆر دەرفەت و 
هەلی وەك ئەمەی ئێستا بۆ كورد هاتۆتە پێشەوە، هەمیشە 
نایەكڕیزیی كورد هۆكارێك بووە بۆ ئەوەی ناحەزانی كورد 
دەرفەتەكان لە بەرژەوەن������دی خۆیاندا بقۆزنەوەو بێ قەوارە 
و ب������ێ كیانی بكەن، مافی ددانپێنراوی فەرمی لەس������ەر 
ئاس������تی نێودەوڵەتی لێ زەوت بكەن، لەبەر ئەوە پێویس������تە 
هەر یەكڕیزانە لەسەر كۆمەڵێك مەسەلەی ستراتیژییانەی 
رێكبكەوی������ن، جیاوازییەكان������ی حزبەكان رۆڵی  نەتەوەیی 
تەواوكاری بگێڕن لەو چوارچێوە س������تراتیژییە نەتەوەییەدا، 
ئەگینا خوانەخواستە ئەگەر وا نەكرێت شەڕەكە بە زەرەر و 
زیانی كورد تەواو دەبێ������ت، كورد جارێكی دی دەبێتەوە بە 

قوربانی شەڕەكانی ناوچەكە.
*حزبە سیاس������یەكانی كوردستان لە ئێستادا چۆن و بە چ 
شێوەیەك دەتوانن بەس������ەر تەحەدیاتی ناوخۆیی و دەرەكیدا 
زاڵ بن و چی بكەن تا كۆدەنگییەكی نیش������تمانی دروست 

بێت؟
- بێگومان تەحەدییاتی ناوخۆییمان هەیە لەس������ەر ئاستی 
هەرێمی كوردستان لە نێوان حزبەكان خۆیاندا، تەحەدی نێوان 
هەرێم و بەغدا هەیە، تەحەدی نێوان نەتەوەكانی ناو هەرێم 
و نەتەوەكانی دراوس������ێی هەرێمیش بوونی هەیە، تەحەدیی 
ش������ەڕی داعشیش هەیە، س������ەبارەت بە تەحەدیاتی ناوخۆ 
بەهۆی نەبوونی یەكڕیزی و یەكهەڵوێستی و جیاوازییە لە 
دید و بۆچوونەكان، كە بەهۆی ئەمانەوە هەڵوێستمان لاواز 
دەبێت لە كاتێكدا دەتوانین پێكەوە س������تراتیژێكی نەتەوەیی 
وەها دابڕێژین كە یارمەتیمان بدات بۆ رووبەڕووبوونەوەی ئەم 
تەحەدییاتانە، یەكێكی دی لەو تەحەدییانەی لەبەردەممان 
كۆس������پن، بۆ لابردنی پێویستمان بە چاكسازی هەمەلایەنە 

هەمیشە نایەكڕیزیی كورد 
هۆكارێك بووە بۆ ئەوەی 

ناحەزانی كورد دەرفەتەكان لە 
بەرژەوەندی خۆیاندا بقۆزنەوەو 

بێ قەوارە و بێ كیانی بكەن

ئەگەر كورد یەكدەنگ نەبووایە، 
نەیدەتوانی ئەو پشتیوانییە 

نێودەوڵەتی و هاوكارییە 
هەرێمایەتییە و ئەو ورە بەرزە 
جەماوەرییەی كە پێویستە بۆ 
رووبەڕووبوونەوەی ئەو جەنگە 

نەگریسەی كە بەسەر كوردا 
سەپێنراوە، مسۆگەر بكات

هەموومان دەبێت هەوڵ بدەین 
بۆ چاكسازیی ناوخۆیی و 
بەرزكردنەوەی ورەی تاك و 
كۆی نەتەوەكەمان و هەوڵبدەین 
بۆ ئەوەی بە هەموو شێوازێك 
رووبەڕووی دوژمنان ببینەوە

پێویستە چەندین كۆنگرە 
لە هەولێر ساز بكەین، 
قەناعەتیش بە هەموو دنیا 
بكەین كە ئێمە نەتەوەیەكین 
مافی ئەوەمان هەیە خاوەنی 
كیان و ئاڵاو دەوڵەتی خۆمان 
بین

گشتیە دەوڵەمەند بكەین، تەنانەت پێویستە لەگەڵ جیهانی 
عەرەبیدا كار بكەین و چەندین كۆنگرە لە هەولێر ساز بكەین، 
تا لە رێی بانگهێش������تی خەڵكەوە بتوانین رایەكی گش������تی 
هەرێمایەتی و نێودەوڵەتی دروست بكەین بۆ پشتیوانیكردنمان 
لەم ش������ەڕەی بەسەرماندا سەپێنراوە، قەناعەتیش بەوان و بە 
هەم������وو دنیا بكەین كە ئێم������ە نەتەوەیەكین مافی ئەوەمان 
هەیە خاوەنی كیان و ئاڵاو دەوڵەتی خۆمان بین، ئینشائەڵڵا 
لەم ش������ەڕەی دژی داعش سەردەكەوین و كوردیش بە خەونە 
مێژووییەكەی خۆی دەگات، هەرێمی كوردس������تانیش وەك 
توانیویەتی لەس������ەر پێی خۆی رابوەس������تێت دەتوانێت ببێتە 
ناوكێ������ك بۆ خزمەت گەیاندن بە خۆرئاوای كوردس������تانیش 
بە تایبەتی پارتی و یەكێتی و پەكەكە بتوانن هەس������ت بەم 
بەرپرس������یارێتیە گەورەیە بكەن، ئاوا كورد بەس������ەربەرزانە و 
س������ەركەوتووانە لەم ش������ەڕەش دەردەچێت و دەبێتە كیانێكی 

ددانپیانراوی یاسایی و نێودەوڵەتی و هەرێمایەتیش.
* پس������پۆرانی سیاس������یی زانستە سیاس������یەكان پێیان وایە 
ئەو پش������تیوانیە نێودەوڵەتییەی بۆ كورد دروس������ت بووە، لە 
ئاكامی سیاسەتی حەكیمانەی كۆی سەركردایەتی كوردو 
بەڕێز مس������عود بارزانی بووە. ئێوە رۆڵی سەرۆكی هەرێمی 

كوردستان لەم نێوەندەدا چۆن دەنرخێنن؟
- س������ەرۆكی هەرێمی كوردستان توانیویەتی پێوەندییەكانی 
هەرێمی كوردس������تان هاوسەنگانە رابگرێت، جێگەی رێزە و 
چاوەڕێی زیاتریشی لێ دەكەین، دەبێت فراوانتریش مامەڵە 
بكات و هەموو تاكێكی ئەم هەرێمەش شانازی بكەن بەوەی 
سەرۆكەكەیان بەرگریكارێكی بەهێزە لە هەمووان، هەروەها 
لە خەمی چاكسازییەكی جددیی ئەم هەرێمەدایە، لە خەمی 
گەشەدان بە تواناكانی رۆڵەكانی نەتەوەكەیەتی، بەو شێوەیە 
جەماوەری خەڵكی كوردستان دەبێ لە دەوری سەركردایەتی 
گشتی و سیاسیی خۆی كۆببێتەوە، ئەگەرچی خۆمان لێی 
رازی نین، ب������ەڵام توانیومانە حكومەتێكی یەكگرتووانەی 
هەرێ������م دابمەزرێنین، لە پاش ئەو دابەش������بوونی نفووزیەی 
كە لە ناو هەرێمی كوردس������تان دروس������ت بوو، توانراوە ئەو 
رۆڵە گەورەیە بگێڕێت، رۆڵی سەرۆكی هەرێم چاوەڕوانی 
باش������تری لێ دەكرێت كە ببێتە مایەی یەكخستنی دید و 
بۆچوونەكانی هەمووان، یەكخستنی ریزەكان و پتەوكردنی 
بەرنام������ەی هاریكاریی یەكتری و راكێش������انی متمانەی 
هەرێمایەت������ی و نێودەوڵەتی و رۆڵی جوان������ی لەم بارەیەوە 
گێڕاوە، بەقەد ئەوەندی بەرپرس������یارێتی لە ئەستۆیدایە، تا 
بتوانێت تەواوی گەلی كوردستان بخاتە خزمەتی پرۆسەی 
سیاس������ی، دەبێت زۆرتریش كراوەتر بێ������ت بە رووی هەموو 
خەڵك������ی كوردس������تاندا و رۆڵی چارەس������ازی ببینێتەوە بۆ 
كێشەكان، شتێك بكات هەر كێشەیەك بگاتە لای، ئەو ئیتر 
كۆتایی بە كێش������ەكە بهێنێت، هەمووان دڵنیا بن لەوەی ئەو 

بۆ گشتە و هەموو خەڵكی كوردستانیش بۆ ئەو دەبن.

درێژەپێدان������ی دەس������تكەوتەكانمان، هەموومان دەبێت هەوڵ 
بدەین بۆ چاكسازیی ناوخۆیی و بەرزكردنەوەی ورەی تاك 
و ك������ۆی نەتەوەكەمان و هەوڵبدەین ب������ۆ ئەوەی بە هەموو 
شێوازێك رووبەڕووی دوژمنان ببینەوە و هەر ئامرازێك كە 
بۆ دژایەتمان بەكار دەهێندرێت، ئێمە پووچەڵیان بكەینەوە، 
ئ������ەوەش بە تاك و لۆك كەوت������ن و ناتەبایی و بە ململانێی 
حزبایەتی ناكرێ������ت، دەبێت هەموو ئەوان������ەی ناوم هێنان، 
بەرپرس������انە مامەڵە لەگەڵ دۆخەكەدا بكەن، رێكخراوەكان 
و ئەهل������ی فیكر و قەڵەم رۆڵی خۆیان بەباش������ی بگێڕن لە 
دیاریكردنی ناتەواوییەكان لە چارەسەر بۆ دۆزینەوەیان، تا 
هەمووان پێكەوە لەئاس������تی ئەو بەرپرسیارێتییە گەورەیەدا 
بی������ن و لەو ب������ارەوە دەزگاكانی راگەیاندنی������ش دەتوانن بە 
رۆحێكی بەرپرس������یارانەوە بچنە ب������ەردەم ئەو دوو حاڵەتەی 
باس������مكردن، كە یەكەمیان هەڕەشە گەورەكەیە كە جەنگی 
لەسەر سەپاندووین و ئەگەر سەركەوتوو بین تیایدا دەكەوینە 
بەردەم دەروازەی بەدیهێنانی خەونێكی مێژوویی گەورەوە، 
كەواتە دۆخەكە زۆر هەستیارە و پێویستی بە بەرنامەیەكی 
گش������تی هەیە كە تێكڕای جووڵە و هەوڵەكانمان ئاراستەی 
چ دەرچ������وون لە بەردەم هەڕەش������ەكە و چ س������ەركەوتن بۆ 
وەدەس������تهێنانی ئاواتە گەورەكە بكات، واتە دەرفەت و هەل 

لە دەست خۆمان نەدەین و بە باشی بەرهەمی بهێنینەوە.
* قس������ە هەیە لەسەر ئەوەی كە لە ئاكامی ئەو یەكدەنگی 
و یەكڕیزییەی ئێستا لە باشووری كوردستان بەدی دەكرێت، 
هێزێكی هاوپەیمانێت������ی نێودەوڵەتی كە زیاتر لە 40 وڵات 
لە خۆ دەگرێت، پش������تیوانی لە گەلی ك������ورد و هێزەكانی 
پێشمەرگە دەكەن كە لە بەرەی شەڕی دژ بە تیرۆریستانی 
داعش������دان، مەرجی كۆمەڵگەی نێودەوڵەتیش لە رۆژئاوای 
كوردس������تان بۆ پشتیوانیكردنی ش������ەڕڤانان و پێشمەرگە و 
هەناردەكردن������ی كۆمەك، مەرجی یەكڕی������زی بوو لە نێوان 
هێز و لایەنە سیاس������ییەكاندا، لە باش������ووری كوردستانیش 
س������ەركردایەتی سیاسیی كوردس������تان بەتایبەتی سەرۆكی 
هەرێم������ی كوردس������تان رۆڵی گرنگی گێ������ڕاوە لەوەی ئەم 
یەكڕیزی و تەباییە بێتەدی، لەو بارەیەوە بۆچوونت چییە؟

- ئەگەر بتوانین بە لێزانین مامەڵە بكەین و بتوانین زەمینەی 
لە یەكتر تێگەیش������تن و دابەشكردنی رۆڵەكانمان كۆمەڵێك 
بنەما دابڕێژینەوە بە ناوی بنەماكانی ستراتیژی نەتەوەیی 
و لە ناو ئەو بەرنامەیە بەش������ێوەیەك كار بكرێت، هیچ لایەن 
و كەس������ێكی تێدا فەرامۆش و پەراوێ������ز نەخرێت، هەمووان 
بە یەكدەس������ت خەمی س������ەرەتاو كۆتاییان دوورخستنەوەی 
ش������ەڕ و خراپەكاری بێت لە پێناو بە دەرخستنی وێنەیەكی 
جوانی كورد كە بتوانن نیش������انی بدەین ب������ە دنیا، تەنانەت 
وەزیر و پەرلەمانتارەكانم������ان لە بەغداش لە فیكری ئەوەدا 
بن نموونەیەكی جوانی هەرێمی كوردس������تان پیشانی خەڵك 
بدەن، بە هەموو هەوڵێكی یاس������ایی و دەستووری و سیاسی 
و كۆمەڵایەتی و رۆش������نبیری و فیكریی������ەوە ئەو بەرنامە 

مەرجی س������ەرەكیی ئەمریكا بۆ هاوكاریكردنی عێراق، گۆڕینی نوری مالیكی سەرۆك وەزیرانی پێشووی عێراق 
بوو، ئەوە بوو حەیدەر عەبادی لە جێگەی مالیكی دانرا، لەم حكومەتە تازەیەدا هەموو لایەك چاوەڕێی ئەوە بوون 
ك������ە عەبادی پابەندی بەرنامەی حكومەت و بەڵێنەكانی بێت لەگەڵ پێكهاتەكانی دیكە، بەڵام ئەوە زیاتر لە دوو 
مانگ تێپەڕیوە، بێجگە لە گۆڕینی دەموچاوی مالیكی، هیچ ش������تێك لە شێوازی حوكمڕانی عێراق نەگۆڕاوە، 
بۆ ئەم پرس������ە ئەم وتووێژەمان لەگەڵ د.حەیدەر س������ەعید راوێژكاری سەنتەری عێراق بۆ دیراساتی ستراتیژی لە 

عەممان ئەنجامداو بەمجۆرە رای خۆی بۆ گوڵان دەربڕی.

د.حەیدەر سەعید
راوێژكاری سەنتەری عێراق بۆ دیراساتی ستراتیژی لە عەممان بۆ گوڵان:

حكومەتەكەی عیبادی نەیتوانیوە شێوازی 
حوكمڕانی مالیكی بگۆڕێت و هیچ كام لە 

بەڵێنەكانی جێبەجێ نەكردووە

گوایە لە ئەنجوومەنی وەزیران بۆچوونی جیاوازی لەس������ەرە، 
بۆی������ە من یەكێك������م لەوانەی بەمە گەش������بینیم، لە رۆژی 
8ی ئەیلوول كە حكوم������ەت و ئەنجوومەنی نوێنەران بەیەك 
گەیش������تن ئەو سستی و خاوییە س������ەری هەڵدا، من پێموایە 
دوات������ر ئەمە لە بەرژەوەندیی رێكخس������تنە رادیكاڵییەكاندایە 
و داعش������یش لێی س������وودمەندە، بۆیە ئێمە ل������ە چاوەڕوانی 
رێبازێكی چاكس������ازی و پێكهێنان������ی بەرەیەكی چەكداری 
بەهێزدای������ن ب������ۆ بەرەنگاربوونەوەی داعش، ب������ەڵام ماوەیەك 
تێپەڕی و نە هێزەكان یەك خران و نە سازانی سیاسیش هاتە 
ئاراوە، رەنگە هۆكاری ئەمە ئەو نەفەسدرێژییەی ئەمریكاو 
پلانی ستراتیژیی س������ەرۆك ئۆباما بێت كە دەڵێت: لە نێوان 

سێ بۆ پێنج ساڵە.
* لە سایەی ئەو پێكهاتە تازەیەی حكومەتی ئێستای عێراق 
كە وەزیری بەرگری سوننەیە و وەزیری ناوخۆ شیعەیە، ئایا 
رەوشەكە لە س������ایەی ئەو دوو كەسایەتییە بەو شێوەیە دەبێت 
كە سوپای عێراق نەتوانرێت بنیادبنرێتەوە، یان پۆلیس بكرێتە 

سوپا؟
- ئامانجەك������ە بریتییە لە بیرۆكەی پێكهێنانی پاس������ەوانی 
نیش������تمانی، كە ئەم بیرۆكەیە لای زۆر كەس وا دەكەوێتەوە 
كە متمانە لە نێ������وان لایەنەكاندا نییە، بۆیە بیرۆكە نوێیەكە 
زیاتر بریتییە لە دامەزراندنی هێزی ئاسایش������ی لۆكاڵی لە 
ناوچەكان لەجیاتی پاس������ەوانی نیشتمانی، بۆیە من پێموایە 
ئەوە نابێت������ە ئەلتەرناتیڤ ب������ۆ گەڕاندن������ەوەی متمانە بە 
دامەزراوەی س������ەربازیی نیشتمانی، واتا لە هەر پارێزگایەك 
س������وپایەك دادەمەزرێ، تەنانەت لە ناوچە شیعەنشینەكانیش 
هێزی پش������تیوانیی میللی دەكرێت بە پاسەوانیی نیشتمانی، 
مەترس������ییەكە لەوەدایە كە ئەو هێزانە ل������ە چوارچێوەی ئەو 
ململانێ و كێش������انەی لە ئارادان رەنگ������ە بەكاربهێندرێن بۆ 
پەلاماردان������ی یەكدی و تەنان������ەت دەوڵەتان������ی ئیقلیمیش 
بیقۆزنەوە، ئێمە دەمانەوێت كێش������ەكان كۆتایی پێ بهێنین، 
بەڵام كێشەیەكی دیكە بۆ خۆمان دێنێنە ئاراوە، بۆیە ئەگەر 
س������وپا بۆ یەكلایی كردنەوەی ململانێی تایەفی بەكارهات، 
ئەوا ناتوانرێت دامەزراوەی سوپا دروست بكرێت، ئەو سوپایە 
نە موڵكی كوردە بە تەنیا، نە هی شیعە و نە هی سوننەیە، 
بەڵكو س������وپای هەموو عێراقییەكانە، دەك������رێ هەموومان 
رێك بكەوین لەس������ەر بەڕێوەبردنی هاوبەش������ی دامەزراوەی 

سەربازی.
* لەو ش������ەڕ و رووبەڕووبوونەوەی ئێس������تا دەبینین ویلایەتە 
یەكگرتووەكانی ئەمریكا تەنیا لە رێی هێرش������ی ئاس������مانی 
بەش������داری دەكات، ئایا دەك������رێ هێزی زەمینیش������ی تێدا 

بەكاربهێندرێت؟
- من پێموایە لە قۆناغێكی ئەم شەڕەدا فڕۆكەكانی ئەمریكا 
س������وودیان هەبوو، بەتایبەتیش كە مەخموور لەلایەن داعشەوە 
داگیركرا و تەنیا 30 كیلۆمەتر مابوو بگەنە سنووری هەولێر، 
ئەم فڕۆكانە پێش������ڕەویی داعشیان راگرت، بەڵام لە شوێنی 

* لە ئێستادا عێراق لە بارودۆخێكی ئاڵۆز و پشێویدا دەژیت 
و هیچ س������ەقامگیرییەك لە رەوشی ئەمنی و ئابووری ئەم 

وڵاتە بەدی ناكرێ، خوێندنەوەتان بۆ ئەم بابەتە چییە؟
- لە راستیدا دوای تێپەڕبوونی دوو مانگ بەسەر پێكهێنانی 
حكومەت������ی عەبادی و ئەو بارودۆخ������ە تازەیەی هاتە ئاراوە 
ب������ە تایبەتیش گەڕانەوەی بەهێ������زی ئەمریكا بۆ ناوچەكە، 
ئەمە خ������ۆی لە خۆیدا گۆڕانكاری ب������ەدوای خۆیدا هێنا، 
تەنانەت زۆربەی دەوڵەتە ئیقلیمییەكان هاتنەوەی ئەم جارەی 
ئەمریكایان پێ چاك بوو، هەروەها نزیكبوونەوەی ئیقلیمی لە 
عێراق جیاوازیی تێكەوت، بەتایبەتیش دوای كەوتنی موسڵ 
و س������ەرهەڵدانی داعش، بۆیە پێموایە نەخش������ەی سیاسیی 
ناوچەكە هەمان ئەو نەخش������ەیەی جاران نییە، نزیكبوونەوەی 
دەوڵەتانی عەرەبی زۆر جیاوازە، بۆیە دەبینین سعودیە زیاتر 
لە عێراق نزیك دەبێتەوە، چونكە دەزانن مەترس������یی دەوڵەتی 
فاشیلی عێراق هەر لێرە كۆتایی نایەت، بەڵكو پەل دەهاوێت 
بۆ ناوچەكانی دیكەش، خاڵێكی دیكەش ئەوەیە ئەو تاقمەی 
حوكمڕانیی عێراق دەكەن وەك ش������یعە كە زۆرینەن، هەس������ت 
دەكەن كە ناكرێ ئەو شێوازەی كە دەوڵەتی پێ بەڕێوەدەچوو 
لە س������ەردەمی مالیكی هەر بەو ش������ێوەیە بەردەوام بێت، ئەو 
لایەنانەش بەتایبەتی ئەنجوومەنی باڵای ئیسلامی و رەوتی 

سەدر بنەمای سەرەكیی پێكهاتەی ئەو حكومەتەن.
* پێتوا نییە كە ش������یعە لەو قۆناغەی كە حوكمی عێراقیان 

تێدا كرد، شكستیان هێناو رەوشەكەیان بەم ئاستە گەیاند؟
- من لەم باوەڕەدا نیم كە ش������یعە شكستیان هێنابێت، بەڵكو 
ئەوان لە ش������ێوازی حوكمڕانیی مالكیدا سەرنەكەوتن، رەنگە 
هەر س������ەركردەیەكی دیكەش هەمان شێوازی بگرتایەتەبەر، 
هەر س������ەركەتوو نەدەبوو، مالیكی ل������ەدوای راپەڕینەكانی 
وڵاتانی عەرەبی ش������ێوازیكی زۆر س������ەنتراڵی بەكارهێنا بۆ 
حوكمڕانی و پێیوا بوو، ئەو ش������ێوازە دەتوانێت سەقامگیری 
دروس������ت بكات و نەهێڵێت لە عێراق ئاژاوە و ناسەقامگیری 
دروس������ت بێت، بەڵام لە ئەنجامدا ئەو شێوازەی حوكمڕانیی 
مالیكی ماڵوێرانیی بۆ عێراق هێناو كارەساتی بەم شێوەیەی 
لێكەوتەوە كە رێكخراوێكی وەك داعش بێت و دووەم گەورەترین 
شار و 30%ی خاكی عێراق داگیربكات، لایەنەكانی دیكەی 
نێو شیعەش بەم ش������ێوەیە بیر ناكەنەوە، بەڵام دیارە ئەوان لە 
كۆتاییدا دەیانەوێت حوكمڕانیی وڵاتێك بكەن كە دووربێت لە 
ئاژاوە و دووبەرەكی و بێ س������ەروبەری، بۆیە بیركردنەوە لە 
ئەلتەرناتیڤی مالیكی لەوەوە هاتووە، بەڵام دوای دوو مانگ 
هیچمان لەو حكومەتە تازەیە نەبینی، تەنانەت ئەو بەرنامە 
حكوومییە لە نێوان س������ێ لایەنی سەرەكیی وڵات رێكەوتنی 
لەس������ەركراوە، كە هەندێ پرس كاتی بۆ دیاریكراوە كە سێ 
مانگە، یاسای پێكهێنانی پاسەوانی نیشتمانی كە عەبادی 
داوای دەكات، دەبووایە لە ماوەی دوو هەفتەدا بخرێتە بەردەم 
پەرلەمان، بەڵام ئەوە چەند مانگ تێپەڕی و رەشنووسی ئەم 
یاسایە باسی لێوە ناكرێت، عەبادی پاساوی ئەوە دێنێتەوە كە 

مالیكی لەدوای راپەڕینەكانی 
وڵاتانی عەرەبی شێوازیكی 
زۆر سەنتراڵی بەكارهێنا بۆ 
حوكمڕانی و پێیوا بوو، ئەو 
شێوازە دەتوانێت سەقامگیری 
دروست بكات و نەهێڵێت لە 
عێراق ئاژاوە و ناسەقامگیری 
دروست بێت

بە سووك سەیركردنی مەسەلەی 
سوننە گوایە ئەوان ئەجیندای 
بیانی جێبەجێ دەكەن، عێراقی 
بەم ئەنجامە گەیاند

سیس������تماتیكی س������ەربازیی نییە، یان بریتی نییە لە چەند 
تۆڕێكی چەتە لە ش������ارەكاندا بڵاوبووبێتەوە، تاكو بە ئاسانی 
لێیان بدرێت، ئێس������تا گرنگ ئەوەیە چۆن بكرێت داعش لە 
ناخەوە هەڵبوەش������ێتەوە، ئەگەر داعش چەندین ئەفس������ەری 
پێشووی س������وپای عێراقی بەكارهێنابێت، وەكو ئەبو موسلم 
توركمانی و ئەبو موس������ا فازل حەیال������ی، ئەوانە رەنگە ببنە 
بەشێك لە كێشەی سوننە لە عێراق، بەڵام مەرج نییە ئەوانە 
ت������ا كۆتایی لەگەڵ داع������ش بمێننەوە، ئەوان������ە رەنگە ببنە 
بەش������ێك لەو رێككەوتنەی تایبەت بە دووبارە بنیادنانەوەی 
دامەزراوەی س������ەربازیی عێراق، هەروەه������ا ئەگەری ئەوەش 
هەیە لێیان دابڕێن، هەروەك چۆن پێش ماوەیەك لە موس������ڵ 
لە داعش هەڵگەڕانەوە، لەوانەیش������ە داعش بە یەكجاری لە 

ناوچەكە هەڵبوەشێتەوە.
* مەبەستت لەو هەڵوەشانەوەیە دابەشبوون و گواستنەوەیە بۆ 

چەند ناوچەیەكی دیكە نەك بە یەكجاری لەناوبچن؟
- نەخێر، لەناوبردنی داعش پەیوەستە بەو شوێن و لایەنانەی 
داڵدەی������ان دەدەن و باوەش������یان بۆ كردوونەت������ەوە، ئێمە چەند 
ساڵە هۆش������یاریمان دەربارەی ئەوانە راگەیاندووە، بە سووك 
سەیركردنی مەسەلەی سوننە گوایە ئەوان ئەجیندای بیانی 
جێبەجێ دەكەن، عێراقی بەم ئەنجامە گەیاند، گرنگ ئەوەیە 
سەرچاوەی پش������تیوانییان لێ ببڕدرێت، كێشەی ئێمە ئەوەیە 
بە ت������ەواوی پڕۆژەیەكمان نییە بۆ بەرەنگاربوونەوەی داعش، 
هیچ متمانەیەك لەم بارەوە لە ئارادا نییە، ش������یعە دەڵێن ئێمە 
بۆچی بچینە ناوچەكانی س������وننە، با ئەوان بۆ خۆیان شەڕ 
بكەن، س������وننەش دەڵێت پیلانێك هەیە بۆ هەڵگیرس������اندنی 
ش������ەڕی س������وننە لەنێو خۆیاندا، ئەمەش كێشەی سەرەكییە 

لەم بوارەدا.   

دیكە ه������ەر بەردەوامبوون و ناوچ������ەی دیكەیان داگیركرد، 
بۆ نموونە لە دەش������تی نەینەوا كە دەستپێشخەریی سەربازی 
لەدەست داعش������دا بوو، ئەو هێرشانەی ئاسمانی كاریگەریی 
زۆریان نەبوو، بۆیە بەمە ناتوانرێت خاكەكان رزگار بكرێنەوە، 
ئێمە باس لە پلانی درێژخایەن دەكەین، كەچی لەولاوە داعش 
پارێزگای ئەنباری داگیرك������رد، ئەمە قۆناغێكە، قۆناغی 
دووەم بریتییە ل������ە گەمارۆدانی داعش، واتا دابڕانی ناوچە 
س������نوورییەكان ئەویش بە زەبری هێ������زی ناوخۆی عێراق و 
س������ووریا، هەروەها قۆناغێكی دیكە دەستێوەردانی زەمینییە 
كە تا ئێستا سەرۆك ئۆباما ئەو هەنگاوەی هەڵنەهێناوە، زۆر 
جار ئەو سەرسامە بە مانشێتەكانی رۆژنامە ئەمریكییەكان 
كە بنووس������ن: »یەكەم كوژراوی ئەمریكا دوای كشانەوەی 
هێزەكانی ئەمریكا لە عێراق«، بەڵام بڕیارەكە تەنیا بڕیاری 
ئۆباما نییە، بەڵكو ژەنەڕاڵ بێنسی ئاماژەی بەوەكرد دوای 
ئەوەی كە ئۆباما دژی دەستێوەردانی سەربازی بوو لە سووریا، 
كە ناكرێ بەبێ لێدانی س������ەربازی داعش لە س������ووریا لەناو 
ببرێت، هەروەها راوێژكارانی س������ەربازیی ئەمریكا لە عێراق 
بەش������داریكردنی هێزی زەمینییان لە عێراق بەلاوە پەسندە و 
من پێموایە ئەمە ه������ەر روودەدات، بەڵام بڵاوبوونەوەی هێز 
بەو ش������ێوە فراوانییەی س������اڵی 2003 نابێت، كە رەنگە لای 
هەندێك بە دەستێوەردان و پێشێلكردنی یاسا و داگیركردن لە 

قەڵەم بدرێت.
* هەندێك پرس������یاری ئەوە دەكەن كە ئەو شەڕەی ئێستا لە 
ئارادایە بە یەكەم ش������ەڕ لە ناوچەكە دادەنرێت كە لە رووی 

راگەیاندنی هەردوو لا رووماڵ نەكراوە؟
- دیارە ئەمە ش������ەڕێكە وەك شەڕەكانی دیكە نییە، شەڕێكە 
دژی رێكخراوێ������ك كە هیچ س������ەربازگە و دامودەزگایەكی 

ئێمە لە چاوەڕوانی رێبازێكی 
چاكسازی و پێكهێنانی بەرەیەكی 

چەكداری بەهێزداین بۆ 
بەرەنگاربوونەوەی داعش، بەڵام 
ماوەیەك تێپەڕی و نە هێزەكان 

یەك خران و نە سازانی 
سیاسیش هاتە ئاراوە

 دوای ئ������ەوەی كورد ئەوەندەی لە دەس������تیان دێت 
جیهادییەكان دەكوژن، رەنگە دواتر بیرێك لەوە بكەنەوە 
كە تیرۆریستانی دەوڵەتی ئیسلامی چی بۆ كردوون. 
ئەوەی دەوڵەتی ئیسلامی لە ماوەی چەند مانگێكدا 
كردوویەتی بۆ هێنانەدی یەكێتی كوردی زیاتر بووە 
لەوەی بە هەزاران لوتكەو بە هەزاران كۆبوونەوەو سەدان 
ساڵی س������ەركوتكاری دەوڵەتان بكرێت. هاووڵاتیانی 
كوردی ئاسایی فرمسێكی خۆشیان هەڵڕژاند كاتێك 
بینییان پێش������مەرگە و هەڤ������اڵ و گەریلاكانی پارتە 
سیاس������ییە كوردییە جیاوازەكان چوونەتە یەك بەرەوە 
و لە یەك هێزدا دژی پەلاماری دەوڵەتی ئیس������لامی 
وەس������تاونەتەوە. هیچ كاتێك نەبووە هێندەی ئێس������تا 
یەكێتی نێوان بەش������ە جیاوازەكانی كوردستان روون و 

دیار بێت. 
تاكتیك������ە بێ ئەندازە بەربەری و خوێنڕێژییەكانی 

ئەوەی مایەی سەرس������امبوونی زیاترە پشتیوانی 
روو لە زیادی جیهانە بۆ كورد. ئەو گەلەی پێش������تر 
تەنها چیاكانی دۆستی بوون، كەچی ئێستا لە دەیان 
وڵاتەوە پش������تیوانی و كۆمەك و تەنانەت چەكیشیان 
بۆ دەس������تەبەر دەكرێ������ت. هەواڵەكان ل������ە یابانەوە بۆ 
كەنەدا، هەر هەموویان خەبات������ی پاڵەوانانەی كورد 
پیش������ان دەدات دژی هێزێ������ك كە س������وپای عێراقی 
تێكش������كاندووە، ئێستا هاوس������ۆزی و هۆشیاری لە 
ئاست كوردا لە ئاس������تێكی باڵای نوێدایە. باشترین 
هەڵمەت������ی پەیوەندییە گش������تییەكان لە جیهاندا، ئەو 
لۆبیس������تانەی زۆرترین كرێ وەردەگرن و زیرەكترین 
هەڵمەتی بانگەش������ەكردن بەكاردەهێنن، نەیاندەتوانی 
ئەو هەموو هاوس������ۆزییە لە سەرتاس������ەری جیهاندا 
بۆ كورد كۆبكەن������ەوە. جارێكی دیكە ئەمە بەهۆی 

جیهادییەكانی دەوڵەتی ئیسلامیەوە ئەنجام درا.

هەڕەشەكانی دەوڵەتی ئیسلامی 
داعش و یەكگرتنی كورد

دەیڤید رۆمانۆ 
)ئوستادی سیاسەتەكانی رۆژهەڵاتی ناوەڕاست لە زانكۆی میزوری(

تایبەت بە گوڵان دەینووسێت

جیهادییەكانی دەوڵەتی ئیس������لامی ه������اوكار بوون لە 
یەكخس������تنی ركابەریی ناوخۆیی كوردیدا. كاتێك تەواو 
ئاش������كرابوو بۆ كورد كە ئ������ەوە خەباتی مان و نەمانە- 
كاتێك ئاشكرابوو كە بوونی ئێزیدییەكان یان بوونی كورد 
بە گشتی، كە بە سەربەستی وەك كورد دەژیان- لە ژێر 
هەڕەشەدایە، س������ەرجەم ناكۆكی و جیاوازییە سیاسییە 
كۆنەكان������ی نێویان وەك ش������تێكی كەمبایەخ دەركەوتن. 
ئەگەرچی جیهادییەكان گرتەی ڤیدیۆیی س������ەربڕینی 
بەندكراوەكان و كوش������تنی بە كۆم������ەڵ بڵاودەكەنەوە بۆ 
ئەوەی ترس و ل������ەرز بخەنە دڵ������ی دوژمنەكانیانەەوە، 
كەچی ئەمە كاریگەریەكەی لەسەر كورد تەنیا بووەتە 
هۆكارێك بۆ بەهێزكردن������ی ئیرادەیان بۆ ئەوەی پێكەوە 
كۆببنەوە و ش������ان بە ش������انی یەكتر شەڕی ئەم دڕندانە 

بكەن.
بەهۆی دەوڵەتی ئیس������لامییەوەیە، ئێس������تا دەبینین 
پێش������مەرگەی هەرێمی كوردس������تان لە رێی توركیاوە 
س������ەفەر دەكەن بۆ ئەوەی ببنە پاڵپشت بۆ شەڕڤانانی 
پارت������ی یەكێتی دیموكراتی )پەی������ەدە( لە رۆژئاوا. لە 
هەمان كاتدا، گەریلاكانی پارتی كرێكارانی كوردستان 
)پەكەكە( ش������ان بە شانی پێش������مەرگە لە كوردستانی 
عێراق������دا دژی دوژمنێك������ی هاوبەش ش������ەڕ دەكەن. 
جەنگاوەرانی پارتە كوردیی������ە ئێرانییەكانیش هاوكاری 
و یارمەتی خۆیان پێش������كەش كردووە. ئایا تەنیا چەند 
مانگێك پێش ئێس������تا كێ بیری لەوە دەكردەوە كە ئەمە 

مومكین بێت، یان تەنانەت بە خەیاڵیشدا بێت؟ 
ئەوەی مایەی سەرس������امبوونی زیاترە پشتیوانی روو 
لە زیادی جیهانە بۆ كورد. ئەو گەلەی پێش������تر تەنها 
چیاكانی دۆستی بوون، كەچی ئێستا لە دەیان وڵاتەوە 
پشتیوانی و كۆمەك و تەنانەت چەكیشیان بۆ دەستەبەر 
دەكرێت. هەواڵەكان لە یابانەوە بۆ كەنەدا، هەر هەموویان 
خەباتی پاڵەوانانەی كورد پیش������ان دەدەن دژی هێزێك 
كە س������وپای عێراقی تێكشكاندووە، ئێستا هاوسۆزی و 
هۆشیاری لە ئاست كوردا لە ئاستێكی باڵای نوێدایە. 
باش������ترین هەڵمەتی پەیوەندییە گشتیەكان لە جیهاندا، 
ئەو لۆبیس������تانەی زۆرترین كرێ وەردەگرن و زیرەكترین 
هەڵمەتی بانگەشەكردن بەكاردەهێنن، نەیاندەتوانی ئەو 
هەموو هاوسۆزییە لە سەرتاس������ەری جیهاندا بۆ كورد 
كۆبكەنەوە. جارێكی دیكە ئەمە بەهۆی جیهادییەكانی 

دەوڵەتی ئیسلامیەوە ئەنجام درا.
ئەوە روونە كە مەسەلەكە پێویستی بە بوونی لایەنێكی 
وەك دەوڵەتی ئیسلامی هەبوو، بۆ ئەوەی قەناعەت بە 
ویلایەتە یەكگرتووەكان������ی ئەمریكاو ئەوروپاو وڵاتانی 
دیكە بكات تا بە شێوەیەكی راستەوخۆ پشتیوانی لە كورد 

بكەن. دەركەوت ئەو چەك و پارەو كەلوپەلانەی دران بە 
سوپای عێراق و موعارەزەی »میانڕەو«ی سووریایی 
و ئەوانی دیكە ئێستا لە دەستی دەوڵەتی ئیسلامیدان. 
ئەوانیش جگە لە س������وپاكانی خۆیان لایەنێكی دیكەیان 
شك نەبرد پەنای بۆ ببەن، ئەوانیش نایانەوێت جارێكی 
دیكە لە زۆنگاوی رۆژهەڵاتی ناوەڕاستەوە تێوەبگلێن، 
لە كۆتاییدا ویلایەتە یەكگرتووەكانی ئەمریكا و زۆرێك 
لە هاوپەیمانەكانی دەستیان كردووە بە رەواندنەوەی ترس 
لەس������ەر مەسەلەی س������ەربەخۆبوونی كورد. ئەگەرچی 
هێشتا ئەوان بەرهەڵستی س������ەرهەڵدانی دەوڵەتێك، یان 
زیاتر ل������ە دەوڵەتێكی كوردی دەكەن، بەڵام لە كۆتاییدا 
سیاس������ەت داڕێژەران������ی رۆژئاوا دەس������تیان كردووە بە 
پێداچوونەوە بەو شێوازە كۆنەی مامەڵەكردنیان لەگەڵ 

كورد و ئەولەوییاتەكانی رابردوویان. 
بە دڵنیاییەوە، ئەوە دەكەوێتە ئەستۆی كورد خۆیان بۆ 
ئەوەی درێژە بە ساتەوەختی یەكگرتوویی خۆیان بدەن. 
وشەی شەرمەزاربوونیش هێشتا كەمە بۆ ئەو سەركردە 
سیاس������ییە كوردانەی ئەگەر ب������ە زوویی بگەڕێنەوە بۆ 
دژایەتیكردن������ی یەكتر و بەرژەوەندیی������ە نەتەوەییەكان، 
هەر كاتێك هەڕەشەی راستەوخۆی دەوڵەتی ئیسلامی 
لەسەریان داكشا. لە كاتێكدا كە پێویست ناكات لەسەر 
هەموو ش������تێك هاوڕابن، بەڵام دەبێت پارتە كوردییەكان 
لە رەفتارەكانیاندا لە ئاس������ت یەكتردا ئاگایان لە هێڵە 

سوورەكان بێت و رێزیان لێ بگرن.
پێویس������تە كورد بە گشتی وریا بن و درێژە بەو ئیرادە 
باش������ە بدەن كە لە جیهانەوە بەدەس������تیان هێناوە. دەبێت 
ئامادەبن بۆ ئەوەی كار لەگەڵ هاوپەیمانە راستەقینەو 
رێزلێگیراوەكاندا بكەن لە بەغدا و ئەنقەرە و شوێنەكانی 
دیكە، ئەگەر ئەمە كارێكی كردەنی نەبوو، ئەوا سوود 
لەم س������اتەوەختە وەربگرن بۆ ئەوەی لە مەودای دووردا 
مافە بنەڕەتییەكانی خۆیان بچەس������پێنن. هەروەك زۆر 
ش������وێنی دیكەش، لە رۆژهەڵاتی ناوەڕاس������تدا چونكە 
ماف دەس������ەندرێت، نادرێت. چەندین تەنگژە لە ئارادا 
دەمێنن، ئەگەری ئەوە هەیە شەڕكردن لە دژی دەوڵەتی 
ئیسلامی و ئەوانی دیكەی كە چاویان بە خێری كورددا 

هەڵنایەت بۆ ماوەیەكی دیكەش بمێننەوە.
لەم كاتەدا، كوردانی س������ەرجەم بەشەكانی كوردستان 
دەتوان������ن بیر ل������ەوە بكەنەوە كە دەوڵەتی ئیس������لامی و 
»خەلیفە« بەغ������دادی چی بۆ كردوون، بۆ ئەو لایەنە 
ئیجابییەی لەم شەڕەدا بۆ ئەوان دروست بووە. لە كاتێكدا 
دەوڵەتانی دیكە لە دەوروبەریان توانییان كورد لە دژی 
یەكتری دابەش بكەن، ئەوا ئەم دەوڵەتە »ئیسلامییە« 

كارێكی پێچەوانەی بۆ كوردان كرد. 

ئەوەی دەوڵەتی ئیسلامی 
لە ماوەی چەند مانگێكدا 

كردوویەتی بۆ هێنانەدی یەكێتی 
كوردی زیاتر بووە لەوەی بە 
هەزاران لوتكەو بە هەزاران 

كۆبوونەوەو سەدان ساڵی 
سەركوتكاری دەوڵەتان بكرێت

جیهادییەكان گرتەی ڤیدیۆیی 
سەربڕینی بەندكراوەكان و 

كوشتنی بە كۆمەڵ بڵاودەكەنەوە 
بۆ ئەوەی ترس و لەرز بخەنە 
دڵی دوژمنەكانیانەەوە، كەچی 

ئەمە كاریگەریەكەی لەسەر 
كورد ئەوەیە كە تەنیا بووەتە 

هۆكارێك بۆ بەهێزكردنی 
ئیرادەیان تا پێكەوە كۆببنەوە و 
شان بە شانی یەكتر شەڕی ئەم 

دڕندانە بكەن

37 ژمارە )1000(  2014/11/10



ژمارە )1000(  382014/11/10

دەیڤید ئۆتاوا  
ئەكادیمیست و رۆژنامەنووسی جیهانی بۆ گوڵان:

ئەگەر بەغدا نەتوانێت 
لەگەڵ هەولێر كێشەكانی چارەسەر بكات
دەوڵەتی كوردستان دادەمەزرێت

* رۆژهەڵاتی ناوەڕاست بۆتە سەرچاوەی ناسەقامگیری و 
ئەمەش بۆتە هۆكاری هەڕەشە لە ئاسایش و ئاشتی جیهانی، 

هۆكارەكانی ئەم كێشە گەورەیە چین؟
- س������ەرەتا من پێم������وا نییە ئەمە هەڕەش������ە بێت بۆ س������ەر 
سیس������تمی جیهانی، بەڵام بەدڵنیاییەوە هەڕەش������ەیە بۆ سەر 
سیس������تمی عەرەبی و رەنگە هەڕەش������ەش بێت لەسەر ئەوروپا 
و ئەمریكا بەهۆی گەڕانەوەی ئەو تیرۆریستە جیهادییانەی 
كە س������ەفەریان كردووە بۆ س������ووریا و عێراق، واتە بگەڕێنەوە 
بۆ وڵاتە ئەوروپیی������ەكان و وڵاتانی ئەمریكای باكوور، بەڵام 
پێموا نییە ئەمە هەڕەش������ە بێت بۆ س������ەر سیستمی جیهانی. 
بە دڵنیاییەوە هەڕەش������ەیە بۆ سەر سیستمی شام، چی بەسەر 
ش������امدا دێت، بەڵام پێموانییە پێویست بەوە بكات زیادەڕەوی 
بكەین لەوەدا كە بە هەڕەش������ەی بزانین بۆ س������ەر سیستمی 

جیهانی. 
* لە ئەوروپادا باس لەوە كراوە كە هیچ لایەنێك هێز لە دژی 
لایەنێكی دیكە بەكار نەهێنێت، بەڵام رووس������یا بە زەبری هێز 
چووە ئۆكرانیا و بەش������ێكی ئەو وڵاتەی خس������تە سەر وڵاتی 
خۆی، ئەمەش بە واتای ئەوە دێت، س������ەقامگیریی ئەوروپا 
كەوتۆتە مەترسییەوە. لەلایەكی دیكەوە رووسیا پشتیوانی لە 
مانەوەی ئەسەد لە دەس������ەڵاتدا دەكات، ئایا تا چ راددەیەك 

هەڵوێستی رووسیا جیهان بەرەو جەمسەرگیری دەباتەوە؟ 
- بە دڵنیاییەوە بەو ئاراس������تەیەدا رایدەكێشێت، بەڵام كێشەی 
دیكە هەیە وەك ئەوەی باسمان كرد، كە تیرۆریزمی داعشە، 
ئەمەش لە راس������تیدا ئەمریكا و ئەوروپا و رووس������یا پێكەوە 
كۆدەكاتەوە، لەبەر ئەوەی هەموویان رووبەڕووی هەڕەشەیەكی 
هاوبەش بوونەتەوە. لە ئێستادا سیستمێكی جیهانی زۆر ئاڵۆز 
هەیە. لە هەندێ مەس������ەلەدا ئەو وڵاتانەی وا دیارە ناكۆكن 
لەگەڵ یەك و تەنانەت دوژمنی یەكتریشن لە مەسەلەیەكدا، 
ئەوا لە راستیدا لە مەسەلەیەكی دیكەدا هاوپەیمانن، ئەمە لە 
كێشەی ئێران یان بەرنامە ئەتۆمییەكەیدا بەدی دەكەین، كە 
وڵاتانی رۆژئاوا و رووسیا و چین زۆر هاوڕان لەسەر ئەوەی 
رێگ������ە نەدەن ئێران توان������ای بەرهەمهێنانی چەكی ئەتۆمی 
هەبێت، ئەمە س������ەرەڕای ئەوەی ناكۆكیی������ان هەیە لەبارەی 
ئەوەی ئایا پێویس������تە ئەسەد لە دەسەڵاتدا بمێنێتەوە، یان نا. 
كەوات������ە ئەمە جیهانێكی زۆر ئاڵۆزە، كە دەبینین لە پرس������ە 
جیاوازەكاندا وڵاتە جی������اوازەكان هاوپەیمانی دەكەن لە پێناو، 
یان لە دژی ئەو پرس������انەی كە پشتیوانی دەكەن، یان شەڕی 

لە دژ دەكەن.
* جیه������ان رووبەڕووی هەڕەش������ەیەكی مەترس������یداری وەك 
دەوڵەتی ئیسلامی بۆتەوە، كە رێگە بە رۆژنامەنووسان نادات 
رووماڵی شەڕەكە بكەن، واتە ئەمە یەكەم شەڕە كە رێگە بەوە 
نادرێت رۆژنامەنووس������ان ئەركی رووماڵكردنی رووداوەكانی 
جێبەج������ێ بكەن، ئ������ەم تەكتیكەی داعش ت������ا چ راددەیەك 

بەرچاوڕوونییەكانی جیهانی دژوارتر كردووە؟
- من خۆم پێش������تر رۆژنامەنووس بووم و لەوەدا تەواو هاوڕام 
لەگەڵتاندا كە ئەم شەڕە تەواو لە تاریكیدایە و تەنها لە یەك 
لایەنەوە رووماڵ دەكرێ������ت و بەدڵنیاییەوە بۆتە هۆی ئەوەی 

رۆژهەڵاتی ناوەڕاس������ت ن������ەك هەر خ������ۆی كەوتۆتە 
قەیرانێكەوە و كەشێكی ناسەقامگیری و بێ سیستمی 
هێناوەتە ئاراوە، لە هەمانكاتدا بۆتە هەڕەش������ە بۆسەر 
ئاشتی و ئاسایشی جیهان، لەم بارودۆخەدا كە شەڕێكی 
نێودەوڵەتی ل������ەم ناوچەیە بەڕێ������وە دەچێت، كورد جیا 
لەوەی توخمێكی گرنگی نێو ئەم هاوكێش������ە سیاسییە 
ئاڵۆزەیە، لە هەمانكاتدا هێزی سەرەكیش������ە لە بەرەی 
ش������ەڕی تیرۆریستانی داعشدا، بۆ قس������ەكردن لەسەر 
ئەم بارودۆخە ئاڵ������ۆزە و ئایندەی كورد، ئەم وتوێژەمان 
لەگەڵ دەیڤید ئۆتاوا تۆێژەری باڵا لە سەنتەری وۆردۆ 
ولس������ن ئەنجامدا كە بەمجۆرە راو س������ەرنجی خۆی بۆ 

گوڵان خستەڕوو.

* تاكە هێزێك كە بكرێت لەس������ەر ئەرزی واقیع رووبەڕووی 
داع������ش ببێتەوە بریتییە ل������ە هێزی پێش������مەرگە و هەرێمی 
كوردس������تانیش لە ناوچەكەدا هەمان ستراتیژیەتی رۆژئاوای 
هەی������ە بۆ رووبەڕووبوونەوەی داعش، ت������ا چ راددەیەك ئەمە 
دەبێتەهۆی ئەوەی لە رووی مرۆیی و سەربازییەوە هاوكاری 
كوردستان بكرێت بۆ ئەوەی لەبری هاوپەیمانێتی نێودەوڵەتی 

شەڕی داعش بكات؟
- رۆژئاوا لە س������ەرەتاوە هاوكاری هەرێمی كوردس������تان كرد 
كاتێك داعش ویستی بێتە هەرێمی كوردستانەوە، بەڵام دەبوو 
لەلایەن ئەمریكا و رۆژئاواوە كاردانەوەیەكی راستەوخۆ هەبێت 
بۆ رێگەگرتن ل������ە روودانی ئەوە، تا ئێس������تا كوردەكان زۆر 
ئامادەن بۆ بەرهەڵس������تیكردنی هەوڵەكان������ی بەرفراوانبوونی 
دەوڵەتەك������ەی داعش. لەبەر ئەوە ئەمریكا و وڵاتانی دیكەی 
رۆژئاوایی دەستیان كرد بە كاركردن لەگەڵ كورددا و هەروەها 
لە س������ووریاش. بەڵام بۆ بردنەوەی ئەم شەڕە دەبێت وڵاتانی 
رۆژئ������اوا قەناعەت بە وڵاتانی دیك������ەی عەرەب و وڵاتانی 
دیكەی رۆژئاوا بكەن كە ئەمە ش������ەڕی ئەوانیش������ە و دەبێت 
س������وننەكانیش بهێننە ریزی خۆیانەوە. بەس نییە تەنها كورد 
شەڕی دەوڵەتی ئیسلامی بكات. دەبێت ئەمریكا و ئیدارەی 
ئۆباما دەس������ت بە دامەزراندنەوەی س������وپای عێراقی بكەن و 
هەندێ یەكەی عێراق توانای ش������ەڕكردنیان لە دژی داعش 
هەیە و ئەوەش چەند مانگێكی دەوێت بۆ ئەوەی ئەو ئامانجە 
بەدەست بهێنن. دەبێت هەوڵی پێكهێنانی هێزێكی میانڕەوی 
س������ووری بدەن بۆ ش������ەڕكردن لە دژی داعش، ئەوەش كاتی 
دەوێت. لەس������ەرەتادا رۆژئاوا و ئەمریكا ئەوەی پێویست بوو 
كردیان بۆ راگرتنی پێش������ڕەویی داعش لەوەی رێگەی نەدەن 
بێنە هەرێمی كوردس������تان، یان لە ش������نگال، ی������ان چوونە نێو 
كۆبانێ، بەڵام ئەمە هەر تەنها راگرتنە و پاشەكشەپێكردنی 
رەوتی هەڵكشاوی داعش تەنها سەرەتای ئەم پرۆسەیە بووە. 
* ئای������ا كۆتایی هاتنی ئەم ش������ەڕە دەبێتە هۆی گۆڕینی 
س������نوورەكان، هەروەك ئەوەی ش������ەڕی ئایینی سی ساڵە لە 

ئەوروپا ئەم دەرئەنجامەی لێكەوتەوە؟
- ئەمە دەوەستێتە سەر ئەوەی كێ سەركەوتوو دەبێت، ئەگەر 
داعش تێكبش������كێندرێت، ئەوا ئەگەری ئەوە نییە سنوورەكان 
گۆڕانكارییان بەس������ەردا بێت. پێموا نیی������ە ئەو خاكانەی لە 
ئێستادا كۆنتڕۆڵیان كردووە، دەوڵەتێكی قابیلی بەردەوام بوون 
و بەرەوپێشچوونی بۆ داعش لێبكەوێتەوە، رێگەیەكی دوور و 
درێژی لە پێشە بۆ ئەوەی بگاتە ئەم حاڵەتە. تاكە دەوڵەتێكی 
نوێ كە ئەگەری ئەوە هەبێت لەم بارودۆخەوە دروس������ت بێت، 
بریتییە لە هەرێمی كوردس������تان، چونكە خاكی خۆیان هەیە، 
ب������ە چەش������نی كوردەكانی س������ووریا نین كە س������ێ كانتۆنی 
جیاوازی������ان هەیە و لە رووی خاكەوە یەكپارچە نین. هەرێمی 
كوردس������تان خاكی خۆی هەیە و سەرچاوەی خۆی هەیە بۆ 
ئەوەی سەربەخۆ بێت، بە راشكاوی ئەگەر حكومەتی بەغدا 
نەتوانێ������ت رێگەیەك بۆ دابەش������كردنی داهاتی نەوت لەگەڵ 
ئەوانی دیكەدا بدۆزێتەوە، ك������ە ئەمەش نەك تەنها هەرێمی 
كوردستان، بەڵكو ناوچە س������وننەكانیش بگرێتەوە، ئەوا بۆی 

دژوارت������ر بێت –لەوە تێبگەین- كە لەب������ارەی چییەوەیە. ئەو 
جیهادییانە هەن كە لە شەڕەكە گەڕاونەتەوە، یان باوەڕیان بە 
دەوڵەتە ئیس������لامییەكە نەماوە، یان پشتیوانی دەكەن و دەست 
دەكەن بە گێڕان������ەوەی چیرۆكەكانیان لە بارەی ئەوەی ژیان 
چۆن بووە لە س������ایەی دەوڵەتی ئیس������لامیدا، ئینجا هەندێ 
ئایدیا بەدەست دەهێنین لەبارەی ئەو تاوان و كۆمەڵكوژییانە، 
یاخود جۆری ئ������ەو داواكارییانەی كە دەوڵەتی ئیس������لامی 
دەیخاتە ئەس������تۆی دانیشتووانی ژێردەسەڵاتی و لێكدانەوەی 
جی������اواز دەبینین لەب������ارەی ئەوەی بۆچ������ی جیهادییەكان لە 
تونس و وڵاتانی دیكەی عەرەبی پش������تیوانی دەكەن، یاخود 
ب������ێ باوەڕ دەبن بە هۆی ئەزموونی������ان لەگەڵیدا. بەڵام ژیان 
بۆ رۆژنامەنووس������ان و بوونی لە س������ەری ئەرزی واقیع و لە 
جەرگەی ناكۆكییەكەدا دژوار ب������ووە، لەبەر ئەوەی هەوڵدان 
بۆ رووماڵكردن، یان س������ەردانیكردنی ناوچەی ژێردەسەڵاتی 
دەوڵەتی ئیسلامی تیرۆریست باجێكی زۆری دەوێت و رەنگە 

كارێك بێت شایستەی ئەو باجەش نەبێت. 
* هاوپەیمانێتی دژ بە دەوڵەتی ئیسلامی بۆی دەركەوتووە كە 
پێویست بە پێكهێنانی هێزی زەمینی دەكات و بە تەنیا گورزە 
ئاس������مانییەكان بەس نییە، لەم رووەوە لە هەوڵدایە بۆ ئەوەی 
ئەو هێزە لە عەرەبە س������وننەكانی سووریا و عێراق پێكبهێنێت، 
ب������ەڵام ئەوەمان بەدی كرد لەم رۆژانەی دواییدا كە ئەو خێڵە 
سوننییانەی ویس������تیان و پشتیوانی سوپای عێراقیان كرد بە 
پیاو و ئافرەت و منداڵەوە رووبەڕووی كۆمەڵكوژی بوونەوە، 
ئایا تا چەن������د ئەم تاكتیكەی داع������ش دەبێتە هۆی ئەوەی 
هاوپەیمانێتیەكە ناچار بێت هێرشی زەمینی دەست پێبكات و 
ئەم هێزەش لە دەوڵەتانی هاوپەیمان، یان رۆژئاوا پێكبێنێت؟ 
- تاكتیكی داعش بە كوشتنی سەدان كەسی چەند خێڵێكی 
س������وننەی دیاریكراو كە بەرهەڵس������تیان كرد، موعاڕەزەیەكی 
زۆری ب������ۆ دروس������ت ك������ردوون، بەهۆی ئەوەی ب������ەم جۆرە 
هەڵسوكەوت لەگەڵ خەڵكدا دەكەن. لەبەر ئەوە بەلای منەوە 
روون نییە ك������ە بەكارهێنانی ئەم تاكتیكە بە ئومێدی ئەوەی 
خێڵە س������وننەكان ناچار بكەن پشتیوانییان بكەن، ببێتە هۆی 
دروس������تبوونی ئیرادەیەكی باش لە نێو خێڵە س������وننەكاندا بە 
شێوەیەكی گش������تی. ئەوەی كاریگەری لەس������ەر سوننەكان 
دەكات، بریتی������ە لەوەی ت������ا چەند حكومەت������ی بەغدا- كە 
ش������یعەكان باڵادەستن بەسەریدا- سازش������ی جددییان لەگەڵدا 
دەكات و بەش������دارییان پێدەكات لە حكومەت������دا و دان دەنێت 
بە خەونە هەرێمییەكانیاندا، ئەوە هەنگاوێكە بە ش������ێوەیەكی 
كۆنكرێت������ی یارمەتیدەریان دەبێت بۆ ئەوەی خۆیان لە داعش 
رزگار بكەن لە ناوچەكانیاندا، بەدەستهێنانی ئەمەش چەندین 
مانگی دەوێت، ناش������زانین ئایا س������ەركەوتوو دەبێت، یان نا، 
بۆردومانكردنیش بە تەنها كێشەكە چارەسەر ناكات، ئەمەش 
تەنها پێویس������تی بە هێزی پێش������مەرگە و كورد نییە، بەڵكو 
پێویس������تی بە هێزی خێڵە س������وننەكانیش هەیە كە بەشداری 
شەڕەكە بكەن، بەلای منیشەوە روون نییە كە ئایا ئەمە لەسەر 
ئاستێكی بەربڵاو روودەدات بۆ رزگاركردنی پارێزگای ئەنبار 

لە كۆنتڕۆڵی دەوڵەتی ئیسلامی یان نا.

بۆ هێشتنەوەی هاوپەیمانێتیەكە 
و پاشەكشەپێكردنی دەوڵەتی 
ئیسلامی هیچ بەدیلێكی دیكە 
جگە لە رووبەڕووبوونەوەی 
داعش نابینم

تاكتیكی داعش بە كوشتنی 
سەدان كەسی چەند 
خێڵێكی سوننەی دیاریكراو 
كە بەرهەڵستیان كرد، 
موعارەزەیەكی زۆری بۆ دروست 
كردوون

هەوڵدان بۆ رووماڵكردن، 
یان سەردانیكردنی ناوچەی 
ژێردەسەڵاتی دەوڵەتی ئیسلامی 
تیرۆریست باجێكی زۆری دەوێت 
و رەنگە كارێك بێت شایستەی 
ئەو باجەش نەبێت

 دیڤید ئۆتاوا لەساڵی 1962 زانكۆی هارڤاردی تەواو 
كردووە و هەر لەو س������اڵەدا بۆتە پەیامنێری ئاژانس������ی 
ئەسیۆش������یدت پرێس و رووماڵی سەربەخۆیی جەزائیر لە 

هاوینی هەمان ساڵ دەكات.
 لەس������اڵی 1964-1966 دەبێتە رۆژنامەنووس������ێكی 
سەربەخۆ لەگەڵ رۆژنامەی نیویۆرك تایمز و گۆڤاری 

تایم. 
 لەو ماوەی خەریكی ئامادەكردنی تێزی دكتۆراكەی 
بووە لەسەر یاس������ا و حكومەت، دوودڵ بووە لەوەی ئایا 
ل������ەكاری ئەكادیمی بەردەوام بێت ی������ان رۆژنامەگەری، 
هەر ل������ەو بارەیەوە دەڵێ������ت: ئەزموون������ی رووماڵكردنی 
س������ەربەخۆبوونی جەزائیر قەناعەتی پێكردم بەردەوامی 

بەكاری رۆژنامەگەری بدەم.
 لەس������اڵی 1971 چووەتە رۆژنامەی واشنتۆن پۆست 
و كراوە بە سەرنووس������ەری دیس������كی كاروباری دەرەوەی 

رۆژنامەكە.
 لەس������اڵی 1973 وەك یەك������ەم پەیامنیر نێ������ردراوە بۆ 
ئەفریقیا بۆ ئەوەی رووماڵ������ی هەواڵەكانی ئەفریقیا بۆ 

واشنتۆن پۆست بكات.
 لەماوەی سالانی 1973-1996 بەرپرسی نووسینگەی 
ئەفریقیا و رۆژهەڵاتی ناوەڕاست و باشووری ئەفریقیا و 

رۆژهەڵات و باشووری ئەوروپا بووە .
 دوای ئەم كارانەی هەتا ساڵی 2006 بەرپرسی فایلی 
ئاسایش بووە لە واشنتۆن پۆست و هەر لەو ساڵەش خۆی 

خانەنشین كردووە.
 لە ساڵی 2006�ەوە هەتا ئێستاش تۆێژەری باڵایە لە 
س������ەنتەری وۆردۆ ولسن و توێژینەوە لەسەر رۆژهەڵاتی 

ناوەڕاست و وڵاتانی عەرەبی دەكات.
 لە میانەی كاری رۆژنامەنووسیدا بێجگە لە خەڵاتی 
پۆلیتز، چەندین خەڵاتی نیودەوڵەتی لەسەر لێكۆڵینەوە 

رۆژنامەییەكانی وەرگرتووە.
 دوایین توێژینەوەی بە ناونیشانی »كورد چۆن رێگەی 
خۆی دۆزییەوە؟« بە هاوبەشی لەگەڵ پڕۆفیسۆر ماینا 
ئۆتاوا لە ژمارەی مانگی ئایار و حوزەیران لە گۆڤاری 

فۆرین ئەفیرز بڵاو كردۆتەوە.

هەیە دەوڵەتێكی نوێ لەمەوە دروس������ت بێت لە كوردس������تانی 
عێراق. بەڵام هێش������تا گرفت هەیە لەوەی دەوڵەتی ئیسلامی 
ئابوورییەك������ی جێگیری هەبێت كە قابیل������ی بەردەوام بوون و 
گەش������ەكردن بێت، لەبەر ئەوەی لە هەر چوار لاوە بە دوژمن 
دەورە دراوە، كە دەڵێن رۆژانە یەك ملیۆن دۆلار لە فرۆشتنی 
نەوت- بە نایاسایی- بەدەست دەهێنن، كە دەكاتە 360 ملیۆن 
دۆلار لە س������اڵێكدا، ب������ەڵام دەوڵەت بەوە بەڕێ������وە نابردرێت. 
م������ن وانازانم ئابووریی دەوڵەتەكەی داع������ش قابیلی ژیان و 

گەشەكردن بێت. 
* ئەوەی مایەی نیگەرانییە ئەوەیە كە سیاس������ەتی دەوڵەتە 
هاوپەیمانەكان������ی ئەمریكا لە ناوچەكەدا لەگەڵ سیاس������ەت 
و س������تراتیژیەتی ئەمریكا ناگونجێت، ب������ۆ نموونە توركیا و 
وڵاتان������ی كەنداو بەرژەوەندی و تێڕوانینی جیاوازیان هەیە لە 
ش������ەڕی دژ بە دەوڵەتی ئیس������لامی، ئیسرائیلیش كە دۆست 
و هاوپەیمان������ی ئەمریكایە ل������ە قەیراندای������ە، ئایا چۆن ئەم 
جیاوازییانە لە تێڕوانین و ل������ە بەرژەوەندییەكاندا كاریگەریان 

دەبێت و چۆن بارودۆخەكە دەخوێنیتەوە؟
- پێموای������ە ه������ۆكاری ئ������ەوە نیگەرانییە دی������ارە و هەندێك 
ل������ە ش������ارەزایانی ناوچەكەش ل������ەو بارەیەوە نووس������یویانە، 
ئەولەوییاتەكان������ی ئی������دارەی ئۆبام������ا ی������ەك نی������ن لەگەڵ 
ئەولەوییاتەكان������ی توركیا و س������عودیە و وڵاتانی كەنداو، كە 
بریتییە لەوەی س������ەرەتا دەسەڵاتی ئەس������ەد بڕووخێت، ئینجا 
كار بۆ تێكشكاندنی داعش بكرێت، لە كاتێكدا ئەولەوییەتی 
ئەمری������كا ئەوەیە س������ەرەتا داعش تێكبش������كێندرێت، ئینجا 
نەك ش������ەڕكردن بە ئەندازەی ئەوەی چارەس������ەرێكی سیاسی 
بدۆزرێتەوە بۆ ئەوەی ئەس������ەد لە دەس������ەڵات دوور بخرێتەوە. 
ئەم������ە جیاوازیەكی جددییە ل������ە ئەولەوییاتەكاندا. من نازانم 
چۆن دەوڵەتە عەرەبییەكان������ی ئەندامی هاوپەیمانێتییەكە كە 
ئێستا شەڕی داعش دەكەن لە هاوپەیمانێتییەكەدا دەمێننەوە، 
ئەگەر هی������چ هەوڵێك نەدرێت ب������ۆ بەهێزكردنی یاخیبووانی 
س������ووری و موعارەزەی ئەس������ەد، پێموایە هۆكاری باش لە 

ئارادایە كە نیگەران بین لەم بارەیەوە، منیش نیگەرانم.  
* وەك دواقس������ە چ پەیامێكت هەیە و دەتەوێ باس������ی چی 

بكەی؟
- ئەمە ش������ەڕێكی درێژخایەنە و رێگەیەكی راست و تەخت 
نییە و س������ەركەوتنی كاتی و شكس������تی كات������ی روودەدات، 
پێداگیرییەك������ی زۆری دەوێت و كارامەییەكی دیپلۆماس������ی 
زۆری دەوێ������ت بۆ هێش������تنەوەی هاوپەیمانێتیەكە پێكەوە بۆ 
پاشەكش������ەپێكردنی دەوڵەتی ئیسلامی، من هیچ بەدیلێكی 
دیك������ە نابینم جگە لە رووبەڕووبوون������ەوەی. ئەولەوییاتەكانی 
هاوپەیمانان چەند جیاواز ب������ن لە ئەولەوییاتەكانی ئەمریكا، 
ئەوا دوژمنێكی هاوبەش هەیە، بەلای سعودیەوە خەلافەتێكی 
نوێ دەبێت لەلایەن داعشەوە كە درێژ دەبێتەوە بۆ سعودیە، بۆ 
مەككە و مەدینە، كەواتە دوژمنی هاوبەش هەیە، ئەگەرچی 
ئەولەویەتی جیاوازیش هەبێت، لەبارەی ئەوەی س������ەرەتا شەڕ 

لەگەڵ كێدا بكرێت. 

گریگۆری گەوس   
گەورە تۆێژەری ئامۆژگای برۆكینگز بۆ گوڵان:

پەیوەندییەكی راستەوخۆی سەربازیی بەهێز 
لە نێوان هەولێر و واشنتۆن و دەوڵەتانی 

ئەوروپا دەستی پێكردووە

سەرچاوەی گۆڕانكاری لەنەخشەی رۆژهەڵاتی ناوەڕاستدا 
سەربەخۆیی و دامەزراندنی دەوڵەتی كوردستان دەبێت

* ئەگەر ئەو نائارامی و ناس������ەقامگیرییەی ئێس������تا 
لە رۆژهەڵاتی ناوەڕاس������ت دروستبووە، تەشەنە بكات و 
شوێنی دیكەش بگرێتەوە، ئایا تاچەند لێرەوە سیستمی 

جیهانی گۆڕانكاری بەسەردا دێت؟
-پێموایە خەڵكی مەیلی ئەوەیان هەیە زیادەڕەوی بكەن 
لەبارەی ئەو هەڕەش������ە و تەحدییان������ەی كە نائارامی و 
ناس������ەقامگیری لە رۆژهەڵاتی ناوەڕاس������تدا بۆ س������ەر 
ئاسایش������ی جیهان دروستی دەكات. بە دڵنیاییەوە چەند 
هەڕەشەیەك هەیە، بە تایبەتی لەپەیوەندی بە جیهادییە 
سەلەفییە رادیكاڵەكانەوە كە لە رۆژهەڵاتی ناوەڕاستدا 
ش������ەڕ دەكەن و ئەگەری ئەوەی بچنە شوێنەكانی دیكە 
بۆ ئەوروپا و بۆ چین و بۆ ئەفریقیا، ئەوە هەڕەش������ەیە، 
بەڵام پێموا نییە پێویس������ت بە زیادەڕەوی بكەن لەبارەی 
سروش������تی ئەو هەڕەش������ەیەوە. دەبێت ئەوە بزانین كە لە 
زۆرێك لە وڵاتانی جیهان ئەو ش������ەڕەی لە رۆژهەڵاتی 
ناوەڕاس������تدا روودەدات ب������ە هەڕەش������ەیەكی بەپەل������ە و 
ج������ددی نازانن بۆ خۆیان. دەبێت س������ەرنجی ئەوە بدەین 
كە كەموكوڕیی س������ەرەكی ل������ە ئابووریی رۆژهەڵاتی 
ناوەڕاس������تدا بریتییە لە بازاڕی وزەك������ەی، كاتێك ئێمە 
ئەو هەموو ناس������ەقامگیرییە دەبینی������ن لە رۆژهەڵاتی 

ناوەڕاست، ئەوا نرخی وزە دادەبەزێت.  
* بەڵام لە ئێس������تادا كێشەكانی رۆژهەڵاتی ناوەڕاست 
رایەڵەیەكی توندی لەگەڵ كێش������ەكانی دیكەی جیهان 
و هەڵوێس������تی دەوڵەتان دروس������تكردووە، هەر بۆ نموونە 
رووس������یا بە زەبری هێز بەش������ێكی ئۆكرانیای بەخۆیەوە 
لكاند، لە رۆژهەلاتی ناوەڕاس������تیش بە ئاشكرا لەگەڵ 
مانەوەی رژێمەكەی ئەسەدە، چۆن سەیری ئەو رایەڵەیە 

دەكەیت؟
- بە دڵنیاییەوە پێموایە كردەوەكانی رووسیا لە ئۆكرانیا 
بارگرژیی نوێی دروس������ت كردووە ل������ە پەیوەندییەكانیدا 
لەگەڵ ئەوروپا و ئەمریكادا، گومان لەمەدا نییە، بەڵام 
باوەڕم وا نییە ئەو هەن������گاوەی لە ئۆكرانیا هەڵگیراوە، 
پەیوەندیەكی بە رۆژهەڵاتی ناوەڕاستەوە هەبێت، بەڵكو 
پاڵنەرەك������ەی بریتییە ل������ەوەی ك������ە روودەدات لە نێوان 
ئۆكرانیا و رووس������یادا، بەڵام كاریگەری هەیە لە س������ەر 
جۆری پەیوەندیی نێوان رووسیا و ناتۆ. ئەمە بە مانای 
ئەوە نییە كە هیچ هەماهەنگییەك روونادات لە هەندێ 
بواردا، ئێمە دەزانین رووسیا پشتیوانی رژێمەكەی ئەسەد 
دەكات، هیچ گۆڕانكارییەكیش لەمەدا رووینەداوە. بەڵام 
جێ������ی بایەخپێدان دەبێت ئەگەر ببینین رۆڵێكی ئیجابی 
ببینێت لە لە گفتوگۆكانی نێوان ئێران و گروپی 1+5 
لەبارەی پرۆس������ەی ئەتۆمییەوە كە ب������ە دڵنیاییەوە لە 
نێویاندا رووس������یا رۆڵی بەرچاوی هەیە. ئەگەر رووسیا 

پڕۆفیس������ۆر گریگۆری گ������ەوس گ������ەورە تۆێژەری 
ئامۆژگای برۆكینگز و لقی دۆحەی هەمان ئامۆژگایە 
و ئوستادی پەیوەندییە نێودەوڵەتییەكان و سەرۆكی بەشی 
كاروب������اری نێودەوڵەتییە لە كۆلیژی بوش بۆ حكومەت 
و خزمەتگوزاری گشتی لە زانكۆی تەكساس. لەسەر 
ئاستی جیهانیش وەك تۆێژەر و شرۆڤەوانێكی جیهانی 
لەسەر سیاس������ەتی رۆژهەڵاتی ناوەڕاست و بەتایبەتی 
عێراق ناس������راوە، بۆ قسەكردن لەس������ەر رەوشی ئێستای 
رۆژهەڵاتی ناوەڕاس������ت و عێراق بەگشتی و كوردستان 
بەتایبەتی ئ������ەم وتوێژەمان لەگەڵ ئەنجامداو بەمجۆرە 

بۆچوونەكانی خۆی بۆ گوڵان خستەڕوو.



ژمارە )1000(  442014/11/10

بكەنەوە كە ژمارەیەكی زۆری هێزی ئەمریكی رەوانەی 
عێراق بكەنەوە. 

* ئایا رای گش������تی ئەمریكا لە پەیوەندی بە پرس������ی 
هەناردەكردن������ی هێ������زی زەمینی لە دوای س������ەربڕینی 
رۆژنامەنووسەكانیشەوە گۆڕانكاری بەسەردا نەهاتووە؟

- پێموایە هەڵكشانێك هەبوو لە پشتیوانی رای گشتیدا 
بۆ گرتنەبەری رێوش������وێنی بەهێزتر لە دژی داعش لە 
سەرووی هەڵمەتە ئاس������مانییەكانەوە، بەڵام كاردانەوەی 
جیاواز لە رای گش������تیدا دەبینی������ن، بۆ ئەوەی ئەمریكا 
ژمارەیەك������ی زۆری هێزی زەمین������ی رەوانەی ناوچەكە 

بكات.  
* تاكە هێزێك كە بكرێت لەسەر ئەرزی واقیع رووبەڕووی 
داعش ببێتەوە، بریتیە لە هێزی پێش������مەرگە و هەرێمی 
كوردس������تانیش لە ناوچەك������ەدا هەمان س������تراتیژیەتی 
رۆژئ������اوای هەیە ب������ۆ رووبەڕووبوونەوەی داعش، تا چ 
راددەیەك ئەمە دەبێتە ه������ۆی ئەوەی لە رووی مرۆیی 
و سەربازییەوە هاوكاری كوردس������تان بكرێت بۆ ئەوەی 
لەبری هاوپەیمانێتی نێودەوڵەتی شەڕی داعش بكات؟

- یەكێك لە دەرئەنجامە گرنگە دوورمەوداكانی شەڕی 
داع������ش بریتییە س������ەرەتای پەیوەندییەكی س������ەربازیی 
راس������تەوخۆی نێوان هەولێر و واشنتۆن و زۆرێك لە هێزە 
ئەوروپییەكان، كە پێش������تر واش������نتۆن لەبەر بەغدا ئەو 
كارەی نەدەكرد، بەڵام ئێس������تا ئەو ترسە بەسەرچووە و، 
هاوكارییەكی سەربازی روو لە زیادبوون دەبینین لە نێوان 
هەرێمی كوردس������تان و نەك ه������ەر تەنها ئمەریكا بەڵكو 

لەگەڵ ژمارەیەك لە وڵاتە ئەوروپیەكانیشدا. 
* ئایا كۆتایی هاتنی ئەم شەڕە دەبێتە هۆی گۆڕینی 
سنوورەكان، هەروەك ئەوەی شەڕی ئایینی سی ساڵە لە 

ئەوروپا ئەو دەرئەنجامەی لێكەوتەوە؟
- من ب������اوەڕم وا نییە س������نورەكان بەهۆی داعش������ەوە 
گۆڕانكارییان بەس������ەردا بێت، چونكە ئەگەرچی ئێستا 
ئەوان خاكیان بەدەس������تەوەیە، بەڵام ناتوانن لە مەودای 
دووردا كۆنتڕۆڵی ئەو خاكانەیان بەدەستەوە بێت، تەنانەت 
ئەگەر بش������توانن، ئەوا دانپێدانانی نێودەوڵەتی بەدەست 
تاهێنن. ئەوەی لە ناوچەكەدا بەدی دەكرێت، شەڕێكی 
ناوخۆی������ی درێژخایەن دەبێت، لە عێراق و س������ووریا بە 
چەشنی شەڕی ناوخۆیی لوبنان، كە سنووری لوبنانیش 
گۆڕانكاری بەس������ەردا نەهات������ووە، چیتر حكومەتێكی 
مەركەزی دەس������ەڵاتی سیاسی بەدەس������تەوە نییە، بەڵام 
بەه������ۆی لاوازبوون������ی بەغدا و زیادبوون������ی پەیوەندیی 
س������ەربازیی راستەوخۆ لە نێوان هەولێر و چەند وڵاتێكی 
مەزندا، ئەوەی زیاتر ئەگەری لێدەكرێت وەك سەرچاوەی 
گۆڕانكاری لە نەخشەی رۆژهەڵاتی ناوەڕاستدا بریتییە 

دەیەوێ������ت پەیوەندییەكانی لەگ������ەڵ ئەمریكا و وڵاتانی 
ئەوروپادا باش������تر بكات، ئەوا هەڵگرتنی هەنگاوێكی 
ئیجابی ل������ە پەیوەندی بە گفتوگۆكانی پەیوەس������ت بە 
توان������ا ناوەكییەكانی ئێرانەوە ئەو ش������وێنە دەبێت كە ئەو 
كارەی تێدا ئەنج������ام بدرێت، جێی بایەخپێدان دەبێت ئەو 
بەرەوپێش������چوونە ببینین. من پێموای������ە بارگرژی نێوان 
رووس������یا و رۆژئاوا زیاتر بووە، هەم بەهۆی هەڵوێستی 
رووس������یا لە ئاست س������ووریا، هەم بەهۆی رووداوەكانی 
ئۆكرانی������اوە. ب������ەڵام ب������اوەڕم وا نییە سەربكێش������ێت بۆ 
جەمسەرگیرییەكی تەواو بەو ش������ێوازەی لە سەردەمی 
شەڕی س������ارددا بینیمان. هێشتا دەكرێت رووسیا لەسەر 
چەند پرس و هەنگاوێكی دیاریكراو هەماهەنگی بكات 
لەگ������ەڵ ئەمریكا و هێزە ئەوروپییەكان و تاقیكردنەوەی 

راستەقینەش بۆ ئەو كارە ئێران دەبێت. 
* ئەوەی بۆتە هەڕەشەی جددی لە ناوچەكە دەركەوتنی 
دەوڵەتی خەلافەتی ئیس������امی داعش������ە، ئەم دەوڵەتە 
تیرۆریس������تە لەس������ەر ئەرزی واقیع نەخشەی سیاسیی 
ناوچەكەی گۆڕیوە، لەبەرامبەردا هاوپەیمانییەك لە 60 
دەوڵەت دروستبووە، كە تەنها لە ئاسمانەوە هێرش دەكەنە 
سەر داعش، لەس������ەر زەوی هێزی كاریگەر هەتا ئێستا 
هێزی پێشمەرگەی كوردستانە، ئایا تاچەند ئەمریكا و 
هاوپەیمانان بۆ ئەوەی تیرۆریستانی داعش لەناو ببرێن، 
لەسەر زەوی بەشداری لەم شەڕە گەورە و مەترسیدارەدا 

دەكەن؟
- پێموای������ە ئەمری������كا زۆر دوودڵ دەبێت لەوەی خۆی 
پابەند بكات بە هێرشی زەمینی، جگە لە بڵاوكردنەوەی 
ژمارەیەكی س������نوورداری راوێژكار و راهێنەر لە دژی 
داع������ش، پێموا نییە هێش������تا ئەم ئیدارەی������ە ئامادە بێت 
ژمارەیەكی زۆری سوپا رەوانەی عێراق بكات. پێموایە 
ئ������ەوان هەوڵدەدەن كە یەكەم: مەش������ق بە هێزی زیاتری 
سووریا بكەن و باوەڕم وا نییە ئەوە ئەگەری سەركەوتنی 
هەبێت، مەسەلەی دووەم بریتیە لە پشتیوانی پێشمەرگە 
لە هەرێمی كوردس������تان، كە باوەڕم وای������ە ئەوەیان زیاتر 
ئەگەری س������ەركەوتنی لێدەكرێت. س������ێیەم كار لەگەڵ 
حكومەت������ی عێراقدا لە بەغدا دەكرێ������ت، بۆ هاندانیان 
ك������ە یەكەی مەحەلی لە ناوچە س������وننەكان لە عێراقدا 
دروس������ت بكرێت، ئەگەرچی ئەمەش مایەی كێش������ەیە 
دەبێت، بەڵام هێشتا لە واشنتۆن ئومێدی ئەوە هەیە كە 
سوپای عێراق لە دژی داعش رۆڵ ببینێت، بەتایبەتی 
لەس������ەر سنوورەكانی عێراق و س������ووریا كە داعش تێیدا 
چالاك������ە. ئایا توركیا چالاكتر دەبێت لە ش������ەڕكردن لە 
دژی داعش، ئەوا ئەمە پرسیارێكی دیكەیە و دڵنیا نین 
لە سەركەوتنی ئەو سیاسەتە، بەڵام پێموا نییە بیر لەوە 

بەهۆی لاوازبوونی بەغدا و 
زیادبوونی پەیوەندیی سەربازیی 
راستەوخۆ لە نێوان هەولێر و 
چەند وڵاتێكی مەزندا، ئەوەی 
زیاتر ئەگەری لێدەكرێت 
وەك سەرچاوەی گۆڕانكاری لە 
نەخشەی رۆژهەڵاتی ناوەڕاستدا 
بریتییە لە سەربەخۆبوونی 
كوردستان

داعش ستراتیژیەتێكی 
راگەیاندنی زۆر پێشكەوتووی 
هەیە و بەشێك لەو 
ستراتیژیەتە بریتییە لەوەی 
رێگە بە كەسی دیكە نەدەن و 
خۆیان كۆنتڕۆڵی هەواڵ دەكەن 
لەو شوێنانەی كە داگیری دەكەن

لە سەربەخۆبوونی كوردستان. 
* ئەوەی مای������ەی نیگەرانییە ئەوەیە كە سیاس������ەتی 
دەوڵەتە هاوپەیمانەكان لە ناوچەكەدا لەگەڵ سیاسەت و 
ستراتیژیەتی ئەمریكا ناگونجێت، ئایا ئەم جیاوازییانە 
لە تێڕوانین و لە بەرژەوەندییەكاندا تا چەند كاریگەری 

نەرێنییان دەبێت و چۆن بارودۆخەكە دەخوێنیتەوە؟
- بە دڵنیاییەوە من لەگەڵ ئەوەدا هاوڕام كە ژمارەیەك 
ل������ە هاوپەیمانەكانی ئەمری������كا ئەولەوییەتی جیاوازیان 
هەیە، ئەوەی گرنگە هەموو لایەك دژی داعشن، بەڵام 
هەموو لایەنەكان هەم������ان ئەولەییەتی ئەمریكایان نییە 
لە پەیوەندی بە رووبەڕووبوونەوەی داعشەوە، ئەمە ئەو 
دۆخەیە ك������ە ئەمریكا دەبێت ئ������ەم كارە بكات و هەوڵ 
بدات بۆ ئ������ەوەی هاوپەیمانەكانی قەناعەت پێ بهێنێت 
كە هەڵوێس������تێكی بەهێزتر بگرنەب������ەر. ئەوەش مایەی 
سەرس������وڕمان نییە و لە رابردووشدا و لە چەندین بۆنەدا 
ئەمریكا و هاوپەیمانەكانی لە رۆژهەڵاتی ناوەڕاستدا لە 
هەندێ پرسدا تێڕوانینی جیاوازیان هەبووە، كەواتە ئەمە 
ل������ە زۆر رووەوە مایەی سەرس������وڕمان نییە، بەڵام ئەمە 

تەحەددیەكە بۆ دیبلۆماسیەتی ئەمریكا. 
* جیهان رووبەڕووی هەڕەش������ەیەكی مەترسیداری وەك 

دەوڵەتی ئیسامی بۆتەوە، كە رێگە بە رۆژنامەنووسان 
نادات روماڵی ش������ەڕەكە بكەن، واتە ئەمە یەكەم شەڕە 
كە رێگە بەوە نادرێت رۆژنامەنووسان بە رووماڵكردنی 
روداوەكان هەستن، تا چ راددەیەك ئەم تاكتیكەی داعش 

بۆتەهۆی دژوارتربوونی جیهان؟
- پێموای������ە یەكێك ل������ە خاڵ������ە زۆر بەهێزەكانی داعش 
بریتییە لە ستراتیژییەكەی لە ئاست زانیاریدا و دەیەوێت 
كۆنتڕۆڵی ئ������ەو زانیارییانە بكات كە لەو ش������وێنانەوە 
س������ەرچاوە دەگرن كە لە ژێر كۆنتڕۆڵی خۆیدان، لەبەر 
ئەوە رێگە نادات بە بوونی سەرچاوەی بەدیلی زانیاری. 
ستراتیژیەتی زانیاری ئەوان خزمەت بە چەند ئامانجێك 
دەكات، لەلایەك دەبێتە هۆی درێژكردنەوەی كاریگەری 
ئەوان بۆ هێنانەڕیزی ئەندامی نوێ و زیادەڕۆییكردن لە 
رۆڵی مەركەزی ئەوان لە بەرامبەر گرووپەكانی دیكەدا 
ك������ە یارمەتی دەدەن، ئەمەش وایان لێدەكات بەهێزتر بن، 
لەبەر ئەوەی خەڵكی دەیانەوێت بچنە نێویان. من پێموایە 
داعش س������تراتیژیەتێكی راگەیاندنی زۆر پێشكەوتووی 
هەیە و بەشێك لەو ستراتیژیەتە بریتییە لەوەی رێگە بە 
كەسی دیكە نەدەن و خۆیان كۆنتڕۆڵی هەواڵ دەكەن لەو 

شوێنانەی كە داگیری دەكەن. 

یەكێك لە دەرئەنجامە گرنگە 
دوورمەوداكانی شەڕی داعش 

بریتییە سەرەتای پەیوەندییەكی 
سەربازیی راستەوخۆی نێوان 

هەولێر و واشنتۆن و زۆرێك لە 
هێزە ئەوروپییەكان، كە پێشتر 

واشنتۆن لەبەر بەغدا ئەو 
كارەی نەدەكرد، بەڵام ئێستا 

ئەو ترسە بەسەرچووە

سیاسەتی نەوتی حكومەتی هەرێم 
سەركەوتووانە توانی بەڕێوەبردنی 
نەوتی كوردستان لە بەغداوە بۆ 

هەولێر بگوازێتەوە

د. بێوار خنسی 
راوێژكاری ئاسایشی ئابووری لە ئاژانسی پاراستنی كوردستان بۆ گوڵان:

* ئەوە دەچینە مانگی 11هەمین و حكومەتی عێراق 
بەردەوامە لە بڕینی بودجە و مووچەی فەرمانبەرانی 
هەرێمی كوردستان، بۆیە حكومەتی هەرێمی كوردستان 
تەنها رێگە لەبەردەمیدا ئەوەیە كە نەوتی زیاتر هەناردە 
بكات و بیفرۆش������ێت بۆ ئەوەی ئەم گرفتە چارەس������ەر 
ب������كات، ئایا وەك راوی������ژكاری ئاسایش������ی ئابووری 
چۆن س������ەیری سیاس������ەتی نەوتی هەرێمی كوردستان 

دەكەیت؟
- ئەوەی لە سیاس������ەتی نەوتی هەرێمی كوردستان بە 
س������ەركەوتن هەژمار دەكرێت، ئەوەی������ە كە حكومەتی 
هەرێم������ی كوردس������تان توانی لە س������اڵی 2007 و لە 
چوارچێوەی یاسای نەوت و گازی هەرێمی كوردستان، 
بەڕێوەبردنی نەوتی كوردستان لە بەغداوە بگوازێتەوە بۆ 
هەولێر، ئەم هەنگاوە هەنگاوێكی لۆژیكانە بوو، لەبەر 
ئەوەی حكومەتی هەرێمی كوردس������تان هەنگاوی بۆ 
چارەسەركردنی گرفتێك هەڵگرت، بەرلەوەی گرفتەكە 
دروس������ت بێت، دیارە ئەوەی لە ساڵی 2007 جێبەجێ 
كراو بووە یاسا، بەرەنجامی دیراسەت و لیكۆڵینەوەیەكی 
ورد بووە، بۆ پێویس������تی هەرێمی كوردستان بە یاسای 
نەوت و گازی خۆی بوون������ی وەزارەتێكی تایبەت بۆ 
بەڕێوەبردنی سامانە سروش������تییەكان، بەتایبەتیش هەر 
دوو كەرتی نەوت و گاز لە كوردس������تاندا، ئەگەر ئەم 
هەنگاوە دووربینانەی������ە هەڵنەگیرایە، ئەوا حكومەتی 
ناوەندی خۆی دەهاتە كوردس������تان و خۆی كۆنتراكتی 
لەگەڵ كۆمپانیا جیهانییەكان دەكرد، لەم حاڵەتەش������دا 
كوردس������تان نەیدەتوان������ی بنەمایەكی بۆ داڕش������تنی 
ئابوورییەكی سەربەخۆ هەبێت، ئەزموونەكانی جیهانیش 
س������ەلماندوویانە، لەهەر دەوڵەتێك������ی فیدراڵیدا ئەگەر 

هەتا ساڵی 2007 نەوتی كوردستان سەرچاوەی هەموو 
كاولكاری و نەهامەتییەكان بووە بۆ گەلی كوردستان، 
بەڵام لەدوای ئەو س������اڵەوە و دەرچوونی یاسای نەوت 
و گازی هەرێم������ی كوردس������تان لەلای������ەن پەرلەمانی 
كوردس������تانەوە، ل������ە كابینەی پێنجەم������ی حكومەتی 
هەرێمی كوردستاندا، توانرا بۆ یەكەمین جار لە مێژوودا 
كوردستان بخرێتە س������ەر نەخشەی وزەی جیهان و وەك 
وڵاتێك������ی بەرهەمهێنەری نەوت كوردس������تان بە جیهان 
بناس������رێتەوە، سیاس������ەتی لۆژیكانەی نەوتی هەرێمی 
كوردس������تان، لەگەڵ ئەوەی لەلایەن حكومەتی بەغداوە 
بە بەرەدەوامی دژایەتی كراوەو هەڕەشە لەو كۆمپانیانە 
كراوە كە دێنە كوردس������تان و بۆ گەڕان بەدوای نەوتدا 
لەگ������ەڵ حكومەت������ی هەرێمی كوردس������تان كۆنتراكت 
دەكەن، هەروەها ماوەی 11 مانگیشە حكومەتی بەغدا 
شەڕی بودجە و مووچەی لەگەڵ هەرێمی كوردستان 
راگەیاندووە، بەڵام رۆژ لە دوای رۆژ زیاتر بەرەو پێشەوە 
دەچێت و زیاتر بۆتە فاكتەرێكی ئیجابی بۆ ئاسایشی 
ئیقلیمی و باشبوونی پەیوەندییەكان لەگەڵ دراوسێكانی 
كوردستاندا. بۆ قسەكردن لەسەر ئەم پرسە گرنگە، ئەم 
وتووێژە تێروتەس������ەلەمان لەگەڵ د.بێوار خنسی شارەزا 
ل������ە بواری نەوت و راوێژكاری ئاسایش������ی ئابووری لە 
ئاژانس������ی پاراستنی كوردس������تان ئەنجامداو بەمجۆرە 

وردەكاری ئەم پرسە گرنگەی بۆ گوڵان خستەڕوو.

ئەگەر پەرە بە پیشەسازیی 
پەترۆكیماویی بدەین سێ هێندەی 

فرۆشتنی نەوت داهات دابین دەكەین

نەدەگەیشتینە ئەو قۆناخەی كە ئێستا پێی گەیشتووین، 
هەروەها نەدەگەیش������تینە ئەوەی ئێستا كە نزیكەی 27 
كونسوڵخانەی وڵاتانی جیهان لە هەولێر بكرێتەوە، كە 
360 كۆمپانیای ئەو دەوڵەتانە تەنها لە كەرتی نەوت و 
گاز كاردەكەن. هەروەها نزیكەی 21 هەزار كۆمپانیای 

كەرتی تایبەت ئێستا لە كوردستان كاردەكەن.
* دیارە ئێس������تا كە باس������ی نەوتی هەرێمی كوردستان 
دەكەین، تەنها باس������ی ئەو كێڵگە نەوتییانە دەكەین كە 
لە دوای س������اڵی 2005 ل������ە ناوچەكانی ژێر ئیدارەی 
هەرێمی كوردستان وەبەرهێنیان تێدا كراوە، ئەمەش واتە 
باس������ی كێڵگە نەوتییەكانی ناوچە كوردستانییەكانی 
دەرەوەی هەرێ������م ناكەین، ئایا ئەم نەوتە هێندە دەبێت كە 

ژێرخانێكی پتەوی ئابووری لەسەر بونیات بنرێت؟
- تەنه������ا لەو 57 بلۆكەی لە م������اوەی 2014-2007 
كۆمپانیا بیانییەكان كاریان تێدا كردووە، توانیویانە 14 
-15 كێڵگەی ن������ەوت بدۆزنەوە، توانیویانە لە ئاكامی 
هەڵس������ەنگاندنەكانیان، مەزندەی ئەوە بكەن 45 ملیار 
بەرمیل ن������ەوت وەك یەدەگ لە هەرس������ێ پارێزگای 
هەولێر و سلیمانی و دهۆك هەیە، نزیكەی 3-6 ترلیۆن 
مەتر سێجا گازی سروشتی لەو ناوچەیە بوونی هەیە، 
ئەگەر ئەم س������امانە سروشتییەی ژێر زەویی كوردستان 
بكەینە پارە، تەنها پارەی نەوت نزیكەی 4500 ملیار 
دۆلار دەكات، هەروەه������ا بەهای گازی سروش������تییش 
نزیكەی 10-12 ترلی������ۆن دۆلارە، ئەوجا ئەگەر لێرەوە 
س������ەیری ئەو پڕۆگرامە بكەین كە كۆمپانیاكان نەوتی 
پێدەردەهێنن، دیارە پڕۆگرامەكەیان بەو جۆرەیە كە هەتا 
3700 مەت������ر بیرەكان قووڵ بكەن. لەمەش زیاتر دوای 
ئەوەی پرۆسەی بەرهەمهێنانی نەوت دەستی پێكردووە، 
دوو  توانیویەتی  حكومەت������ی هەرێم������ی كوردس������تان 
پاڵاوگەی گەورە بۆ بەرهەمهێنانی بەنزین دابمەزرێنن، 
ئەم دوو پاڵاوگەیە ئێس������تا رۆژانە نزیكەی 100 هەزار 
بەرمیل ن������ەوت بۆ بەرهەمهێنان������ی بەنزین دەپاڵێوێت، 
بەمەش توان������راوە تا رادەیەكی زۆر باش پێداویس������تی 
بەنزینی كوردستان دابین بكات. ئەمەش هەنگاوێكی 
دیكەیە بۆ س������ەربەخۆیی ئابووری، خۆ ئەگەر ئێستا 
ئ������ەم هەنگاوانە هەڵنەگیرابایە و ب������ە تەمای بەنزینی 
بێجی بووینایە، ئێس������تا ئێمە یەك لیتر بەنزینیشمان لە 
رێی بەغداوە دەس������ت نەدەك������ەوت. ئەمە لە كاتێكدا لە 
هەم������وو پاڵاوگەكانی بەنزین لە عێراقدا رۆژانە 700-
750 هەزار بەرمیل نەوت بۆ بەرهەمهێنانی بەنزین لە 
پاڵاوگەكانی عێ������راق بەكاردەهێنرێت، ئەم نەوتەش لە 
چوارچێوەی بەرهەمهێنان و فرۆش������تنی نەوتی عێراق 

هەرێمە خۆبەڕێوەبەرەكان خاوەنی ئابووریی س������ەربەخۆ 
نەبن، ئەوا هیچ ئایندەیەكیان نابێت و هەردەبێت پاشكۆی 
حكومەت������ی ناوەندی ب������ن. كەواتە هەن������گاوی یەكەم 
هەستكردن بوو بە پێویستی ئەوەی هەرێمی كوردستان 
خ������ۆی كەرتی نەوت و گازی خ������ۆی بەڕێوە بەرێت، 
هەنگاوی گەورەتر ئەو شێوازە مۆدیرن و پێشكەوتووەیە 
كە یاس������ای ن������ەوت و گازی هەرێمی كوردس������تانی 
لەسەر داڕێژراوە، یاس������اكە بە شێوەیەكی دامەزراوەیی 
نەخشەڕێگەی بۆ بەڕێوەبردنی نەوت و گازی هەرێمی 
كوردستان دیاری كردووە، لەلایەكی دیكەوە حكومەتی 
هەرێمی كوردستان یاسای وەبەرهێنانیشی بە شێوەیەك 
داڕش������تووە كە ببێت������ە بنەمایەك ب������ۆ كۆمپانیاكان بۆ 
ئ������ەوەی وەبەرهێنان لە ه������ەر دوو كەرتی نەوت و گاز 
بكەن، لەس������ەرووی هەمووش������یانەوە ئەو ئارامییەی لە 
هەرێمی كوردستان دابینكراوە، دیسان فاكتەرێكی زۆر 
گرنگ و گەورە بوو بۆ ئەوەی سەرنجی كۆمپانیاكان 
رابكێش������رێت، بە تایبەت������ی كۆمپانیا گ������ەورەكان بۆ 
ئ������ەوەی بێنە كوردس������تان و وەبەرهێنان لە بواری نەوت 
و گاز بكەن. من هەمووجار گوتوومە وەبەرهێنەر وەك 
پ������ەزی كێوی وایە، لە هەر ش������وێنێك ئارامی هەبێ، 
روودەكاتە ئەو ش������وێنە، كە ئارامییشی لێ نەبوو، لێی 
دووردەكەوێتەوە. بۆیە سیاس������ەتی نەوتی كوردس������تان 
سیاسەتێكی زۆر سەركەوتووانە بووە و ئەگەر حكومەتی 
هەرێمی كوردستان ئەو هەنگاوەی هەڵنەگرتایە، ئێستا 
ئایندەیەكی رۆش������نمان لێ دیار نەدەبوو. بۆیە ئەگەر 
ئێستا س������ەیری ئەو دەستكەوتانە بكەین كە لە سایەی 
سیاس������ەتی نەوتی كوردستان بەدەست هاتوون، دەبینین 
53 كۆمپانی������ا هاتوونەتە كوردس������تان ك������ە لەناو 57 
بلۆكی نەوت و گاز كار دەكەن. دوای پش������كنینەكانی 
جیۆلۆج������ی و جیۆفیزیایی توانراوە 14- 15 كێڵگەی 
نەوت بدۆزنەوە، هەتا ئێستا توانراوە نزیكەی 135-130 
بیری نەوت لێبدەن، لە ساڵی 2007 تەنها دوو ئامێری 
بیرهەڵكەندن������ی نەوتمان هەبوو، ئێس������تا 25 ئامێری 
هەڵكەندنی بیری نەوتمان هەیە و مەزندەكان بەو جۆرەن 
هەتا كۆتایی 2015 ببن������ە 40 ئامێر، ئەم هەنگاوانە 
هەمووی بۆ ئەوەیە كە بتوانرێت بە خێرایی ژێرخانێكی 
پتەو بۆ ئابووریی كوردس������تان بونیات بنرێت. لەمەش 
گرنگتر یاس������ای نەوت و گازی هەرێمی كوردس������تان 
توانیویەتی بە بڕی 30 ملی������ار دۆلار وەبەرهێنان لەم 
ب������وارە بكات، خۆ ئەگەر ئێمە هەوڵمانبدایە لە رێگەی 
بەغدا ئەو پارەیە دابین بكەین و هەر ساڵێك یەك ملیار 
دۆلاریشمان خەرج بكردایە، بە ماوەی 30 ساڵی دیكە 

حیس������اب ناكرێت، لەم رێژەیە پێویست بوو حكومەتی 
عێراق 17%ی ك������ە رۆژانە دەكاتە نزیكەی 130-120 
هەزار بەرمیل وەك پشكی كوردستان بیدایە بە هەرێم، 
بەڵام حكومەتی عێراق ئەمەش������ی بردووە بۆ خۆی، لە 
بودجەی عێراقیش كە بڕیارە 17% بنێرێت، جیا لەوەی 
ئەوە ساڵی 2014 نەیناردووە، پێشتریش 10% كەمتری 
ناردووە، وێڕای هەم������وو ئەمانەش لەم بارودۆخەدا كە 
تیرۆریستانی داعش ناوچەی )بێجی(یان داگیر كردووە، 
ئەگەر ئەم سیاس������ەتەی حكومەتی هەرێمی كوردستان 
نەبوایە، ئێمە نەماندەتوانی لەم ژینگە سیاسییە ئاڵۆزە 

پێداویستی خۆمان لە بواری وزە دابین بكەین.
* ئەگەر ناوچە كوردستانییەكانی دیكەش بگەڕێنەوە 
س������ەر هەرێم������ی كوردس������تان و نەوت������ی ئەوانیش بە 
كەركووكیشەوە حیس������اب بكەین، ئایا ئەو كاتە ئاستی 

بەرهەمهێنانی نەوتی كوردستان چەند بەرز دەبێتەوە؟
- پێش ئەوەی باس������ی نەوتی كەركووك و ناوچەكانی 
دیكەی كوردس������تان بكەم، پێش������تر ئاماژەم بەوە كرد، 
ئێس������تا پڕۆگرامی كۆمپانیاكان بۆ هەڵكەندنی بیری 
نەوت هەتا 3700 مەترە، بەڵام دەتوانرێت هەتا 6000 
مەتری������ش ن������ەوت دەربهێنرێت، بۆیە ئ������ەم 45 ملیارە 
بەشێكە لە نەوتی كوردس������تان، ئەوجا بابێینە سەر ئەو 
نەوتەی ل������ە رۆژئاوای دیجلە بوون������ی هەیە، واتە لە 
لە ناوچەكان������ی زوممار و رەبیعە و ش������نگال، ئەویش 
ب������ە نزیكەی 10 ملیار بەرمیل نەوتی یەدەگ مەزندە 
دەكرێت، كەركووكی������ش 10%ی كۆی هەموو یەدەگی 
نەوتی عێراق پێكدەهێنێت. ئەمەش واتە نزیكە 16-15 

ملیار بەرمیلی یەدەگ تەنها لەكەركووك هەیە.
* ئەگەر بگەڕێینەوە سەر ئابووریی كوردستان، دیارە 
پێش������تر حكومەتی هەرێمی كوردس������تان رایگەیاندبوو، 
هەتا كۆتایی ئەمساڵ ئاس������تی بەرهەمهێنانی نەوت 
دەگەیەنێتە ئەو ئاستەی كێشە ئابوورییەكانی هەرێمی 
كوردستان چارەس������ەر بكات، بەڵام وەك دەبینین لە پڕ 
نرخی نەوت لە بازاڕەكانی جیهان دابەزی، ئایا تاچەند 

دابەزینی نرخی نەوت كێشە دروست دەكات؟
- بەپێی ئەو پڕۆگرامەی كۆمپانیاكان رایانگەیاندووە، 
ساڵی 2012 ئاس������تی بەرهەمهێنانی نەوت دەگەیەننە 
200 هەزار بەرمیل، لە 2014 دەیگەیەننە 400 هەزار 
بەرمیل لە ساڵی 2015 دەیگەینە 500 هەزار بەرمیل، 
ئەوجا لەسەر ئەم بنەمایە پێشتر بەرمیلی نەوت لە نێوان 
100- 112 دۆلار بووە، بۆیە ئەگەر لەس������ەر ئاس������تی 
مامناوەندی حیسابی بكەین، بەرمیلی بە 100 دۆلار 
و رۆژان������ە 400 هەزار بەرمیل نەوت بفرۆش������ین، ئەوا 

49 ژمارە )1000(  2014/11/10

ئەو پێشكەوتنەی لەماوەی ساڵی 2007- 2014 لە 
كەرتی نەوت و گاز هاتۆتەدی ئەگەر وردبینی و 

دووربینی حكومەتی هەرێمی كوردستان نەبووایە بە 
30 ساڵی دیكەش لە كوردستان رووینەدەدا

بەرهەمی سیاسەتی نەوتی كوردستان بریتییە لە 
دامەزراندنی 57 بلۆكی نەوت و دۆزینەوەی 15-14 
كێڵگەی نەوت و هەڵكەندنی 130-135 بیری نەوت 

و بوونی 25 ئامێری هەڵكەندی بیری نەوت

تەنها لە ناوچەكانی ژێر ئیدارەی هەرێمی 
كوردستان 45 ملیار بەرمیل یەدەگی نەوت و 6-3 
ترلیۆن مەترسێجا گازی سروشتی هەیە، مەزندە 

دەكرێت لە ناوچە كوردستانییەكانی رۆژئاوای 
دیجلەش 10-12 ملیار بەرمیل نەوتی یەدەگ 

هەبێت، كەركووكیش بە تەنها 15-16 ملیار بەرمیل 
نەوتی یەدەگی هەیە

دۆلار نەیەتە خوارەوە، ئەوا دەتوانین كێشەكانی خۆمان 
چارەسەر بكەین.

* وێ������ڕای دابەزین������ی نرخی نەوت، ل������ە هەمانكاتدا 
ئابووریی كوردستان دوچاری ئاستەنگی دیكە بۆتەوە، 
هەر بۆ نموونە بە درێژایی 1050 كیلۆمەتر بەرەیەكی 
ش������ەڕمان لەگەڵ تیرۆریستانی داعش بۆ دروستبووە، 
هەروەها زیاتر لە 1.5 ملیۆن ئاوارە هاتوونەتە كوردستان، 
ئەمانەش رۆژانە پێویس������تیان بە پارەیەكی زۆر هەیە و 
هەبێ و نەب������ێ دەبێت بۆیان دابی������ن بكرێت، هەروەها 
ئ������ەم بارودۆخە وادەكات پێداویس������تی ناوخۆ لە هەموو 
بوارەكانی ئاو، كارەبا و س������ووتەمەنی زیاتر بێت، ئایا 
لەم بارودۆخەدا تاچەند پێویس������تە حكومەتی هەرێمی 
كوردس������تان دووبارە چاوخش������اندنەوەیەك بە ئابووریی 

كوردستاندا بكات؟
- وەك حكومەتی هەرێمی كوردس������تان رایگەیاندووە، 
تەنها پێداویس������تی مووچەی كارمەندانی هەرێم بڕی 
850 ملیار دینارە لە مانگێكدا، پێداویستی حكومەت 
200 ملیۆن دینارە لەمانگێكدا، هەروەها پێداویس������تی 
بۆ بەردەوام������ی پڕۆژەكانی پەرەپێدانیش نزیكەی 200 
ملیۆن دینارە، ئەمانە هەم������ووی پێكەوە زیاتر لەیەك 
ملیار دۆلار دەكات لە مانگێكدا، وەك پێشتریش ئاماژەم 
پێكرد، ئەگەر بێ ئەوەی هیچ ئاستەنگێك بێتە پێشەوە 
400 ه������ەزار بەرمیل رۆژانە بفرۆش������ین، لەبەر ئەوەی 
نرخی نەوت دابەزیوە، تەنها پێداویستی حكومەت دابین 
ناكات، بەڵام سەرباری ئەمانەش وەك ئاماژەت پێكرد، 
بارودۆخێكی نائاس������ایی دیكە هاتۆتەئ������اراوە ئەویش 
بەرەكانی ش������ەڕی پێش������مەرگەیە لەگەڵ تیرۆریستان، 
هەروەه������ا ئەو ژمارە زۆرەی ئاوارە ك������ە روویانكردۆتە 
كوردستان، دیارە دابینكردنی پێداویستییەكانی بەرەكانی 
شەڕ، لەسەرووی هەموو شتێكەوەیە و هەبێ یان نەبێ، 
دەبێت دابین بكرێت، لەبەر ئەوەی بەرەكانی پێشمەرگە 
مان و نەمانی كوردستانە، سەبارە بە ئاوارەكانیش هەر 
دەبێت لانیكەمی خزمەتگوزاریی سەرەكییان بۆ دابین 
بكرێت، بەتایبەتی كە بەرەو زستان دەڕۆین، بۆیە ئەمانە 
وادەكات حكومەتی هەرێمی كوردستان بۆ ئەم بارودۆخە 
نائاساییە هەنگاوی نائاس������ایی بگرێتەبەر لە سەرجەم 
ب������وارەكان خەرجییەكانی كەم بكات������ەوە و ئەولەوییەتی 
بەرنامەی ئابووریی خۆی جارێكی دیكە رێكبخاتەوە، 
هەتا ئەم بارودۆخە تێدەپەڕێنین و خەڵكی كوردستانیش 
دەبێت هاوكاری حكومەتی خۆی بێت لەم بارە نائاساییە 
و وەك كوردیش دەڵێت: تەنگانە بەری كورتە و پشتیوان 
بەخوا ئەم كێشانەی حكومەتی هەرێمی كوردستانیش 

داهاتەكەی لە ساڵێكدا دەگاتە 14 ملیار و 400 ملیۆن 
دۆلار، لەم پارەیە ئەگەر 20%ی بدەینە كۆمپانیاكان بۆ 
هەقی بەرهەمهێنانی نەوت، ئەوا هێشتا نزیكەی 11-
12 ملیار دۆلار بۆ كوردس������تان دەمێنێتەوە، خۆ ئەگەر 
بگەیەندرێتە 500 هەزار بەرمیل لە رۆژێكدا، ئەوكات 
دەگاتە ئاس������تی 18 ملیار دۆلار لە س������اڵێكدا، بەڵام 
ئەوەی گرنگە بۆ دیاریكردنی ئاس������تی بەرهەمهێنانی 
نەوت، پێویستە بەپێی یاسای نەوت و گازی هەرێمی 
كوردستان، جڤاتێكی باڵای نەوت و گاز دروستبكرێت، 
بۆ ئ������ەوەی ئەم جڤاتە بڕیار بدات بەپێی پێداویس������تی 
كوردس������تان نەوت بەره������ەم بهێندرێ������ت. ئەمەش بەو 
مانایە ئەم جڤاتە كە پێكدێت لە كۆمەڵێك پس������پۆڕی 
شارەزای ئابووری و هەموو پێداویستییەكانی وڵات لە 
خۆش������گوزەرانی خەڵك و پرۆسەی پەرەپێدانی بەردەوام 
لەبەر چاو دەگرێت و مەزندەی خۆی بۆ پێداویس������تیی 
داهاتی ساڵێكی كوردستان دەخاتەڕوو، هەر بۆ نموونە 
بابڵێن ئەم ئەنجوومەنە بۆ هەرێمی كوردس������تان پێشنیار 
دەكات بۆ ساڵی 2015 كوردستان پێویستی بە 14 ملیار 
دۆلار هەی������ە، ئەوا ئەگەر ب������ە نرخی كۆن جڤاتی باڵا 
بڕیار بدات، نەوت بەرهەم بهێنرێت و ئەگەر 500 هەزار 
بەرمیل رۆژانە بفرۆش������رێت، ئەوا دوای جیاكردنەوەی 
هەقی كۆمپانیاكانیش 14- 15 ملیار دۆلار دەمایەوە، 
ب������ەڵام بۆ ئێس������تا ئەمە نابێت، لەبەر ئ������ەوەی بەهای 
یەك بەرمیل نەوت ب������ە یەكجار لە 112 دۆلار هاتۆتە 
خوارەوە بۆ 80 دۆلار، كەواتە كە تۆ لەسەر ئەم واقیعە 
پێداویس������تی داهات دیاری دەكەیت، ئەوا دەبێت نرخی 
بەرمیلی نەوت لەخوار 80 دۆلار حیساب بكەی، هەر 
بۆ نموونە فەنزویلا لەسەر بنەمای نرخی یەك بەرمیل 
نەوت بە 60 دۆلار بودجەی ئەمس������اڵی خۆی ئامادە 
كردووە، ئەمەش ش������ەڕێكی ئاش������كرایە دژی وڵاتانی 
بەرهەمهێنەری نەوت بەرپاكراوە، هەر بۆ نموونە ئەگەر 
بەرهەمهێنان������ی نەوتی عێراق 2.5 ملیۆن بەرمیل بێت 
و نرخی نەوت لەس������ەر 100 دۆلار حیس������اب كرابێت، 
رۆژانە 280 ملیۆن دۆلار زیانی پێدەكەوێت، هەرێمی 
كوردستان ئەگەر 200 هەزار بەرمیلی بەرهەم هێنابێت، 
ئ������ەم دابەزینی نرخی نەوتە، رۆژان������ە 6 ملیۆن دۆلار 
زیانی لێدەدات. بۆیە دابەزنی نرخی نەوت ناتوانێت ئەو 
داهاتە لە 400 هەزار بەرمیل نەوت وەك پێویست دابین 
بكات، ئەمە بێجگە لەوەی لە بەبازاڕكردن و فرۆشتنی 
نەوتیش هەرێمی كوردستان كێشەی هەیە، بەڵام وێڕای 
ئەم هەموو ئاستەنگانەش ئەگەر ئاستی بەرهەمهێنان 
بگاتە 500 هەزار بەرمیل لە رۆژێكدا و نەوت لە 80 

ماوەیەكی كاتی و زۆر كەم دەبێت و س������ەربەزرانە ئەم 
قۆناخە تێدەپەڕێنین.

* وەك راوێژكارێكی ئابووری، ئێستا خەرجی شەڕی 
داعش رۆژانە لەس������ەر كوردس������تان بە چەندە مەزەندە 

دەكەی؟
- ب������ە گوێرەی ئ������ەوەی بیس������توومە حەفتانە دەگاتە 
دوو ملیار دینار، بەڵام ئەگەر س������بەی ش������نگال ئازاد 
بكرێت، رووبەری بەرەی جەن������گ بەرفراوانتر دەبێت، 
بەمەش خەرجییەكانی زیاتر دەبن، ئەگەر بە شێوەیەكی 
بیركاریش حیس������اب بكەی������ن لە ه������ەر 10 كیلۆمەتر 
فەوجێك������ی پێش������مەرگە دابنێی، پێویس������تت بە 100 
فەوجی پێش������مەرگە هەیە، ئەگ������ەر فەوجەكان پێكەوە 
بەستراو بن بە رێگەی هاتوچۆ و خواردن و پەیوەندیی 
نێوانیان ئەمانەی هەموویان پێویس������تیان بە داهاتێكی 

زۆر هەیە.
* ئەی سەبارەت بە ئاوارەكان پێویستمان بە چەند پارە 

هەیە؟
- یەك ملیۆن و چوار س������ەد هەزار ئاوارە لە كوردستان 
هەن، 60%یان لە دهۆك و 20%یان لە هەولێر و 17%یان 
لە سلێمانێ نیشتەجێ كراون، ئەگەر خەرجی رۆژانەی 
هەر یەكیان تەنی������ا 5 دۆلار بێت، بزانە چەند دەكات؟ 
ئەمە جگە لە ئاو و كارەبا و تەندروس������تی و قوتابخانە 
و هاتنی زس������تان و سەرما، ئەم بارودۆخە زۆر سەختە 
بە جۆرێك حكومەتی هەرێم بە ئاش������كرا رایگەیاند كە 
ناتوانێت ب������ە تەنیا رووبەڕووی ئەم بارودۆخە ببێتەوە و 

پێویستە حكومەتی عێراق و وڵاتان هاوكاری بكەن.
* وەك راوێژكارێكی ئاسایش������ی ئابووری بۆ وڵاتێكی 
وەك وڵاتی ئێمە پێویستە چ هەنگاوێك بۆ ژێرخانێكی 
پتەوی ئابووری هەڵبگرین، بۆ ئەوەی لەباری نائاساییدا 

بتوانین لەسەر پێی خۆمان رابوەستین؟
- بۆ هەموو ئەو دەوڵەتانەی كە لەسەر یەك سەرچاوەی 
داهات ك������ە ئەویش نەوتە، بنەم������ای ئابووریی خۆیان 
دادەڕێژن، پێویستە پێشوەختە ئەو پرسیارە لەخۆیان بكەن، 
ئەگەر گۆڕانكاری بەس������ەر ئەو سەرچاوەی داهاتەدا 
هات، یان نرخی دابەزی، ئایا چ هەنگاوێك دەگرنەبەر؟ 
هەر بۆ نموونە پێش������تر مەزندەی ئێمە ئەوە بوو ئەگەر 
400 هەزار نەوت بەرمیل لە رۆژێكدا بفرۆش������ین، ئەوا 
پێداویس������تی داهاتی خۆمان دابین دەكەین، بەڵام لەپڕ 
نرخی نەوت دابەزی كە ئەو داهاتەی مەزندەمان كردبوو 
نزیك������ەی دوو ملیار دۆلار ك������ەم دەكات، ئەوجا لەبەر 
ئەوەی 95%ی ئابووریی عێراق و كوردستایش پشتی بە 
داهاتی فرۆشتنی نەوت و تەنیا 5% پشتی بە داهاتی 

مەزندەی نەوتی كوردستان لەسەر قووڵایی 
3700 مەتر بۆ بیرەكان خەمڵێندراوە، تا 6000 

مەتر توانای دەرهێنانی نەوت هەیە، بۆیە 
یەدەگی نەوتی كوردستان دوو ئەوەندەی رێژە 

مەزندەكراوەكەش دەبێت

حكومەتی عێراق بۆ 11 پاڵاوگەی بەنزین 750 
هەزار بەرمیل نەوت رۆژانە بەكاردەهێنیت و لە 

سەر رێژەی بەرهەمهێنانی نەوت حیسابی ناكات، 
لەم رێژەیەش رۆژانە 130 هەزار بەرمیلی پشكی 

كوردستانە و حكومەتی عێراق حیسابی ناكات

پێویستە جڤاتێكی باڵای نەوت و گاز لە هەرێمی 
كوردستان دابمەزرێت و ئەم جڤاتە پێداویستی و 
داهاتی هەرێمی كوردستان دیاری بكات و بەپێی 

پێداویستی هەرێم ئاستی بەرهەمهێنانی نەوت زیاد 
و كەم بكرێت

لە وڵاتی خۆی بە 170 دۆلار دەیفرۆشێتەوە، ئەمەش 
مانای ئەوەیە لە پیشەس������ازی نەوت رۆژانە 12 ملیۆن 
دۆلار قازانج دەكات. بۆ ئێستای هەرێمی كوردستان كە 
هەندێك جار كێش������ەمان لە فرۆشتنی نەوت بۆ دروست 
دەكەن، بۆ خۆ رزگاركردن لەو كێشانە دەتوانین نەوتەكە 
لەناو وڵاتی خۆمان بكەینە پیشەسازی پترۆكیمیاوی و 
لەبری ئەوەی بەرمیلێك نەوت بە خاوی بدەین بە 100 
دۆلار، زیاتریش قازانج دەكات و دەش������توانین ئەو كارە 
بكەین، لەمەشدا دەتوانین سوود لە تواناكانی كۆمپانیا 
گەورەكانی وەك ئیكس������ۆن مۆبیل وەربگرین كە شەش 
بلۆكی نەوتی لە كوردس������تان هەیە، هەروەها دەتوانین 
بیكەینە پیشەس������ازی و داهات������ی ناوخۆ دابین بكەین، 
بێ ئەوەی ناچار بین نەوت هەناردە بكەین و بە خاوی 

بیفرۆشین.
* تا ئێستا بیر لەوە كراوەتەوە پیشەسازی پترۆكیمیاوی 

پەرەی پێبدرێت؟
- ئەوەی لە وەزیری س������امانە سروشتییەكان بیستوومە 
كە بەنیازن گازی سروش������تی )LPG( بەرهەم بهێنن 
وەك س������ووتەمەنی ئۆتۆمبێڵ لە جیانی بەنزین بەكار 
بێت، هەروەها ئەوەش������م بیستووە كە بەنیازن لە رێگەی 
چەن������د كۆمپانیایەك پیشەس������ازیی پترۆكیمیاوی پەرە 
پێبدەن، ئەگەر موئەسەساتی نەوتی هەبوایە، ئەم كارانە 

هەموویان دەكران، چونكە كارەكە ئاسان نییە.
* ئەگەر ئەم س������اڵ لەس������ەر حیس������ابی 60 دۆلار بۆ 
ی������ەك بەرمیلی نەوت بودجەی خۆمان دانا، بارودۆخی 

ئابووریمان چۆن دەبی؟
- مادام س������ەرچاوەی سەرەكی داهاتمان نەوتە پێویستە 
بیر لە كەمترین بەهای یەك بەرمیلی نەوت بكەینەوە، 
كاتێك فەنزویلا تووش������ی قەیران بوو، بەهای نەوت لە 
110 دۆلارەوە گەیش������تە 80 دۆلار، بۆی������ە بڕیاریدا لە 
س������اڵی داهاتوو نرخی یەك بەرمیل نەوت بە 60 دۆلار 
بخەمڵێنێت بۆ ئەوەی ئەگەر نرخەكەی زیاد بوو، ئەوا 
باشتر، ئەگەر زیادیشی نەكرد، بتوانێت دەرگای دیكە 
بكاتەوە، پێویس������تە ئێمە لەس������ەر 80 دۆلار وستاباین، 
چونكە من لەو بڕوایەدام هیچ ش������تێك نییە ش������وێنی 
نەوت بگرێت������ەوە و بە هەزاران ماددەی پیشەس������ازی 
ل������ە نەوتدا هەیە و ل������ە بەر ئەوەی ئێس������تا لە هەموو 
بوارەكان������ی ژیاندا نەوت بەكاردەهێندرێت و داهاتەكەی 
هەش������ت ئەوەندەی خۆی زیادی ك������ردووە، بۆیە ئەگەر 
گرنگیی زیاتر بە كەرتی نەوت بدرێت، ئەوا س������وودی 
زۆری دەبێ������ت ب������ۆ رێكخس������تنی كەرتەكانی دیكەی 
ژیان، هەروەها ئەگەر داهاتی ناوخۆیی بە ش������ێوەیەكی 

ناوخۆ بەستووە، ئەوا لەبەر ئەوەی نەوت وەك سەرچاوە 
سەرەكییەكە كێش������ەی تێكەوتووە، ئەوا كارێكی قورسە 
ئەو 5%�ە خۆی پێ راس������تبكاتەوە، بۆیە ش������ارەزایانی 
ئاب������ووری بەتایبەتی بۆ وڵاتانی بەرهەمهێنەری نەوت 
پێشنیاریان بەوجۆرەیە كە بە داهاتی نەوت سەرچاوەی 
داهاتی دیكە دروس������ت بكەن، ئەمەش واتە بە داهاتی 
نەوت، وەبەرهێنان لە كش������توكاڵ و پیشەسازیدا بكرێت، 
بۆ ئەوەی لە چەندین سەرچاوەوە داهات دابین بكرێت، 
هەر بۆ نموونە ش������ێخ زاید ئەمیری دەوڵەتی ئیمیارات 
لە ساڵی 1980 كاتێك پسپۆڕانی ئابووری لە كۆتایی 
ساڵ لیستی داهاتی وڵاتی ئیماراتیان پێشكەشی كرد، 
شیخ زاید پێی گوتن: ئەم داهاتە سەرچاوەكەی چییە؟ 
پسپۆڕانیش پێیانگوت: 95%ی داهاتی نەوتە و 5%ی 
داهاتی ناوخۆیە، بۆیە ش������یخ زای������د پێی گوتن: ئەی 
ئەگەر س������بەی بارودۆخێك هاتە پێشەوە، نەمانتوانی 
نەوت بفرۆش������ین، یان نرخی ن������ەوت زۆر دابەزی، ئایا 
ئەو كاتە چی دەكەن؟ بۆیە ش������ێخ زاید بڕیاری دا كە 
دەبێت سەرچاوەی هەمەڕەنگی داهات دروست بكرێت 
و ئاس������تی داهاتی ناوخۆ بەرز بكرێتەوە، هەرواش بوو 
داهاتی نەوتی لە بواری گەشت و گوزار و كشتوكاڵ 
و فڕۆكەوانی و زۆر بواری دیكە خستەگەڕ، بەمەش 
كارێكی كرد دوای 10 ساڵ هەمان پسپۆڕانی ئابووری 
لیستی داهاتیان بردە لای شیخ زاید، ئەویش دیسان لێی 
پرسین: ئایا س������ەرچاوەی ئەم داهاتە چییە؟ ئەوانیش 
پێی������ان گوت 68%ی داهاتی ناوخۆی������ە و تەنها %32 
داهاتی نەوتە، ئەوجا ش������ێخ زاید گوتی: ئێس������تا ئێمە 
دەتوانین لەس������ەر پێی خۆمان رابوەستین و مەترسیمان 
لەسەر ئایندەی خۆش������گوزەرانی هاووڵاتیانمان نەبێت. 
ئەم نموونەیە بۆ هەرێمی كوردستان باشترین نموونەیە و 

دەتوانین سوودێكی یەكجار زۆری لێ وەربگرین.
ئەگەر لەسەر كەرتی نەوتیش رابوەستین، ئەوا نابێت تەنها 
پشت بە فرۆشتنی نەوتی خاو ببەستین، بەڵكو پێویستە 
لە ناو وڵاتی خۆمان پیشەسازیی نەوت دروست بكەین، 
لەبەر ئەوەی كاتێك بەرمیلێك نەوتی خاو بە 100 دۆلار 
بفرۆشین، ئەوا ئەگەر ئەو بەرمیلە نەوتە لە پیشەسازی 
پترۆكیماوی بەكاربهێنینەوە، نرخی ئەو بەرمیلە نەوتە 
280 دۆلار قازانج دەكات، یان دەتوانین بەرهەمەكانی 
ن������ەوت زیاد بكەین، هەر ب������ۆ نموونە: دەوڵەتێكی وەكو 
ئوردن ك������ە هەژارە و هیچی نیی������ە، دێت 200 هەزار 
بەرمیل نەوت لە عێ������راق و دەوڵەتانی كەنداو دەكڕێت 
و ل������ە پاڵاوگەكانی خۆی دەیكاتە بەنزین و بەرهەمی 
دیك������ە، ئەردەن ئەو بەرمیلەی بە 100 دۆلار دەیكڕێت 

تەندروست و بە ئیرادەیەكی بەهێزەوە رێك بخرێت، ئەوا 
دەتوانێت بۆش������اییەكی زۆر پڕ بكاتەوە، یان بە لایەنی 
كەمەوە ئەو كەموكوڕییەی لە نرخی فرۆش������تنی نەوت 

دروست دەبێت، ئەویان پڕ بكاتەوە.
* ت������ا چەند ئاگاداری ئەو لیژنەیەی كە پەرلەمان بۆ 
پێداچوونەوەی بارودۆخی ئابووریی كوردستان دایناوە؟

- ئ������ەوەی ئ������اگادار بم لیژنەی ئاب������ووری و لیژنەی 
سامانە سروشتییەكان دانیشتوون و چەند پێشنیارێكیان 
خس������تۆتەڕوو بۆ ئ������ەوەی حكومەت������ی هەرێم چۆن 
رووبەڕووی ئەم بارودۆخە نەخوازراوەی ئێستای هەرێم 
ببێتەوە لەسەر ئاس������تی عێراق و شەڕی داعش و ئەو 
ژم������ارە زۆرە ئاوارانەی روویان لە كوردس������تان كردووە 
و كێش������ەكانی داهات و نەبوون������ی بودجە، بە گوێرەی 
زانیارییەكانی من زۆر كەس لەس������ەر ئەو رایە كۆكن 
كە حكومەت پەلە ن������ەكات لە بڕیاردان بۆ وەرگرتنی 
قەرزێك������ی زۆر لە دەرەوە كە نەتوانێت بیداتەوە، ئەگەر 
قەرزەكەش������ی وەرگرت، بزانێت سەرچاوەكەی كوێیە و 
قازانج و ئامانجی سەرچاوەی قەرزەكە چییە لە پێدانی 
ئەم قەرزە بە كوردس������تان، باس لە وەرگرتنی بڕی 5 
ملیار دۆلار دەكرێ������ت وەك قەرز، بەڵام ئایا ئەم قەرزە 
لە كێ وەردەگیرێ و چۆن ئەو قەرزە وەردەگیرێ؟ ئەو 
قەرزە بۆ كێیە؟ چۆن خەرج دەكرێ؟ چ بۆشاییەك پڕ 
دەكات������ەوە؟ ئەگەر قەرزەكە ب������ۆ مووچەیە، ئەوا تەنیا 
بەشی 5 مانگ دەكات، هەندێك لە ئابووریناسان دەڵێن 
لە م������اوەی ئەو 5 مانگەدا داهاتی خۆمان زیاتر رێك 
بخەینەوە باشترە لە وەرگرتنی قەرز بۆ پێدانی مووچە 
یاخود سندوقێكی تایبەت بكرێتەوە كە خەڵكانێك پارەی 
خۆیان تێدا دابنێن و ببێتە س������ەرچاوەیەكی دارایی بۆ 

حكومەت و بۆ بارودۆخی لەناكاو .
* ئێمە لەگەڵ بەغدا پێش������تر كێشەی یاسای نەوت و 
گازمان هەبوو، ئێستاش كێشەی كۆمۆ و سۆمۆ، ئەم 

كێشەیە چییە؟
- لە دەستووری عێراقدا چەند ماددەیەك هەیە سەبارەت 
ب������ە چۆنیەتی بەكارخس������تنی كەرتی ن������ەوت و گاز، 
ماددەكان������ی 111 و 112 بە وردی باس لەوە دەكەن و 
دەڵێت بۆ ئەوەی ئەم دوو ماددەیە بكەونە كار پێویستە 
بە یاس������ایەك رێك بخرێن، ئەو یاسایەش ناوی )یاسای 
نەوت و گازە(، لە ساڵی 2007 رەشنووسێك پێشكەش 
كرا، ئێستا چەند رەشنووسێكی دیكە هەیە و پەرلەمان 
و حكوم������ەت و وەزارەت هەر یەكەو رەشنووس������ێكیان 
پێش������كەش كرد، لە هەرسێ رەشنووس������ەكە تا ئێستا 
هیچیان نەچووەتە پەرلەمان بۆ ئەوەی دەنگی لەس������ەر 

دابەزینی لە ناكاوی نرخی نەوت لە 112 دۆلارەوە 
بۆ 80 دۆلار بۆ هەر بەرمیلێك نەوت شەڕێكە دژی 
وڵاتانی بەرهەمهێنەری نەوت بەرپاكراوە، بۆیە 

دەبێت بۆ داڕشتنی بودجەی هەرێمی كوردستان 
نرخی نەوت زۆر لەوە كەمتر حیساب بكرێت

خەرجی هەفتەیەكی بەرەكانی پێشمەرگە 
لەبەرامبەر تیرۆریستانی داعش نزیكەی دووملیار 

دینارە و ئاوارەكانیش ئەگەر رۆژانە هەریەكەو 
5 دۆلار خەرجی بوێت، رۆژانە 7.5 ملیۆن دۆلار 

خەرجیان دەوێت

ئێستا ناچێتە ناو بودجەی عێراقەوە كە دەكاتە 20%ی 
داهاتی نەوتی عێراق و س������اڵانە دەكاتە نزیكەی 25 
ملیار دۆلار و ئەگەر رێژەی كوردستان تێیدا 17% بێت� 
دەكاتە نزیكەی 5 ملیار دۆلار، ئەگەر حیس������ابی ئەوە 
بكەین لە هەر یەك ملیۆن بەرمیل سەد هەزار بە هەڵە 
دەڕوا لەبەر نەبوونی ئامێر و سیستمی مەستەری، تا 
2010 رۆژانە 300 ه������ەزار بەرمیل بە فیڕۆ دەچوو، 
ئەگەر لێرەش بەش������ی هەرێم بە 17% حیساب بكەی، 
رۆژانە 51 هەزار بەرمیلی بەش������ی هەرێم ون دەبێت، 
بێ ئەوەی كەس باس������ی بكات، یان بەدواداچوون بۆ 
چارەنووسی بكات، ئەم بێ سەروبەرییە كاریگەرییەكی 

سلبی زۆری لەسەر هەرێمیش هەبووە.
* بڕیارە شاندێكی كوردستان سەردانی بەغدا بكات، 
ئایا بەو سەردانە كێش������ەی كۆمۆ و سۆمۆ چارەسەر 

دەكرێ؟
- ئەم سیستمە بەو سەردانانە چارەسەر ناكرێ، رەنگە 
چارەسەرێكی كاتی بدۆزرێتەوە، لەوانە رەنگە ئەم ساڵ 
كرێ������ی كۆمپانیاكان بدات، یان بودجەیەك بنێرن، بەڵام 
س������اڵی داهاتوو ئەمە ناكەن، بەڕای من دوو چارەسەر 
هەی������ە، یەكەمی������ان ئەوەیە: یان خۆمان ب������ە دەوڵەتێك 
دەبەس������تینەوە بە ناوی دەوڵەتێكی فیدڕاڵ كە 95%ی 
داهاتەك������ەی نەوتە و كەرتی نەوتی زۆر بێس������ەروبەرە 
و بووەت������ە هۆی س������ەرهەڵدانی ناكۆكیی سیاس������ی و 
گەندەڵییەك������ی بێ وێنە كە دەرەنجام درووس������تبوونی 
چەندین رێكخراوی توندڕۆی لێكەوتۆتەوە و عێراقی 
بەرەو قۆناغێكی س������ەخت و دژوار ب������ردووە، هەروەها 
زیادبوونی داهاتی نەوت بووەتە هۆی ئەوە كە پرۆسەی 
بە دیموكرات������ی بوونیش ب������ەرەو دواوە دەگەڕێتەوە بە 
بەراورد لەگەڵ ئێس������تا و ساڵی 2009، واتە پرۆسەی 
دیموكراتی بووەتە قوربانی خراپ بەڕێوەبردنی كەرتی 
نەوت و پەیوەندییەكی پێچەوانە درووس������تبووە لە نێوان 
زیادبوون������ی داهاتی نەوت و پرۆس������ەی دیموكراتی، 
ئەمانە زەنگێكی مەترسیدارن بۆ ئەوەی هەوڵ بدرێت 

چۆن خۆت لەو بارودۆخە رزگار بكەی.
ب������ژاردەی دووەم ئەوەیە: دەبێ ه������ەوڵ بدەین لەگەڵ 
هەموو هێز و لایەنە پێشكەوتووخوازەكان ئەمرێكی واقع 
درووست بكەین و سیس������تمێكی دیموكراتی هاوچەرخ 
و موئەسەس������اتی بەرپرس������یار دابمەزرێنین و ئاسایش 
و ئارامی لە ناوچەكە بەرق������ەرار بێت و داهاتەكەمان 
جێگر بێت و مەترسی بڕینی لەسەر نەبێت و گۆڕینی 
س������ەرۆك وەزیران نەبێتە هۆی گۆڕینی سیس������تمەكە، 
ئێمە پێویس������تمان بەم جۆرە دەوڵەت������ە هەیە، بێگومان 

بدرێ������ت، لەبەر ئەوەی بەغدا حەز ناكات ئەم یاس������ایە 
هەبێت، چونكە ئەگەر ئەم كەرتە رێك بخرێت، پێویستە 
دەسەڵاتێكی فیدڕاڵی هەبێت بۆ بەڕێوەبردنی كەرتی 
نەوت و نوێنەری هەموو پارێزگا و هەرێمەكان تێدا دەبێت 
و بە گەورەترین دەس������ەڵات دادەنرێت و نەبەستراوەتەوە 
ب������ە ئەنجوومەنی وەزیران و وەزارەت������ی نەوتەوە، تەنیا 
لەلایەن پەرلەمانەوە چاودێری دەكرێت، ئەم دەس������ەڵاتە 
هەڵدەس������تێت بە دووبارە بنیادنانەوەی وەزارەتی نەوت و 
سیس������تمێكی ئەوتۆی بۆ دابنێت كە لەگەڵ سیستمی 
فیدڕاڵیدا بگونجێت، چونكە سیستمی وەزارەتی نەوت 
هەمان سیستمی پێش 2003یە و لەگەڵ ئەم سەردەمە 
ناگونجێت، بۆیە ئەگەر ئەم سیستمە سەر لەنوێ بنیاد 
بنرێت������ەوە ئ������ەو كات بەڕێوەبەرایەتییەكی باش و كارا 

دێتەئاراوە.
سۆمۆش بە هەمان شێوە بەرهەمی ئەو وەزارەتەیە كە 
پێش س������اڵی 2003 بەڕێوەدەچو، چونكە لۆژیك نییە 
ئەگەر لیژنەی ن������ەوت و وزە لە ئەنجوومەنی وەزیران 
هەبێت و دوو یان چوار یان بە گوێرەی دانیش������تووانی 
هەرێم نوێنەر یان راوێژكاری كوردس������تانی تێدا نەبێت 
بۆ ئەوەی بزانن سیاس������ەتی نەوت چۆن پیادە دەكرێ 
و داهات������ی چەندەن. بەهەمان ش������ێوە ناكرێ كورد دوو 
نوێنەری لە سۆمۆدا نەبێت بۆ ئەوەی بزانن ئەم نەوتە 
لە كوێ دەردەهێندرێ������ت و چۆن دەگوازرێتەوە و چۆن 
دەفرۆش������رێ و داهاتەكەی بۆ چ كۆمپانیایەك دەبێت 
و پارەكەی چۆن دەگەڕێننەوە )VFI(، دوای ئەوەی 
عێراق لە س������اڵی 2010 بوو ب������ە ئەندام لە رێكخراوی 
ش������ەفافیەتی نێودەوڵەتی، یەكەم راپۆرت كە دەرچوو 
دەرب������ارەی نەوت ب������وو، لەم راپۆرت������ەدا دەركەوت ئەو 
داهاتەی كە كۆمپانیاكان دەڵێن لە س������ۆمۆیان كڕیوە و 
پارەكەیان داوەتە )VFI(  و ئەو نەوتەی سۆمۆ دەڵێت 
فرۆش������توومە، جیاوازییەكەیان یەك ملیار و 5 س������ەد 
ملیۆن دۆلار بوو، لە كاتێكدا بەپێی دەس������توری عێراق 
ئەو داهات������ە داهاتی هەموو خەڵكی عێراقە و لەلایەن 
كۆمپانیای س������ۆمۆەوە دیار نەم������اوە، ئەمە بە هیچ 
ش������ێوەیەك لەگەڵ سیستمی فیدڕاڵی یەك ناگرێتەوە، 
لەلایەكی دیكەوە ئەوەی زۆر س������ەیرە ئەوەیە جگە لەو 
نەوتەی دەفرۆشرێ رۆژانە لە 700 -750 هەزار بەرمیل 
دەنێردرێتە پاڵاوگەكان ك������ە ژمارەیان 11 پاڵاوگەیە، 
بەپێی پیلانەكانی وەزارەتی ن������ەوت دەیانەوێ ئەم بڕە 
نەوتەش زیاد بكرێ بۆ یەك ملیۆن و 5 س������ەد هەزار 
بەرمیل، ئەمەش نازانین بۆچی و لەسەر چ بنەمایەك 
دەكرێت، چونك������ە داهاتی ئەم 750 هەزار بەرمیلە تا 

ئەمەش كارێكی زۆر س������ەختە، چونكە ئێمە بەشێكین 
لە گش������ت و بەش������یش ناتوانێت بە تەنیا بڕیار بدات، 
بۆیە پێویس������تە هێزی دیكە كۆبكەین������ەوە بۆ ئەوەی 
ئەم موئەسەس������اتانە بنیاد بنێین، چونكە ئەگەر ئەمە 
نەكرێ، هیچ چارەسەرێك ناكرێ، ئەم بێسەروبەرییەی 
كە هەیە، تەنیا لە كوردستان نییە، لە هەموو بەشەكانی 
دیكەش بە هەمان شێوەیە، پارێزگایەكی وەكو بەسرا كە 
رۆژانە نزیكەی دوو ملیۆن بەرمیل نەوتی لێ بەرهەم 
بهێندرێ������ت و ژیانی خەڵكیش لە هەموو بوارەكاندا لەو 
پەڕی خراپیدایە، لە كوردستان هەر هیچ نەبێت، توانراوە 
ئەمن و ئاس������ایش بەرقەرار بێت، بۆیە ئێستا بەسراش 
ب������ەم بارودۆخە رازی نابێت، ه������ەر ئەمەش وایكردووە 
كە فش������ارێكی زۆر لەس������ەر هەرێم درووست بكرێت و 
بە دڵنیاییەوە ئەگەر هەرێمێكی دیكەی هاوش������ێوەی 
كوردستان هەبووا، ئەوا فشارەكان بەم شێوەیە نەدەبوون 

لەسەر هەرێمی كوردستان.
* چۆن دەتوانین هەرێمێكی فیدڕاڵی بین و ئابووریی 

خۆمان لە عێراق جیا بكەینەوە؟
- پێویس������تە بەر ل������ە روودانی بارودۆخێك������ی لەناكاو 
ئێم������ە خۆمان ئامادە كردبێت، بەڵام كاتێك رووبەڕووی 
بارودۆخێك������ی نەخ������وازراو دەبیتەوە، ئینج������ا بیر لە 
چارەس������ەر بكەیتەوە، ئەو كاتە چارەس������ەر س������ەختە، 
كادیری سەركەوتوو ئەوەیە كە پێشبینی روودانی شتێك 
دەكات بەر لە روودانی، ئابووریناسێك، جیۆلۆجییەكی 
نەوت، پسپۆڕێكی ش������ارەزای نەوت، پێویستە بزانێت 
ئەو بارودۆخەی ئێس������تا لە بواری نەوت و كشتوكاڵ 
بەرەو چارەنووس������ێكی ناڕۆش������ن و ناخۆشمان دەبات و 
ئەگەر تووشی گرفتێك ببینەوە و ناتوانین خۆڕاگر بین 
وەكو پێویست و زیانی زۆرمان بەردەكەوێت و ئاسایشی 
نەتەوەیی و ئاسایش������ی خۆراك و ئاسایشی ئابووریمان 
دەكەوێتە مەترس������ییەكی زۆرەوە، ئێستاش دەتوانین لەم 

قەیرانەدا سەركەوتوو بین.
من لە ماوەی رابردوودا بەدواداچوونێكم كرد بۆ زانینی 
ئاس������تی بەرهەمی گەنم لە كوردس������تان كە بەشێكی 
س������ەرەكیی خۆراكی رۆژانەیە، بۆم دەركەوت نزیكەی 
700 هەزار تۆن گەنم لە س������ایلۆكانی هەولێر و دهۆك 
و سلێمانی كۆكراوەتەوە، ئەو گەنمە دەچێتە بەشەكانی 
دیكەی عێراق تا دەگاتە بەسرا، ئەگەر ئێمە داهاتێكی 
باشمان هەبووایە پێویس������ت بوو بۆ خۆمان ئەم گەنمە 
بكڕینەوە، بەڵام وادیارە هیچ حیس������ابێك بۆ ئەم خاڵە 
گرنگ������ەی ئابووری نەكراوە و تا ئەو كاتەی نەكەوی، 

هەستی پێ ناكەی.

بارودۆخی ئێستا لە بواری نەوت و كشتوكاڵ بەرەو 
چارەنووسێكی ناڕۆشن و ناخۆشمان دەبات و ئەگەر 
تووشی گرفتێك ببینەوە و ناتوانین خۆڕاگر بین و 
ئاسایشی نەتەوەیی و ئاسایشی خۆراك و ئاسایشی 

ئابووریمان دەكەوێتە مەترسییەكی زۆرەوە

نزیكەی 700 هەزار تۆن گەنم لە سایلۆكانی 
هەولێر و دهۆك و سلێمانی كۆكراوەتەوە، ئەو 

گەنمە دەچێتە بەشەكانی دیكەی عێراق تا دەگاتە 
بەسرا، ئەگەر ئێمە داهاتێكی باشمان هەبووایە 

پێویست بوو بۆ خۆمان ئەم گەنمە بكڕینەوە

بە تەنها ناچاركردنی ئێزیدییەكان 
بەوەی دەست لە ئایینی خۆیان 

هەڵبگرن، بەشێكە لەو پێناسەی 
بۆ ژینۆساید كراوە

ئێدوارد كیسی 
تایبەتمەند لەبارەی ناساندنی تاوانی دژ بە مرۆڤایەتی و ژینۆساید بۆ گوڵان:

* ئ������ەوەی تیرۆریس������تانی داعش بەرامب������ەر كوردانی 
ئێزیدیان كرد لە شنگال بریتی بوو لە كوشتنی بەكۆمەڵ 
و بەش������ێوەی ئەنقەست، ئایا كوش������تنی بەكۆمەڵ و بە 
كۆیلەكردنی مرۆڤ، لە چ خانەیەكی تاواندا لەس������ەر 

ئاستی نیودەوڵەتی پێناسە دەكرێت؟
- كوش������تنی بەئەنقەستی ژمارەیەكی زۆری ئەندامانی 
گرووپێك������ی ئیتنی، ی������ان نەتەوەیی و بەو ش������ێوەیەی 
ئێزی������دی  كوردان������ی  دژی  داع������ش  تیرۆریس������تانی 
ئەنجامیان������داوە، جۆرێكە لە كوش������تنی بەكۆمەڵ، كە 
لە س������ایەی یاس������ای نێودەوڵەتیدا ب������ە »تاوانی دژ بە 
مرۆڤایەت������ی« لێدەدرێتەوە. هەروەها ب������ە كۆیلەكردنی 
ئافرەتان و پیاوانی گرووپەكە بە ئامانجی كوش������تنیان 
بە هەمان ش������ێوە تاوانە لە سایەی یاسای نێودەوڵەتیدا و 
دەكەوێتە خانەی ئەوەی پێی دەگوترێت: » تاوانی دژ 
بە مرۆڤایەت������ی.« تاوانی دژ بە مرۆڤایەتی بە زۆری 
ئەو تاوانانەیە كە كوش������تنی هەڕەمەكی و رەشەكوژی 
خەڵكانێ������ك، ی������ان ئەندامانی گرووپێك������ی ئیتنی، یان 
ئایین������ی دیاریك������راو، یاخود كۆكردن������ەوەی گرووپە بە 
ئامانجیكراوەكە لە كامپێكدا، یان شوێنێكی داخراودا بۆ 
ئەوەی بەكاریان بهێنن بۆ ئامانجی تاقیكردنەوە، یاخود 
تێركردنی ئارەزووی سێكسی بە شیوەیەكی ئاژەڵییانە. 

* ئەوەی مەترس������ییەكانی تیرۆریستانی داعش زیاتر 
دەكات، ئەوەیە كە ئ������ەو كردەوانە لەلایەن رێكخراو، یان 
دەوڵەتێكی تیرۆریستییەوە ئەنجامدراوە كە لەسەر ئاستی 
نێودەوڵەت������ی ش������ەرعیەتیان نییە، ئایا چ������ۆن داكۆكی 
لەماف������ی ئەو خەڵكە دەكرێت و كۆمەڵگەی نێودەوڵەتی 

بە چ شیوەیەك مامەڵە لەگەڵ ئەم پرسە دەكات؟
- پێموایە لەس������ەر پرسێكی لەمش������یوەیە بۆچوونێكی 
هاوب������ەش نییە لە نێو زۆرێك ل������ە توێژەرانی مافەكانی 
مرۆڤدا. ئەگەرچی رێكخراوە تیرۆریس������تییەكان، یاخود 
گرووپە میلیشیا چەكدارەكان »دەوڵەت« یان »نەتەوە« 
نین و بە زۆری ئیمزایان لەس������ەر یاسایەكی نێودەوڵەتی 
دیاریكراو نەكردووە، بەڵام لەگەڵ ئەوەش������دا ناچارن رێز 
ل������ە یاس������ا نێودەوڵەتییەكان بگرن، كاتێ������ك لە وڵاتێكدا 
چالاكی دەكەن كە ئەو وڵاتە ئیمزای لەس������ەر ئەو یاسا 
نێودەوڵەتییە كردووە. كاتێك گرووپە چەكدراەكان دەست 
بەسەر خاكێكدا دەگرن كە مرۆڤی تێیدا نیشتەجێیە، ئەوا 
پابەندبوونێكی یاس������اییان لە ئەستۆیە كە بە كەرامەتەوە 
هەڵس������وكەوت لەگەڵ ئەو مرۆڤانەدا بكەن، هەروەها بە 
گوێرەی یاس������ای نێودەوڵەتی كە جەخت لەسەر مافی 
ژیان������ی هەموو تاكەك������ەس و گرووپێ������ك دەكاتەوە. بە 
كۆیلەكردنی ئافرەتانی كوردی ئێزیدی و هەر گرووپێك 
لە خەڵك، پێشێلكردنی ئەخلاق و یاسای نێودەوڵەوتییە. 

ئیدوارد كیس������ی ئوس������تادی دیراساتی  پڕۆفیس������ۆر 
ئەفریقییە لە زانكۆی باشووری فلۆریدا و یەكێكە لەو 
پسپۆڕانەی كە لەبارەی كەیسی بە ژینۆساید ناساندنی 
تاوانی دژ بە مرۆڤایەتی لە رێكخراوی یونیسكۆی سەر 
بە نەتەوەیەكگرتووەكان كاری كردووە، هەروەها كارێكی 
زۆری لەس������ەر پرۆسەی ژینۆس������ایدی هۆلۆكۆست و 
تاوانە دژ ب������ە مرۆڤایەتییەكان ل������ە وڵاتانی ئەفریقیا 
كردووە، س������ەبارەت بە تاوانی دژ ب������ە مرۆڤایەتییانەی 
تیرۆریستانی دەوڵەتی ئیس������لامی داعش بەرامبەر بە 
كوردان������ی ئێزیدی و بە كۆیلەكردنی ژن و كچەكانیان، 
ئەم وتوێژەمان لەگ������ەڵ ئەنجامداوەو بەمجۆرە وەڵامی 

پرسیارەكانی گوڵانی دایەوە.

و جیهان������ی لێ ئاگادار دەكەن������ەوە، هەروەها هەوڵدەدەن 
میحنەتی ئێزیدییەكان لە ئێس������تادا ب������ەراورد بكەن، بە 
میحنەتی ئەرمەنییەكان لەسەرەتای سەدەی بیستەمدا، 
بەمەش ئێوە جیهان هۆشیار دەكەنەوە لە تاوانێكی بەردەوام 
دژ بە خەڵكی ئێزیدی و سەرنجی جیهان بۆ ئەم تاوانانە 
رادەكێشن. نەتەوە یەكگرتووەكان و سەرجەم رێكخراوەكان 
و خەڵكی خاوەن ویژدان بەرپرسیارێتی پاراستنی ژیانی 
ئێزیدییەكانیان لە ئەس������تۆیە. هەروەها نەتەوەكانی ئەو 
ش������وێنانەی ئێزیدییەكانی تێیدا دەژین، رۆژنامەنووسان 
و قوتابی������ان و چالاكوانانی مافەكانی مرۆڤ لەوێ و 
لە سەرتاسەری جیهاندا ئەركی ئەوەیان لەسەر شانە كە 
قسە بكەن و بنووسن لەبارەی كوشتن و بە كۆیلەكردنی 
ئێزیدییەكانەوە. لە بارودۆخگەلی لەم چەش������نەدایە كە 
پێویستە هەس������تی ئەخلاقی و ویژدانیمان بجووڵێت بۆ 
پاراس������تنی مرۆڤایەتی و براو خوش������كی مرۆڤمان لە 
رێگەی كۆم������ەك و چالاكییەوە. نابێت جیهان بێدەرەتان 

بێت لە كاتێكدا روودانی ژینۆساید لە ئارادا بێت. 
*  جگ������ە لە بە كۆیلەكردنیان تیرۆریس������تانی دەوڵەتی 
ئیس������لامی داوایان لە مەسیحی و ئێزیدییەكان كرد ببنە 
ئیسلام، ئایا ئەمە ژینۆساید نییە دژی بە كەمینەكان و 

ئایا ئەم ژینۆسایدە بێ لێپرسێنەوە تێدەپەڕێت؟

نابێت لە سایەی هیچ هەل و مەرجێكدا تەحەمول بكرێت 
و نابێت چاوپۆشی لێبكرێت، یان بەرگری لێبكرێت. لەم 
رووەش������ەوە دەبێت كۆمەڵگەی نیودەوڵەتی باشتر سزای 

تیرۆریستانی داعش بدات. 
* لە س������ەدەی بیستەمدا چەند جارێك ژینۆساید دژی 
نەتەوەی كورد و ژمارەیەك نەتەوەی دیكە كراوە، ئەوەی 
لە ئێمە وەك كورد نزیكە و ژینۆسایدكراون، ئەرمەنییەكان 
بوون، دیارە كۆمەڵكوژیی ئەرمەنییەكان لەسەر ئاستی 
جیهان وەك ژینۆس������اید ناس������ێندرا، بەڵام ئێستا جیهان 
نەك هەر بەرامبەر كۆمەڵكوژكردن، بەڵكو بەرامبەر بە 
كۆیلەكردنی ئێزیدییەكان دوودڵە لەوەی بە ژینۆس������اید 

بیناسێنێت، هۆكارەكانی ئەوە لە چیدا دەبینن؟
باش������ە. ژینۆس������ایدی  * ئەم������ە پرس������یارێكی زۆر 
ئەرمەنییەكان لەلایەن دەوڵەتی عوس������مانی توركیاوە لە 
دەیەی دووەمی س������ەدەی بیستدا، نموونەیەكە لە بارەی 
ب������ە ئامانجگرتنی بەئەنقەس������تی كەمینەیەكی ئایینی 
)گرووپی مەس������یحی ئەرمەنیی������ەكان لە كۆمەڵگەیەدا 
كە تێیدا زۆرینە موس������ڵمانن( بۆ لەناوبردنیان. ئەوە لە 
رێی كوش������تنی راستەوخۆ و برس������یكردنەوە ئەنجام درا، 
هەروەها لە رێی ئەوەی خرانە بارودۆخێكەوە كە ئامانج 
لێ������ی لەناوبردنیان بوو وەك گرووپێكی ئایینی. ئەمەش 
مای������ەی بەدبەختیە كە هەندێكجار »سیاس������ەت« ئەوە 
دیاری دەكات كە نەتەوەكان و رێكخراوە نێودەوڵەتییەكان 
خوازیار بن چی بە ژینۆساید دابنێن و لەبەرامبەر چیدا 
دوودڵ بن لەوەی ئەم ناوی بەسەردا دابڕن. ئەوە كارێكی 
خراپە، چونكە ژینۆساید هەر ژینۆسایدە، ئیدی لەلایەن 
قەوارەیەكی جیهانییەوە دان������ی پێدابنرێت یاخود نا. لە 
راستیدا بەلای منەوە پێویس������تە فاكتەكانی ژینۆساید 
زۆر گرنگتر بن لە سیاسەتی دانپێدانان. كاتێك گرووپێك 
دەكرێت������ە ئامانج بۆ ئ������ەوەی لە ن������او ببردرێت، تا ئەو 
راددەیەی تاوانكاران بە روونی گوزارش������ت لە نییەتی 
لەناوبردنی گرووپەكە دەكەن، یاخود نییەتی لە ناوبردنی 
گرووپەكە بۆ هەموان روونە، ئەویش بەهۆی ناسنامەی 
ئیتنی، رەگەزی، ئایینی، یاخود نەتەوەیی گرووپەكەوە، 
یان تەنانەت بەهۆی ناس������نامەی سیاسی و رەگەزیی 
گرووپەكەوە، ئەوە حاڵەتێكی روونی ژینۆسایدە. پێویستە 
فاكتەكان ئەوە دەستنیشان بكەن كە ئایا كۆمەڵكوژییەكی 
دیاریكراو ژینۆسایدە، یاخود نا. »دانپێدانان« بابەتێكی 
دیكەیە كە هەن������دێ جار دەكەوێتە ژێ������ر ئیعتیباراتی 
سیاسییەوە. بەڵام ئەوەی پێش هەموو شت گرنگە ئەوەیە 
ئێوە كارێكی باش دەكەن كە دەربارەی ئەو تاوانانەی لە 
لایەن تیرۆریستانی دژ بە كوردانی ئێزیدی ئەنجامدراوە، 
لێكۆڵینەوەی رۆژنامەوان������ی دەكەن و پەیوەندی دەكەن 

نەتەوە یەكگرتووەكان و 
سەرجەم رێكخراوەكان و خەڵكی 
خاوەن ویژدان بەرپرسیارێتی 
پاراستنی ژیانی ئێزیدییەكانیان 
لە ئەستۆیە

گۆڕینی زۆرەملێی بیروباوەڕی 
گرووپێك بۆ بیروباوەڕێكی دیكە 
هێرشكردنەسەر ناسنامەی ئەو 
گرووپەیە. لە رووی مێژوییەوە 
ئەوە ژینۆسایدە

ستایشی گۆڤارەكەتان دەكەم بۆ 
ئاگاداركردنەوەی جیهان لەوەی 
بەسەر ئێزیدییەكاندا دێت

* ئای������ا دەكرێت قوربانییانی ئێزیدی بۆ ئەوەی قەرەبوو 
بكرێنەوە، سكاڵا لە دادگای نێودەوڵەتی تۆمار بكەن؟ 
ب������ە دڵنیاییەوە، لە جیهانی ئێس������تادا هەر گرووپێك كە 
قوربانی دەستی ژینۆساید بووە، یان قوربانی تاوانی دژ 
بە مرۆڤایەتی بووە، هەروەك ئەوەی ئەم چەمكانە لەلایەن 
یاسای نێودەوڵەتییەوە پێناسەكراون، دەتوانێت پەنا بباتە 
بەر دادگای تاوانی نێودەوڵەتی. پێویس������تە قوربانییانی 
ئێزی������دی ئەو ئێش و ئ������ازارەی بەس������ەریاندا هاتووە بە 
دۆكیۆمێنتی بكەن. بەهۆی ئەو پاڵپشتی و بەڵگانەی 
چالاكوان������ە ئێزیدیی������ە خاوەن نف������وزەكان و گرووپەكانی 
دیكەی مافەكانی م������رۆڤ، ئێزیدییەكان دەتوانن پەنا 
ببەن������ە بەر دادگای تاوان������ی نێودەوڵەتی، یاخود نەتەوە 
یەكگرتووەكان بۆ ئەوەی گوێ لە كەیس������ەكەیان بگرن. 
ئێمە هەمووم������ان دادگاییكردنەكانی )نۆرمبێرگ(مان 
ل������ە یادە. لەمڕۆدا هیچ تاوانكارێك������ی تاوانەكانی دژ 
بە گرووپێك ناتوانێت لە دەس������تی دادپەروەری دەربازی 
بێت. ئێزیدییەكان شایستەی هاوكاری ئێمەن، شایستەی 
هاوس������ۆزی ئێمە و پشتوانی ئیمەن بۆ دادپەروەری. من 
ستایشی ئێوە و گۆڤارەكەتان دەكەم بۆ ئاگاداركردنەوەی 

جیهان لەوەی بەسەر ئێزیدییەكاندا دێت. 

- نابێ������ت ئەم تاوان������ە تێپەڕێت. گۆڕین������ی زۆرەملێی 
بیروب������اوەڕی گرووپێ������ك ب������ۆ بیروباوەڕێك������ی دیك������ە 
هێرشكردنەس������ەر ناس������نامەی ئەو گرووپەیە. لە رووی 
مێژوییەوە ئەوە ژینۆس������ایدە، لەبەر ئ������ەوەی بە زۆری 
ژینۆساید لە رێی هێرشكردنەسەر ناسنامە و كەلتووری 
گرووپێك روویداوە. ئەوەی ئێمە دەكاتە مرۆڤ هەر ئەو 
ژیان������ە نییە كە ئێمە هەمانە وەك كەس������انێكی زیندوو. 
بەڵكو مرۆڤایەتی ئێمە لەو جۆرەی ژیانمان س������ەرچاوە 
دەگرێت كە چۆنی بەس������ەر دەبەی������ن. كەلتوور و زمان 
و بیروباوەڕەكانمان بەش������ێكن لە ئێمە. هێرشكردنە سەر 
كەلتوور و بیروباوەڕ جۆرێكە لە ژینۆسایدی كەلتووری. 
لە راس������تیدا، كاتێك داڕێژەری دەستەواژەی ژینۆساید، 
رافایڵ لەمكین بۆ یەكەم جار لە ساڵی 1933دا ئەوەی 
روون كردەوە كە مەبەس������تی چی بووە لە ژینۆس������اید، 
ئاماژەی بەوە كرد كە بە زۆری لە ناوبردنی كەلتووری 
گرووپێ������ك دەكەوێت������ە پێش ل������ە ناوبردنی ئەنقەس������تی 
گرووپەكەوە )ژینۆساید(. بیروباوەڕە ئایینییەكان بەشێكن 
لە كەلتووری ئێمە وەك مرۆڤ. ناچاركردنمان بۆ ئەوەی 
دەست لە بەشێك لە كەلتوورەكەمان هەڵبگرین بۆ ئەوەی 
تەبەنی كەلتوورێكی دیكە بكەین، بریتییە لە كوشتنی 

كەلتوورییانەی ئێمە. 

كوشتنی بەئەنقەستی ژمارەیەكی 
زۆری ئەندامانی گرووپێكی 

ئیتنی، یان نەتەوەیی و 
بەو شێوەیەی تیرۆریستانی 
داعش دژی كوردانی ئێزیدی 
ئەنجامیانداوە، جۆرێكە لە 
كوشتنی بەكۆمەڵ، كە لە 

سایەی یاسای نێودەوڵەتیدا بە 
»تاوانی دژ بە مرۆڤایەتی« 

لێدەدرێتەوە

هەر كوردانی ئێزیدی و 
بەكۆیلەكردنی كیژۆڵەكانیان

تیمێكی گۆڤاری گوڵان بۆ بەسەركردنەوەی ئاوارەكانی 
ئێزیدی س������ەردانی دەڤەری شێخان و پەرستگای لالش 
و چەند خێوەتگەیەكی كردو لەنزیكەوە گوێبیستی ئەو 
تاوانە وەحشیگەرییانە بوو كە كوردانی ئێزیدی لە شنگال 
و دەوروبەری لەسەر دەستی دەوڵەتی ئیسلامی لە عێراق 
و ش������ام ) داعش ( و گرووپە ش������ۆڤێنیەكانی دیكەی 
هۆزە عەرەبەكان دەرهەقیان كراوە. شایەتحاڵەكان باسی 
تاوانەكانی چەكدارانی داعش دەكەن و زیاتر لە خەمی 
بێسەروش������وێنكردنی ئازیزان و رفاندن و بەكۆیلەكردنی 
ئاف������رەت و كچەكانیان������ن، هاوكات داوا لە س������ەرۆكی 
هەرێمی كوردس������تان و س������ەركردایەتی سیاسیی كورد 
و هێزەكانی پێش������مەرگە دەكەن، بە هەموو توانایەكەوە 
هەوڵ بدەن، شارەكەیان رزگار بكەن و بچنەوە سەر ماڵ 
و حاڵی خۆیان و تۆمەتبارانی ئەو كۆمەڵكوژییەش سزا 
بدرێن، كە بە قسەی شایەتحاڵەكان گوندە عەرەبەكانی 
دەوروبەری شنگال دەستیان لەو تاوانە قێزەونە هەبووە.

مافی مرۆڤیش تا ئێس������تا بێدەنگن بەرامبەر رفاندن و 
دەستدرێژیكردنە سەر ژن و كچەكانی ئێزیدی كە دوای 
كوشتنی پیاوەكانیان وەكو كۆیلە رفاندوویانن بۆ موسڵ 

و شاری رەقە لە سووریا«. 
ئەلی������اس رەش������ۆ باس������ی ئ������ەوە دەكات كە ل������ە كاتی 
هەڵهاتنەكەی������ان بەه������ۆی پەلامارەكان������ی چەكدارانی 
داعش، زۆربەی خێزان������ەكان پەرتەوازە بوون و لە یەكتر 
دابڕان، گوتیش������ی: »بێسەروشوێنكردنی ئافرەتان و بە 
كەنیزەكردن������ی كچەكانمان خەمێك������ی زۆر گەورەمانە 
و تووش������ی حاڵەتێك������ی دەروون������ی خراپ������ی كردووین، 
بارودۆخەكەش������مان لەژێ������ر چادرو لەن������او كەمپەكان بە 

جۆرێكە حاڵەتی خۆكوشتن هەبووە«.
زۆر لە ئافرەتەكانی ش������نگال سەرەڕای خەمەكانیان بۆ 
بێسەروش������وێنكردنی پیاوەكانیان و رفاندن و فرۆشتنی 
كچەكانی������ان، جەخت لەوە دەكەن������ەوە كە بارودۆخیان لەم 
وەرزی س������ەرما و سۆڵەیە و لەناو قوڕولێتەی كەمپەكان 
زۆر خراپ������ە، ئەوەتا عیدۆ خەل������ەف، كە هاووڵاتییەكی 
خەڵكی گوندی تەلبەناتە دەڵێت: »ژیان لە ژێر چادر و 
لەم كەمپانە زۆر ناخۆش و سەختە، خزمەتگوزارییەكانی 
ئاو و كارەبا و ش������وێنی نیشتەجێبوونمان زۆر خراپە، بە 
رادەیەك لەكاتی هەڵكردنی هەر با و بارانێك مەترسیی 
رووخان������ی چ������ادرەكان و كەوتنە ژێر ئ������اوی پێخەف و 
ش������وێنەكانمان هەیە، تەنانەت ئەگەر بە سۆباش خۆمان 
گەرم بكەینەوە، زۆر دەترس������ین ئاگ������ر لەناو كەمپەكە 

بكەوێتەوە«.
 داعشەكان لە هەردوو گوندی كۆچۆ و تەلعەزێم

 كۆمەڵكوژییان كردووە
ئەلیاس رەشۆ لە درێژەی قسەكانیدا باسی لە رەشەكوژی 
و تاوانەكانی چەكدارانی داعش لەهەردوو گوندی كۆچۆ 
و تەلعەزیم كرد و گوتی: »س������ەرەتا هۆزە عەرەبەكان بە 
خەڵكەكەیان گوت مەڕۆن و ئێمە پارێزگاریتان لێدەكەین، 
كەچی هەر خۆیان كۆمەڵكوژییان كرد، بەچاوی خۆمان 
بینیمان داعشەكان چۆن لە گوندە عەرەبەكان پێشڕەوییان 
كردو گوندەكانمانیان گوللەباران كرد، ئەو گوندانەش������ی 
وەك������و هەر دوو گوندی كۆچۆ و تەلعەزیم و ش������ارەدێی 
س������نوون بوون، دوای ئەوەی هۆزە عەرەبەكان فێڵیان لە 
خەڵكەك������ەی كرد تا رانەكەن، دواتر لەبەرچاوی ئەوان و 
بگ������رە لەلایەن چەندین چەكداری س������ەر بەو هۆزانە كە 
لەناو داعش������ەكان بوون، پیاوەكانیان لە دەرەوەی گوندەكە 

گوللەبارانیان كردن«.
هەر سەبارەت بەو تاوانە ئافرەتێكی ئێزیدی كە نەیویست 
ناوی ئاش������كرا بكرێت، گوت������ی: »گوندی كۆچۆ كە 
نزیك������ەی 20 كیلۆمەت������ر دەكەوێتە خوار ش������نگالەوە 
خەڵكەك������ەی لەس������ەر بەڵێنەكانی گون������دە عەرەبەكانی 

 شایەتحاڵەكان كارەسات و تراژیدیای زۆریان بینیوە
»كاتێك گەیشتینە چیای شنگال و لەدەست داعشەكان 
رزگارمان بوو، هێش������تا مردن هەڕەش������ەی لێدەكردین، 
چونكە بەهۆی بەرزی پلەی گەرماو بێئاوی و نەبوونی 
خواردن و خراپی باری تەندروس������تی منداڵ و ئافرەت و 
پیاوە بەتەمەنەكان و چەندین كەس������ی ئازیزمان گیانی 
لەدەس������ت دا، من بە چاوی خۆم دایكێكم بینی، كاتێك 
منداڵەكەی مرد خۆی لە بەرزاییەك فڕێدایە خوارەوە و 

گیانی لەدەست دا«.
ئەوە قس������ەی بەرەكات حەجی بوو. ئەو خەڵكی شاری 
)ش������نگال(�ە و ماوەیەكی كەمە خۆی و خێزانەكەی لە 
چیای شنگال رزگاریان بووەو ئێستا لەپەرستگای لالش 

دەژین. 
لە درێ������ژەی چاوپێكەوتن و بەس������ەركردنەوەی كوردانی 
ئاوارە، ئەمجارەی������ان تیمێكی گۆڤ������اری گوڵان بەرەو 
شێخان و پەرستگای لالش بەڕیكەوت و لە چەند كەمپ 
و خێوەتگ������ەی دیك������ەی ئاوارەكان������ی كوردیی ئێزیدی 
گوێبیستی ئەو كارەساتانە بوون كە كوردانی ئێزیدی لە 
ش������نگال و دەوروبەری لەسەر دەستی رەشی چەكدارانی 
تیرۆریس������تی دەوڵەتی ئیس������لامی داعش رووبەڕووی 
بوونەوە. ئەوان باس������ی كوشتنی هەزاران كوردی ئێزیدی 
و بەكۆیلەكردن و رفاندن و دەس������تدرێژیكردنە سەر زیاتر 
لە 400 ئاف������رەت و كچی كوردو بێسەروش������وێنكردنی 
منداڵەكانی������ان لەلایەن چەكدارە تەكفیرییە توندڕەوەكانی 

داعش و عەرەبە شۆڤێنیەكانی ناوچەكە دەكەن.
ئەو تاوانەش بە نوێكردنەوەی زامەكانی ئەنفال و قڕكردنی 
كورد دەزانن. ئاوارەكانی كوردی ئێزیدی پێیانوایە جیهان 
و میدیاكان بەپێی پێویست باسیان لەو هێرشە تەكفیریی 
و توندوتیژییە نەكردووە كە لەبەر كوردبوون و ئایینەكەیان 
بەرامبەری������ان ئەنجام������دراوە. ژمارەیەك ل������ە ئاوارەكانی 
كوردی ئێزیدی كە لەناو هەیكەلی بینایەكی تەواونەبوو 
لە شێخان ژیان بەسەر دەبەن، ئەوەیان خستەڕوو كە وێڕای 
ئەو هەموو مەینەتییە ئێستاش لە دۆخێكی خراپدا دەژین 

و هاتنی وەرزی زستانیش كێشەكانیان زیاتر دەكات. 
 هۆزە عەرەبەكان لە كۆمەڵكوژیی كوردانی ئێزیدی 

هاوكاری چەكدارانی داعش بوون
س������لێمان خودێ������دە، ئاوارەیەكی ك������وردی ئێزیدییە و بە 
خەمبارییەك������ی زۆرەوە دەڵێ������ت: »داعش������ەكان و هۆزە 
عەرەبەكان دەس������تیان لەو كۆمەڵكوژی و قڕكردنە هەبوو 
كە بەرامبەر كوردانی شنگال و ناوچەكە كرا، ئێستاكەش 
تەرمی س������ەدان پیاو و ئافرەت������ی بەتەمەن و منداڵ لە 
دەشت و چیای شنگال ش������ایەتی ئەو تاوانە قێزەوەنەن، 
منداڵەكانم������ان هەرگیز تاوانی وای������ان لە بیر ناچێتەوە، 
نێودەوڵەت������ی و رێكخراوەكانی  بەداخەوە كۆمەڵگ������ەی 

بەچاوی خۆم دایكێكم لە چیای 
شنگال بینی كاتێك منداڵەكەی 
مرد خۆی لە بەرزاییەك فڕێدایە 
خوارەوە و گیانی لەدەست دا

تیرۆریستانی داعش پاش ئەوەی 
بە هێزێكی زۆرەوە هاتنە ناو 
گوندی كۆچۆ ژن و منداڵەكانیان 
جیاكردینەوە و پیاوەكانیان لە 
نزیك سۆلاق گوللەباران كرد

شایەتحاڵێك:

ئافرەتێكی ئێزیدی:

بیانكڕن، بەڵام لەس������ەر نرخی كڕینەكە رێكنەكەوتوون، 
دواتر ژمارەیەك ل������ە كەس������ایەتی دەوڵەمەندی عەرەب 

هاتوون كڕیویانن و ئازادیان كردوون«.
 خێزانە كوردەكانی ئێزیدی لە شێخان و لالش
داوای هاوكاری و كۆمەكی خێرخوازان دەكەن

لە نزیك پەرس������تگای لالش كۆمەڵێ������ك خێزانی كوردی 
ئێزیدیم������ان بینی ك������ە لەناو چادر و ل������ە بارودۆخێكی 
خراپدا بوون، ئەوان هیچ خزمەتگوزارییەكی س������ەرەتایی 
وەكو توالێ������ت و حەمام و ئاو و كارەبایان نەبوو، تەنانەت 
شوێنی چادرەكانیان لەتەنیشت رێگەكە بوو كە مەترسی 
لافاوی لەس������ەر بوو. هەر لەو بارەیەوە رائید ئیسماعیل 
گوتی: »ئەم كەمپە هیچ مەرجی ژیان و تەندروس������تی 
تێدا نییە، ئێمە لە ش������نگال لە دەست داعش و لە چیاكە 
لە دەس������ت گەرما و بێئاوی و بێخواردن دەربازمان بوو، 
بەڵام باوەڕناكەم لە سەرما و سۆڵەی زستان منداڵەكانمان 
دەربازیان ببێت، ئێستا هاوكاریی و یارمەتی خێرخوازانیش 
كەم بۆتەوە، بۆیە داواكارم لە هاووڵاتییانی بەش������ەرەفی 
كوردس������تان ئاوڕێكمان لێبدەنەوە هەر هیچ نەبێت شیر و 
حەفازە وپێخەف و پێداویس������تییەكانی دیكەی زستانی و 

كەلوپەلەكانیان كە زیادەن بۆمانی بهێنن«.
ل������ەو كەمپ������ە چاومان بە چەن������د ئافرەتێ������ك كەوت كە 
هاوس������ەرەكانیان ل������ە چیاك������ە پێش������مەرگەن و هەوڵی 
رزگاركردن������ی ش������نگال دەدەن، ئەوان باس������ی ئازایەتی 
هاوس������ەر و باوك براكانیان دەكردو یەكێك لەو خانمانە كە 
ناوی خۆی ئاشكرا نەكرد، گوتی: »پیاوەكانمان ئامادەن 
لەپێناو رزگاركردنی ش������نگال شەهید بن، بەڵام ئەوان لە 
بارودۆخی ژیانی ئێم������ە و خراپی كەمپەكان و نەبوونی 
خواردن و پێداویس������تیەكان نیگەرانن، هەربۆیە داواكارین 
رێكخ������راوەكان و وەزارەتەكان������ی حكومەت������ی هەرێمی 

كوردستان ئاوڕێكی زیاتر لەم كەمپانە بدەنەوە«.
جەمیل خەل������ف كە برایەكی ش������ەهیدە و لە لالش ژیان 
بەس������ەر دەبات، دەڵێت »من شانازی بە براكەمەوە دەكەم 
كە لە پێناو ش������ەرەف و نامووس������ی كوردان شەهید بووە، 
داواكاریش������م هێزی زیاتر بۆ كوردانی ئێزیدی دابنرێت، 

تاوەكو شارەكەمان رزگار بكەین«. 
ئ������ەو خێزان������ە كوردان������ەی ئێزی������دی كە لە ش������ێخان و 
پەرس������تگای لالش و لە ناو خێوەتگەكان ژیان بەس������ەر 
دەبەن، داوا لە خێرخوازان و حكومەتی هەرێم و رێكخراوە 
مرۆیی������ەكان دەكەن، هاوكاری و كۆمەكیان بۆ بنێرن و لە 
مەترس������ییەكانی سەرماوسۆڵەی زستان رزگاریان بكەن، 
چونكە خۆیان گوتەنی: لە شنگال لە دەست داعش و لە 
چیاكە لە دەس������ت گەرما و بێئاوی و بێخواردن دەربازیان 
بوو، بەڵام باوەڕناكەن منداڵەكانیان لە سەرما و سۆڵەی 

زستان دەربازیان ببێت.

دەوروبەریان گوندەكەی خۆیان جێنەهێشت، كەچی دواتر 
ئەمیرەك������ەی داعش بە هێزێكی زۆرەوە هاتە گوندەكە و 
ژن و منداڵەكانیان جیاكردەوە و پیاوەكانیش������یان راپێچی 
ئۆتۆمبێلەكان كردو دواتر لە چۆڵەوانییەكی نزیك سۆلاق 
گوللەبارانیان كردن، هەرچی كچە كوردە ئێزیدییەكانیشە 
كە ژمارەیان زیاتر لە 400 كچ و ژن دەبێت، داعشەكان 
وەكو كۆیلە مامەڵەیان پێوەدەكەن و لەبازاڕەكانی موسڵ 

و رەقە دەیانفرۆشن«.
 ئافرەت و منداڵانی ئێزیدی لە موسڵ و تەلعەفەر و 

گوندەكانی دەوروبەری دەستبەسەرن
كارەس������اتی رفاندن و بەكۆیلەكردنی ئافرەتە كوردەكانی 
ئێزیدی حاڵەتێكی دەروونی ناخۆش������ی لەناو ئێزیدییەكان 
دروس������تكردووە، هەر بۆیە ئەوان داوا لە س������ەرۆكایەتی 
هەرێم و سەركردایەتی سیاسی كوردستان دەكەن، تۆڵەی 

ئەو زوڵم و تاوانانەیان بۆ بكەنەوە. 
بەرەكات شیرۆ كە خەڵكی شنگالە و ئێستا لە پەرستگای 
لالش لە ژێر چادرێكدا خۆی و هاوس������ەرو منداڵەكانی 
دەژین، بەمجۆرە باس������ی بەسەرهاتی خۆیانی بۆ گوڵان 
كرد: »كارەس������اتێكی زۆر دڕندانە و ناخۆش������مان بەسەر 
هات، دەڵێن ئافرەتەكانمان هەندێكیان بە عەرەبی سعودی 
و س������ووری فرۆش������راون و هەندێكی دیكەشیان لەلایەن 
هۆزە عەرەبەكانەوە دەستبەس������ەر كراون، رۆژانە چاوەڕێی 
هەواڵی ئەوەین س������ەرۆكی هەرێمی كوردستان شنگال و 
ناوچەكەم������ان بۆ ئازاد بكات و ئاف������رەت و كچەكانمان 
رزگار بكات، پێویس������تە داوا لە ه������ۆزە عەرەبەكانی ژێر 
دەس������ەڵاتی داعش بكرێت چارەنووسی ئەو ئافرەتانەمان 

بۆ روون بكەنەوە و ئازادیان بكەن«.
خودێدە حەجی كە برای بەرەكاتە باسی شوێنی ئەو كچ 
و ئافرەتانەی كردو گوتی: »هەندێك لەو عەرەبانەی لە 
موس������ڵ و ناوچەكانی ژێر دەسەڵاتی داعش هەڵهاتوون، 
ئاشكرایان كردووە كە زۆربەی ئەو ئافرەت و منداڵانەی 
دەستبەس������ەر كراون لە ش������اری موس������ڵ و تەلەعفەر و 
دەوروبەری هەندێكیان كڕین و فرۆش������تنیان پێوەكراوە و 

هەندێكیشیان بەزۆر لەخۆیانیان مارە كردوون«.
هەر س������ەبارەت بە كۆیلەكردنی ئافرەتی كوردی ئێزیدی 
سلێمان شێخ حەجۆ گوتی: »من چاوم بە یەك دوو كچی 
كوردی ئێزیدی كەوت كە لەدەس������ت داعشەكان لەلایەن 
هەندێ������ك لە خێزانە عەرەبەكانی موس������ڵەوە بە پارە ئازاد 
كراون، ئەوان باس������ی ئازار و ئەشكەنجەدانی زۆر دەكەن، 
ئ������ەوان ژمارەیان زۆر بووە و دوات������ر جیایان كردوونەتەوەو 
لەو ماڵانەی داعش������ەكان لە موس������ڵ دەستیان بەسەردا 
گرتوون، دەستبەس������ەر كراون و لەوێ زۆربەی جار لە ناو 
ژوورەكاندا بەبێ نان و ئاو بەس������توویانەتەوە و هەندێك لە 
ئەمیرە عەرەبەكانی داعش هاتوون سەیریان كردوون تاوەكو 

وەك كوردێكی ئێزیدی شانازی 
دەكەم برای پێشمەرگەیەكی 
شەهیدم و تەنیا داوا دەكەم 
هێزی پێشمەرگەی كوردستان 

شنگال ئازاد بكات 

بێسەروشوێنكردنی ئافرەتان و 
بە كەنیزەكردنی كچەكانمان 

خەمێكی زۆر گەورەمانە و تووشی 
حاڵەتێكی دەروونی خراپی 
كردووین، بارودۆخەكەشمان 

لەژێر چادرو لەناو كەمپەكان 
بە جۆرێكە حاڵەتی خۆكوشتن 

هەبووە

برای پێشمەرگەیەكی شەهید: 

پیاوێكی ئاوارە:

دەبێت كچان بكرێنە خاڵی 
سەرەكی لە دۆسیەی پەرەپێدان 

لەسەرانسەری جیهاندا

UN... ساڵی

وەبەرهێنان لە كچاندا
دەكاتە ساڵی

بەهێزكردن و وەبەرهێنان لە كچاندا، پرسێكی یەكلاكەرەوەیە 
بۆ گەشەی ئابووری، ئەم دەستكەوتەش ئامانجی هەموو 
جیهانە لەس������ەدەی بیس������ت و یەكەمدا كە ئ������ەم بوارانە 
دەگرێتەوە: نەهێش������تنی هەژاری و هێڵی خوار هەژاری، 
بەشداریەكی ماناداری كچان لەو بڕیارانەی كە كاریگەری 
لەس������ەر پرس������ی ئەوان هەیە، ئەمەش دەبێت������ە هۆكاری 
س������ەرەكی بۆ ش������كاندنی جیاوازی رەگەزی و نەهێشتی 
توندوتیژی دژی ژنان و دەبێتە هۆكارێك بۆ گەشەسەندن 
و پاراستنێكی تەواو و هەروەها كاریگەری تەواوی دەبێت 
لەسەر پاراستنی مافەكانی مرۆڤ، هەروەها دانپێدانانێك 
دەبێت بۆ بەهێزبوونی كچان و پێویستبوونن بەشداریكردنیان 
لە پرۆس������ەی بڕیار دروس������تكردن، ئەم بەش������دارییەش بۆ 
هاوبەشیە لەگەڵ هاوبەش������ەكەی كە رەگەزی نێرە، وەك 
پاراستنی بەریگەی یاسا، دابینكردنی چاودێری خێزان، 
هەموو ئەمانەش بۆ بەرژەوەندی كوڕان و پیاوان و سەرجەم 

كۆمەڵگە و كۆمەڵگەی نێودەوڵەتیە.
ئەگەر ئەو پرس������یارە بكرێت ك������ە بۆچی جیهان خەڵاتی 
نۆبل������ی بەخش������یە كچێكی خ������وار تەمەن 18 س������اڵ و 
چالاكوانێكی پاراس������تنی مافی مندال؟ وەلامەكەی ئەوە 
دەبێتكە خویندنی كچان و وەبەرهێنان لە كچاندا، بەردی 
بناخەی پەرەپێدانە بۆ دنیا و ئاشتی و ئاسایش بۆ جیهان 

مسۆگەر دەكات.
یەكێك ل������ە ئامانجەكانی بەیاننامەی نەتەوەیەكگرتووەكان 
دوای كۆتایی هاتنی ساڵی 2000 و دەستپێكی سەدەی 
بیست و یەكەم ئەوە بوو تا ساڵی 2015 هەوڵبدرێت، كچان 
و كوڕانی هەموو وڵاتانی دنیا لانیكەم قۆناخی خوێندنی 
س������ەرەتاییان تەواو كردبێت، ئەمەش لەوەوە س������ەرچاوەی 
گرت������ووە، كە یەكس������انی رەگەزی كە ب������ەردی بناخەی 
پەرەپێدانە لە خوێندنی كچانەوە دەس������تپێدەكات، هۆكاری 
ئەمەش بۆ ئەوەیە كە پێویس������تە كچ������ان و كوڕان پێكەوە 
قۆناخی س������ەرەتایی تەواو بكەن. لە ئێستاشدا جیهان لەو 
راستیە تێگەیشتووە، سەركردە پیاوە لێهاتووەكان، بەرهەمی 
ئەو كوڕانەن كە بە باش������ی پەروەردەكراون، فەرید زەكەریا 
كە ئێس������تا دیارترین كەس������ایەتی بیرمەندە، لێیان پرسی 
چۆن تۆ لە هیندس������تان لەدایكبووی������ت و توانیت هارڤارد 
تەواو بكەیت و بگەیتە ئاستی كەسایەتییەكی جیهانی؟ 
لەوەڵامدا گوتی: راس������تە من خەڵكی هیندستانم، بەڵام 
م������ن لە دایك و باوكێكی هۆش������یار پەروەردەكراوم، دایكم 
سەرنووسەری بۆمبای تایمز بووە، باوكم ئەندام پەرلەمان 
ب������ووە، ئەمەش مانای ئەوەیە ئەگ������ەر خێزانەكەی فەرید 
زەكەریا وەبەرهێنانیان لە كوڕەكەی������ان نەكردایە، ئەوە ئەو 
نەدەبوو بەو كەس������ایەتییە جیهانیە، ئەم������ە بۆ كچانیش 
راس������تە، گەر سەیری خێزانەكەی مەلالە یوسفزای بكەن، 

ب������ۆ یەكەمجار لە ئاس������تی نێودەوڵەتی������دا )رۆژی 
نێودەوڵەتی كچانی مێرمن������داڵ( لە 2011/10/11 
لەلایەن نەت������ەوە یەكگرتووەكان������ەوە راگەیەندرا، كە 
چەندی������ن خاڵ ل������ە بەرژەوەندی كچان دەستنیش������ان 
دەكات، لەوان������ە: ماف������ی خوێن������دن، پەروەردەكردنی 
تەندروست لەرووی جەس������تەییەوە، مافی یەكسانی 
رەگ������ەزی و پاراس������تنی كچان لە جی������اكاری تەنها 
لەبەر ئەوەی رەگەزی مێن، نەهێش������تی توندوتیژی 
دژی ژن������ان و رێگرتن لە هاوس������ەرگیری كچان بە 
منداڵی. بڕیارە س������اڵی 2015�ەش ساڵی پشتیوانی 
و داكۆكی ل������ە وەبەرهێنانی كچان بێت و لەوبارەیەوە 
بەش������داربووانی ئەم راپۆرتەی گوڵان راوس������ەرنجی 

خۆیان دەخەنەڕوو.

دەبینین ئەگ������ەر وەبەرهێنانیان ل������ە كچەكەیان نەكردایە، 
نەدەبووە ئەو كەسایەتییە كە بۆ وەرگرتنی خەڵاتی ئاشتی 

نۆبڵ تەنانەت سنووری تەمەنیش بشكێنن.
 دوای تیپەڕبوونی 14 س������اڵ بەسەر بەیاننامەی هەزارە، 
توانراوە رۆژێك بۆ كچان دەستنیش������ان بكریت، بەڵام وەك 
خاتوو ئایزۆبل كۆلی مان دەڵیت: هەتا ئێستاش لە جیهاندا 
رۆژانە 250 هەزار كچ لە خوار تەمەنی 18 س������اڵییەوە 
بەش������وو دەدرێن و بە ملیۆنەها كچیش لە خوێندن بێبەش 

كراوە.
هەتا مانگی 9ی 2015 تەنها 10 مانگی ماوە، لەئێستاوە 
جیهان لەهەوڵی ئەوەدایە بیروبۆچوونیكی تازە بۆ كچانی 
جیه������ان ئامادە بكات، ئەم پرۆس������ەیە لەلایەن خودی بان 
كی مۆنی س������كرتیری گش������تی نەت������ەوە یەكگرتووەكان 
 girl سەرپەرشتی دەكرێت، بۆ ئەمەش لەلایەن ماڵپەڕی

effect كاریگەریی كچ
www.girleffect.org/news/2014/10/
girl-declaration-joint-statement-on-
idg 
كەمپینێك بۆ ئیم������زا كۆكردنەوە رێكخراوە و زیاتر لە150 
كەس������ایەتی بەناوبانگی جیهان وەك بان كی مۆن، ئۆپرا 
وینفەری، مەلالە یوس������فزای، چیلسی كلینتۆن و .. زۆر 
خەڵك������ی دی واژوویان كردووە لەمب������ارەوە بان كی مۆن 
س������كرتیری گش������تی نەتەوە یەكگرتووەكان لە سێهەمین 
ساڵیادی رۆژی كچانی مێرمنداڵدا راشكاوانە ئاماژەی 
بەوە كردووە :«دەبێت كچ������ان بخرێنە ناو دڵی ئەجیندای 
پەرەپێدانی نێودەوڵەتییەوە و بۆ بنیاتنانی بۆچوونێكی تازە 
بۆ دوای 2015، پێویستە ئێمە نیگەرانیەكان دەستنیشان 
بكەین و تواناو لێهات������ووی كچانی جیهان بخەینەڕوو«. 
بانكی مۆن دەیەوێت ئاماژە بەوە كات كە دەبوو پێش ساڵی 
2015 ئەم ئامانجە بهاتەیە دی، بەڵام وا س������اڵی 2015 
زۆر ب������ە خێرایی نزیك دەبێتەوە و ئامانجەكانی پەرەپێدانی 
هەزارە خەریكە ئێكس������پایەر دەبێت، بۆیە زۆر گەوهەرییە 
كە بۆ قۆناخی داهاتووی پەرەپێدان لەسەر ئاستی جیهان، 
كچان بخرێنە ناو دڵی دۆسیەی پەرەپێدانەوەو راگەیاندنی 
رۆژی جیهان������ی كچانیش ئامرازێكە بۆ ئەو مەبەس������تە 

دروستكراوە.
كۆمپانیا گەورە و فرەرەگەزەكان 

پشتگیری لە وەبەرهینانی كچاندا دەكەن 
س������ورەیا فەلاح نوێنەری كۆمیت������ەی ژنانی رێكخراوی 
نەتەوەیەكگرتووەكان – ئەنجومەنی ئەمریكا، تایبەت بۆ 
گوڵان ئەوەی خستەڕوو كە لە 10 ی مانگی ئۆكتۆبەری 
ئەمساڵ و بۆ پێشوازی لە رۆژی جیهانی كچان بڕیاردرا 
وەبەرهێنانی كچان لە دەس������تووری كاری ساڵی 2015ی 

وڵاتان������ی جیهانیدا جێگیر بكرێ، مەبەس������ت لەو كارەش 
بەرفراوانكردنی مافەكانی كچان و لادانی كۆس������پەكانی 
بەردەمیانە، گوتیشی: »بان كی مۆن سكرتێری گشتی 
نەتەوە یەكگرتووەكان داوای لە دەوڵەتدارانی دنیا كردووە بۆ 
ساڵی 2015 لەبەرنامەی كاری خۆیاندا سەرمایەگوزاری 
لەسەر مسۆگەركردنی ماف و وەبەرهێنانی كچان بكەن و 
كار بۆ كۆتایی هێنان بە هەژاری كچان و تواناس������ازی و 
پەروەردەی دروست و وەبەرهێنانیان بكەن«. سوریا فەلاح 
ش������یكاری زیاتر دەكات و دەڵێ������ت: »گەرچی لە چەند 
دەیەی رابردوو پێشكەوتنێكی بەرچاو و بەرفراوان لە بواری 
مافەكانی ئافرەتدا هاتۆتەدی و كچانی زیاتر خراوەنەتە 
بەر خوێندن و ئاستی خوێندنی باڵای كچان بەرز بۆتەوە، 
لەگەڵ ئەوەش������دا بەپێی راپۆرتێك������ی رێكخراوی نەتەوە 
یەكگرتووەكان ملیۆنەها كچ بە شێوەی قاچاخ گیرۆدەی 
كۆێلەداری مۆدێرن كراون، هاوسەرگیری مێرمنداڵان تا 
دەیەی داهاتوو لە سنووری 15 ملیۆن منداڵ تێدەپەڕێت، 
كە ئەوە دژە لەگەڵ ئەو یاس������ا ئینسانییە كە نابێت كچی 
مێرمنداڵ ببێتە بووك، هەروەها زۆرینەی نەخوێندەوارانی 
دنیا ئافرەتن و ئەگەر ئەو رەوتە بەردەوام بێت، لە وڵاتانی 
تون������دڕەوی نەریت������ی و بەتایبەتی كچان������ی ئەفریقی تا 
ساڵی 2068 ناتوانن تەنانەت خوێندنی سەرەتاییش تەواو 
بكەن«. ئەوەشی خستەڕوو كە ئەمساڵ رێكخراوی نەتەوە 
یەكگرتووەكان پلانێكی بۆ بەرزكردنەوەی ئاستی خوێندنی 
كچان بە ش������ێوەی دیجیتاڵی ئامادە كردووە كە دەتوانێت 
ملیۆنەها كچ خوێندەواربكات و كۆمپانیای مایكرۆسۆفت 
و چەندین گەورە كۆمپانیای جیهانیش هاوكارییان دەكەن. 
 He for نەت������ەوە یەكگرتووەكانیش كەمپینێكی بە ناوی
She بۆ ساڵی 2015 ئامادەیە كە تێیدا كوڕان و پیاوان 
بەرەوە نەهێش������تنی جیاوازی رەگەزی و مافی یەكس������ان 
هان دەدات، بەش������داری ئەو كەمپینە بكەن. گوتیش������ی: 
»هەوڵ و كۆشش������ی كچانێك كە لە پێن������اوی خوێندندا 
یارییان بە گیانی خۆیان كردووە، كاریگەری لەسەر ئەوە 
بووە كە ساڵی 2015 بۆ وەبەرهێنانی كچان و دەستەبەری 
مافەكانیان تەرخ������ان بكرێت. نموونەی بەرچاویان مەلالە 
یوس������فزای بوو كە ئێستا بووەتە س������ومبولێكی گەورە بۆ 
خوێندن������ی كچان و هەوڵەكانیش������ی لەو ب������وارەدا وایكرد 
خەڵاتی ئاشتی نۆبل وەربگرێت. بۆیە من وا بیر دەكەمەوە 
كە زۆر پرس������ی نەرێنی و هاوبەش لە نێوان هەموو نەتەوە 
و گەلانی جیهاندا هەیە و دەبێت رووبەڕوویان بوەستینەوە 
و هەركەس لە هەر ئاست و پلەیەكدا بەرپرسیارە لەوەی لە 
دژی تاوانەكان و پێش������ێلكردنی مافەكانی كچان و ژنان 
بوەس������تێت و ناڕەزایەتی دەرببڕێت، ئەو پلان و داهێنانەی 
رێكخراوی نەت������ەوە یەكگرتووەكانیش لە مانگی س������ێی 

كاكەمین نەجاڕ:
كچان دەبێت لەسەر بنچینەی 
مرۆڤبوون مامەڵەیان لەگەڵ 

بكرێت، نەك كچ بوون

سورەیا فەلاح:
هەركەس لە هەر ئاست و 

پلەیەكدا بەرپرسیارە لەوەی لە 
دژی تاوانەكان و پێشێلكردنی 

مافەكانی كچان و ژنان بوەستێت 
و ناڕەزایەتی دەرببڕێت، پەیامی 

نەتەوە یەكگرتووەكانیشم 
لەو بوارەدا بە هەموو دنیا 

راگەیاندووە

ئەمس������اڵ هاتەئاراوە و منیش بە نوێنەرایەتی كۆمیتەی 
ژنان������ی رێكخراوی نەتەوەیەكگرت������ووەكان – ئەنجومەنی 

ئەمریكا، ئەو پەیامەم بە هەموو دنیا راگەیاندووە«.
وەبەرهێنان لە كچاندا

بناخەی گۆرانكاری كۆمەڵگەیە
لە لای خۆی������ەوە كاكەمین نەجاڕ بەرپرس������ی ئەنجومەنی 
س������ەركردایەتی پارتی دیموكراتی كوردستان لە هەولێر، لە 
ئاخافتنێكیدا بۆ گوڵان س������ەبارەت بە هەمان پرس گوتی: 
»ئامادەم ئیمزا لەس������ەر بابەتێكی ئاوا گرنگ و پێویست 
ب������ۆ ئەمڕۆی كۆمەڵگەی كوردی بك������ەم، من وەكو خۆم 
جی������اوازی نێوان كچ و كوڕ ناكەم و بەیەك چاو س������ەیریان 
دەكەم، چۆن كوڕەكەم دەنێرمە بەر خوێندن، بە هەمان شێوەش 
كچەكەم ناردووە، چونكە كچان دەبێت لەس������ەر بنچینەی 
مرۆڤبوون مامەڵەیان لەگەڵدا بكرێت، نەك كچ بوون، لێرەوە 
پشتگیری لەهەموو ئەو هەوڵانە دەكەم كە بۆ بەرژەوەندی 
كچ دەدرێت، ب������ۆ ئەوەی چیتر رووب������ەڕووی توندوتیژی 
و بێبەش������كردن لەخوێندن و بەزۆر بەش������وودان نەبنەوە، بە 
بۆچوونی من فەراهەمكردنی ژینگەیەكی تەندروس������ت بۆ 
كچان زۆربەی كێش������ەكانیان چارەس������ەردەكات، كچ لەهەر 
دوو كەناڵی ماڵ و قوتابخانە قۆناغەكانی پێگەیش������تنی 
سەرچاوە دەگرێت، بۆیە پێویستە لەم دوو كەناڵەدا جیاوازی 

و پێشێلكاری بەرامبەر بەمافەكانیان نەكرێت«.

لەزۆر وڵاتی ئەوروپاش
زیاتر بایەخ بە كوڕ دەرێت نەك كچ

نووسەر و چاودێری سیاسی ئاراس نوری ئەحمەد تەها، لە 
دەستپێكی قسەكانیدا باسی ئەوە دەكات كە »لە كاتێكدا 
بان كی مون بانگەوازی س������اڵی كچ دەكات بۆ پاراستنی 
مافی كچی گەنج و منداڵ و بۆ یەكسانی نێوان رەگەزی 
مێینە و نێرینە، لە زۆر وڵاتانی ئەوروپی و یەكێك لەوانە 
ئەڵمانیا، مەراقی گەورەی كۆمەڵگە و یاس������ادانەرەكان، 
زیاتر رەوشی كوڕی منداڵ و گەنجە. باس لەوە دەكرێت، 
ئەوەن������دە گوێ دراوەتە كچ، كوڕ خراوەتە خەڵوەتەوەو هەتا 
بێت باوەڕیان بەخۆیان كەمتر دەبێتەوە و تووشی شەرمنی 
بوون. ئەم دیاردەیە هەیە و باس لە پشتگوێخس������تنی كوڕ 
دەكرێت. ت������ەرازووی نێوان كچ و ك������وڕ هێندە تێكچووە، 
باس لە هەڵپەی دۆزینەوەی كوڕبوون دەكرێت. ئەمە هەر 
بەكورتی، بۆ ئەوەی بزانین لە وڵاتانی دی رەوشی نەش 
و نماكان چۆن بە پێچەوانەوەن ، بە بۆچوونی ئاراس دەبێت 
ئاگادارییەكی زۆر هەبێت لە باس������كردن و جێبەجێكردنی 
پڕۆژەی ساڵی كچان و گوتی: »ئاگاداری یەكەم ئەوەیە 
كە لەو وڵاتانەی هاوكێش������ەی ماف لە نێ������وان نێرینە و 
مێین������ە تێكچووە، ج������ۆری دیال������ۆگ و مامەڵەكردنی 
بابەتەكەیە لە لایەن میدایاكانەوە كە دەبێت پێداچوونەوەی 
بۆ بكرێت، دووهەم، دەبێت بە جۆرێك گرنگی بە شێوازی 

دارا محەمەد ئەمین:
داواكارم لەپەرمانی كوردستانیش 
یاسای تایبەت بە رۆژ و ساڵی 
كچان دەربكرێت بۆئەوەی 
مافەكانیان لەچوارچیوەی یاسا 
پارێزراو بێت و پێشێلكاری تێدا 
نەكرێت

پێناسە و چەسپاندنی ئەم پڕۆژەیە بدەن، كە نەبێتە هۆی 
چارەڕەشكردنی كوڕ و تەنها لایەنگیری كچ بێت. بەلای 
منەوە گرنگترین هەنگاو- دیموكراس������ی رەگەزی- یە كە 
دەبێت باسی لەسەر بكرێت لەم پرۆژەیەدا، واتا باسكردنی 
هاوكێشەی ماف لە نێوان مێینە و نێرینە هەر لە تەمەنی 
منداڵییە دەبێت دەس������تی پ������ێ بكرێت، بۆ ئەوەی هەردوو 
رەگەز، سوودی پێداگۆگی و فێربوون و خوێندن و ژیانی 
ئابووری و تەندروس������تی داهاتوویان پێكەوە نەخش������ەكێش 
بك������ەن. لە جیاتی ئەوەی كوڕ هەر ل������ە منداڵییە بكرێت 
بە بەخێوكەری كچ، واتا بەرپرس������یار ل������ە بەختەوەری و 
بەدبەختی كچ، دەبێت باری سەرشانی كوڕ سووك بكرێت 
و هەردووكیان بەرپرسی ژیانی خۆیان و داهاتوی خۆیان 
بن. ئەمە رێز و خۆشەویس������تی و متمانە لە نێوان هەردوو 
رەگ������ەز بنیاد دەنێت. ك������چ ناكرێتە كاڵای������ەك یا بووكە 
شووش������ەیەك و تەنها ئامادە بكرێ������ت بۆ داهاتووی خێزان 
بەڕێوەب������ردن و فێری هەڵگرتنی بەرپرس������یاری بۆ ژیانی 
خ������ۆی دەبێت و توندوتیژی نێرین������ەش كەم دەبێتەوە، واتە 
ه������ەر لە منداڵییەوە كە رێزگرتن ل������ە نێوان كچ و كوڕدا 
هەبوو، وادەكات ژن ببێتە خاوەن كەس������ایەتی خۆی و وەك 
بێزمانێك لێی نەڕوانرێت.بۆیە پێویستە یەكسانی رەگەزی 
و دیموكراس������ی رەگەزی ببنە بنەمای كاركردن لەس������ەر 
س������اڵی كچ و پەیامی ئەو ساڵە، یەكسانی ماف بێت لە 

نێوان مرۆڤەكاندا. نەك لەسەر حیسابی رەگەزی نێر، مێ 
بكرێتە سیمبۆل. گەر وانەبێت، چاككردنەوەی هاوكێشەكە 
ئاس������ان نابێت. دەبێت كەلتووری كوردیمان لە یاد نەچێت، 
كە جارێ ئامادە نەكراوە بۆ پڕۆژەی شۆكبەخش، بردنی 
ئەم پڕۆژەیە بۆ پەرلەمان، گونجاوتر دەبێت، گەر كۆمەڵێك 
خوێندنەوە و س������یمیناری لەسەر بكرێت لە خوێندنگەكاندا 
بە شێوازێكی ئاسان، نەك بە ئەكادیمی. زانكۆكان دەتوانن 
بە ئەكادیمی ئەم كارە بۆ پەرلەمان ئامادەبكەن، چەندەها 
ساڵە وڵاتە پێشكەوتووەكانیش باس لە مافی ژن و یادی 
ژن و ساڵی ژن دەكەن و جۆرەها كەمپینی بۆ دەكەن، بەڵام 
لە جێبەجێكردنی یاس������اییدا ئەم پلانە تووشی وەستان بووە 
و پەیامەكە ناگاتە ش������وێنی خۆی و كاریگەری زۆرجار 

بە پێچەوانەوە بووە«.
دەبێت كوردستانیش

پشتگیری ئەم داوایە بكات
بەڵام عومەر فەره������ادی پەیامنێ������ری رادیۆی دەنگی 
ئەمریكا بەش������ی كوردی، وەك نووسەر و رۆژنامەنووسێك 
دەنگی خۆی دەخاتە پاڵ ئەو دەنگانەی لە سەرتاسەری 
جیهان ب������ەرز دەكرێتەوە بۆ ئەوەی س������اڵی 2015 بكرێ 
بە س������اڵی كچان، گوتیش������ی: »من باوك������ی دوو كچم 
و نەوەیەك������ی كچیش������م هەی������ە، داوا لە سیاس������ەتوانان، 
پەرلەمانتاران، نووسەران، رۆشنبیران، دادوەران، پارێزەران و 

عومەر فەرهادی:
داكۆكیكردن لە مافەكانی كچان 
داوایەكی كۆمەڵایەتی گونجاو 

و مرۆڤایەتییە و پێویستە 
سیاسەتوانان و هەموو پیاوانی 

ئایینی بە هەموو ئایینە 
جیاكانەوە پاڵپشتی ئەم داوایە 

بكەن

هەموو كەسێك دەكەم كە هەست بە مرۆڤایەتی راستەقینە 
دەكەن پاڵپشتی ئەم داوایە بكەن، چونكە كچان دایكانی 
دواڕۆژن ئەوان نەوەكانم������ان پێدەگەیەنن، ئومێدیش زۆرە 
هەوڵ و تەقەلاكان س������ەربگرن و سەركەوتووبن، لەكاتێكدا 
داكۆكیكردن لە مافەكانی كچان داوایەكی كۆمەڵایەتی 
گونجاو و مرۆڤایەتییە و پێویستە سیاسەتوانان و هەموو 
پیاوانی ئایینی بە هەموو ئایینە جیاكانەوە پاڵپشتی ئەم 

داوایە بكەن.
گرنگە پەرلەمانی كوردستان بە یاسا

پشتگیری لە ساڵی وەبەرهێنان لە كچاندا بكات
دارا محەمەد ئەمین ئەندامی سەركردایەتی كۆمەڵی 
ئیسلامی و س������ەرۆكی رێكخراوی دۆستانی زەوی و 
وەزیری پێشووی كابینەی پێنجەمی حكومەتی هەرێم، 
سەبارەت بە هەمان پرس دەڵێت: »من ئەوە بەكارێكی 
باش دەزانم و پش������تگیری لێدەك������ەم، بەو هیوایەی بەم 
هەنگاوە بتوانرێ هەموو پێداویستی و داخوازییەكانی 
كچان و مافەكانیان دەس������تەبەر بكرێ، لەوانە مافی 
ژیانی س������ەربەرزانە، مافی خوێن������دن، مافی ئازادی 
رادەربڕین، مافی پاراس������تن و چاودێری تەندروس������تی 
و تێكڕای ئەو مافانەی بەپێی ئایینە ئاس������مانییەكان، 
یاسا و رێسا نێودەوڵەتییەكان و یاسا نیشتمانییەكان كە 
هەیان������ە و دەكرێ ئەو هەنگاوەش لە رێ گەی بۆنە و 
رۆژە تایبەتەكانی كچان سەرچاوە بگرێ، وەك دەزانن 
لەس������اڵی 2011رۆژی 11ی ئۆكتۆبەر كرا بە رۆژی 
كچان، هەموو ئەو مافان������ە لەلایەن كۆمەڵێ وڵاتەوە 
پەس������ند كراون، كەچی لەناو زۆربەی كۆمەڵگەكانی 
دنیا پەیڕەو ناكرێت، تەنانەت لەپێشكەوتووترین وڵاتی 
دنیا ژنەكان مافەكانیان پێشێل دەكرێ، بۆیە لە جێگەی 
خۆیەتی كە هەوڵی گشتی ناوخۆیی و نێودەوڵەتی بۆ 
بدرێت، داواكارم لەپەرمانی كوردستانیش یاسای تایبەت 
بە رۆژ و ساڵی كچان دەربكرێت بۆئەوەی مافەكانیان 
لەچوارچێوەی یاس������ا پارێزراو بێت و پێشێلكاری تێدا 
نەكرێت، چونكە زۆرجار لەناو خێزانەكان س������تەم لەكچ 
دەكرێ������ت و مافەكانی زەوتكراوە، دەكرێ ئەو یاس������ایە 
رێگەیان پێ بدات لەئاستی كۆمەڵگەدا رۆڵی خۆیان 
ببین������ن، هەروەها رێكخراوەكان������ی كۆمەڵی مەدەنی و 
حكومەت و دەس������ەڵات ببن بە بەش������ێك لە دەسەڵاتی 
بڕیاردەر ل������ە وڵاتدا، چونك������ە بابەتێكی زۆر گرنگە 
ب������ەو پێیەی كچان نی������وەی زین������دووی كۆمەڵگەن و 
لەپەروەردەكردن و پێگەیاندن و رۆش������نبیركردنی نەوەی 
داهات������وو رۆڵی كاریگەریان هەیە، بۆ ئەو مەبەس������تە 
پێویس������تە گرنگییەك������ی ت������ەواو بەچین������ی گەنجان 

لەناوگەنجانیش چینی كچان بدرێت.

ئاراس نوری:
لە جیاتی ئەوەی كوڕ هەر لە 
منداڵییە بكرێت بە بەخێوكەری 
كچ، واتا بەرپرسیار لە 
بەختەوەری و بەدبەختی كچ، 
دەبێت باری سەرشانی كوڕ سووك 
بكرێت و هەردووكیان بەرپرسی 
ژیانی خۆیان و داهاتوی خۆیان 
بن. ئەمە رێز و خۆشەویستی و 
متمانە لە نێوان هەردوو رەگەز 
بنیاد دەنێت

)رووەو چیا، بەرەو شۆڕش(
)5(

ئەو ساتانای ناسڕێنەوە

دەبوو بۆ س������بەینێ سەردانی ئەمانەتی گشتی رۆشنبیری لە 
ناوپردان بكەینەوە، لەگەڵ )كاك نوری وەش������تی( لەوێ ئامادە 
بووی������ن، بەمەبەس������تی وەرگرتنەوەی فەرمان������ە كارگێڕییەكان، 
چاوم������ان بە هەڤاڵان ك������ەوت، فەرمان������ی كاركردنی هەر چل 
هونەرمەندەكەمان پێدراو دەستنیشانی شاری قەڵادزەیان بۆ كردین، 
بەش������ە هونەرییەكانی دیكەش، هەر بەشەو بەپێی كارەكەی، بۆ 
نموونە، دەبوو تیپی مۆسیقای شۆڕش هەر لەو ناوچە بن، لەبەر 
كاری رادیۆ و بوونی س������تۆدیۆ، جگە لە شێوەكاران كە دیارترین 
هونەرمەندانی ش������ێوەكاری كورد بوون، ئەوەی مایەی دڵخۆشی 
بوو، یەكانگیریی گش������تی هونەرمەندانی كوردس������تانی گەورە 
بوو، بەڕاستی شۆڕش������ی ئەیلوول سەلماند بوو، شۆڕشی گشت 
كوردس������تانە و سەیوانی سەرس������ەری هەمووانە، پاش وەرگرتنی 
كەلوپەلی پێویس������ت وەك كەلوپەل و پەت������ۆ و ئامێری تایپ، بە 
م������ن و كاك نوری س������ەرو تفەنگی بڕنەوی س������ەرتۆپیان داینێ 
و بەرلە خواحافیزی، گوتیان وا چاكە س������ەردانێكی )كاك دارا 
تۆفیق(ی������ش لە ئازادی بكەن، كەلوپەلەكانمان گەیاندووە هەڤاڵە 
هونەرمەندەكانم������ان و ئاگادارمان كردنەوە كە س������بەینێ هەر لە 
ش������ەبەقی خوایار بێ ملی رێگای ق������ەڵادزە ئەگرین، بەخۆمان 
و تفەنگەكانی ش������انمانەوە روومان كردە ئازادی، من بەشبەحاڵی 
خۆم تفەنگم بە كەرەس������ەیەكی رەوا ئەبینی، چ لەرووی مانەوی 
و چ لەلایەنی دیكەوە، پێش������مەرگە واتە چەك لەش������ان، راستە 
هونەرمەن������د چەكی خۆی هەیە، كە هونەرەكەیەتی، بەڵام چەك 
ئەرك������ی تەواو كردن������ی ئامانجەكەی دەگەیەن������ێ. لە مێژووی 
شۆڕش������گێڕی جیهاندا، خەباتی ژێرزەمینی و نهێنی نییە، ئەوە 
مەگەر تەنها بۆ كاری رێكخس������تنی نهێنی بێ، دەنا هونەر واتە 
رووبەڕبوونەوەی راس������تەوخۆ، گەلێك نموونەی درەوش������اوەمان لە 
مێژووی دوور و نزیكی هونەری شۆڕش������گێڕیدا هەیە، بەتایبەت 
لە هەردوو جەنگ������ی جیهانیدا، دژی داگیرك������ەران و داكۆكی 

لەگەل و خاكەكانیان.
ل������ەلای خۆش������مان ل������ە رۆژە نووت������ەك و تاریكەكان������دا و لە 
رووبەڕووبوونەوەی ڕەش������ەبای وەیش������وومەی ڕەشی هەڕەشەی 
لەناوبردن������ی كورددا، هەر لە س������ای ئەو رژێمە ش������ەڕئەنگیزە 
تۆقێن������ەرەدا، توان������را بەتایب������ەت  لە هونەری ش������انۆدا،ورەی 
خەڵكەك������ە بەرزبكاتەوە، و بەرپەرچ������ی دڕندەكارییەكانیان 
بداتەوە، زیرەكانە بەو زمان و ش������ێوازەی بەسەر سەرجەم 
بەربەست و سانس������ۆڕەكانی چاوسوری رژێمدا رابوری 
و بپەڕێت������ەوە، من زۆرجار گوتوومە لەو شۆڕش������ەی 
ئەو رۆژانەدا مایەپووچ نەب������ووم و هەڵنەهاتم و هەر 
بەرەنگار بوومەتەوە، گش������ت بەرهەمەكانم گەواهی 

زیندووی ویژدان پەروەرمن.
بەه������ەر حاڵ ئ������ەوە ل������ەوادەی خۆی������دا بە كۆی 
بەڵگەكانەوە لەبری من ئەدوێن، هەمیشەش وتوومە، 
بەرهەمی هونەرمەند لە زار و زمانی هونەرمەندەكە 

رەوانبێژتر و جوانبێژترە و راستگۆترە.
بە دیداری )كاك دارا تۆفیق( گەیشتینەوە، پیاوێكی 
زیرەك و بیرتیژ و ئازام ناسی، كەتەواو شارەزای ئەركی 
لە ئەس������تۆ نراوی بوو، دەگمەن لای خۆمان سیاسیم دیوە، 
بەو رادەیەی لە بنەماكانی رۆش������نبیری و راگەیاندن شارەزا 

ئەحمەد سالار
مانگانە بۆ گوڵان دەینووسێت

بێ.
لە هەر باس������ێكەوە دەچووە سەر باسێكی دیكە، جۆرە چێژێكی 
تایبەتی بە بیس������ەر ئەبەخشی و لە هەمانكاتدا گشت باسەكانی 

لەناو یەك چوارچێوەی تۆكمە و توندوتۆڵدا رادەگرت.
پاش رێنمایی������ە ورد و بەرچاو رۆش������نكەرەكانی ماڵئاواییمان 
لێك������رد و هاتینە دەرێ چاوم������ان بەهونەرمەندی ئازیزم )زوهێر 
عەبدولمەسیح( كەوت و چووینە ئەو چێشتخانەیەی تایبەت بوو 
بە رۆشنبیری و راگەیاندن، چووین لە مام )حەنا(ی چێشتكەر 
چێش������تمان وەرگرت و نانمان خ������وارد، كاتێ گەیش������تینەوە بە 
هەڤاڵەكانمان لە گەڵاڵ������ە كات درەنگی كردبوو، بەڵام هەمووان 
خۆیان ئامادە كردبوو، پێمان گوتن، س������بەینێ بەر لە سپێدە بەرەو 
ش������اری قەڵادزە رێدەكەوین، ئیدی لە كات و وادەی خۆیدا، هەتا 
ئەو ش������وێنەی ئۆتۆمبێل بڕی دەكرد رۆیشتین، بووین بە چەند 
گروپێكەوە، زۆربەی ئەندامانی تیپەكەم و كاكە )پەیمان بەگۆك( 
و) سوبحی كۆیی( و ژمارەیەك بووینە گروپێك، دیارە لەسەرەوە 
گورجوگۆڵت������ر بووی������ن، پاش چەند قۆناغێك ب������ە چەند رۆژێ 
گەیش������تینە قەڵادزە، ش������ەو بووینە میوانی)مامۆستا جەعفەر 
مەجی������د( گێڕانەوەی ئەو بەزم و رەزمە ل������ە رێگادا دیبوومان، 
ناخۆش������ییەكانی بوو بوونە خۆش������ی و پێكەنین، راس������تە یادی 
تاڵی ش������یرین ئەبێ، چونكە لە كورتە تەنگانەدا دەس������تەو كۆڵە 
و كەوی نەبووی������ن، بەیانی قاقە )كاكە مس������تەفا ئەحمەد( بە 
ئاگای هێناینەوە و چووینە بازاڕ بۆ نانخواردن، لەسەر قەراغی 
پیادەڕەوەك������ە كوڕێكی گەن������ج جگەری ئەفرۆش������ت، یەك دوو 
تەنەكە و تاكی كورس������ی دارینەی بێ پاڵپشتی دانابوو، خۆشی 
چوار مەش������قی لەسەر پارچە مقەبایەك لێی دانیشتبوو، دیاربوو 
ئەمەكاری ئەو نەبوو كارامە و شارەزا نەبوو، برادەرێكمان گوتی: 
سەیری دەستوپلی بكەن، ئەو جگەر لێدانە یان رەحەتەلقوم، كاكە 

وا لێنادرێ ئەو هەر نابرژێ و هەم زەرەر ئەكەی.
كاكە مستەفا هەڵیدایێ، ئادەی هەستە ئەو شوێنەت بۆ كاكی 
خۆت بەجێبهێڵە، بتكەم بە قوربانی دەستوپەنجەی )ئەحەی گوڵێ( 
قاقە كەوتە شیش لێدان و كوڕە گەنجەكەی نارد لەو بەرەوە نانی 
گەرممان بۆ بێنێ، جاروبار مشتەریشی بەرێ ئەكرد، هەر لەسەر 
ئەو پیادەڕەوە چایخانەیەكی لێ ب������وو، بە خەڵوز لێنابوو، بەپێوە 
سەروچایمان خواردەوە و روومانكردە قایمقامییەت،)حاكم حەسەن 
س������ەید ئەحمەد( قایمقام بوو، كەسایەتییەكی هەرە قسەخۆش و 
خۆشەویستە، پێشوازی گەرمی لێكردین، ئەی یاخوا بەخێر بێت، 
جەنابی )قائم ولمەقام( فەرموو لە شوێنەكەت دانیشە )ئاماژەی 
بۆ كورس������ییەكەی خۆی كرد و ئەو لەقەمەش بۆ كەس������ایەتی 
قایمق������ام ئەگەڕێتەوە كە لە ش������انۆی )جەناب������ی موفەتیش(دا 
نواندوومە، برادەران گێڕایانەوە، گوایە لەناو پۆلیس������ەكاندا بۆتە 
مقۆمق������ۆ كە من قایمقامی نوێم، بۆیە كە هاتمە دەرێ بەڕێزەوە 
لەبەرم هەستان، ئەوەی پێویست بوو )كاك حەسەن( بۆی كردین و 
ئەویش ژمارەیەك بەتانی پێداین، وتمان: زۆر سوپاس چاوەڕوانی 

برادەرەكانمان ئەكەین ئەمڕۆ یان سبەینێ ئەگەنە ئێرە.
هاتین������ە دەرەوە بەرەو بەر )پانك(ەك������ە چووین، هەر ئەوەندەمان 
زانی زرمەیەك لامانەوە هەستا، پێشتر گوێم لە دەنگی وا گەورە 
و هەژێنەر نەبوو بوو، تۆمەس بۆمبای )ناپاڵم(ە و بە س������ەر ئەو 
ش������ارو خەڵكەدا بەریان دایەوە. دونیا تاریك بوو، دوكەڵ پیاوی 

ئەخنكان، كاتێ چاوم كردەوە كەوتوومەتە ژێر جێبێكی وەستاو و 
خوێن لەسەرچاومەوە فیچقەی ئەكات، قەڵادزە بۆ كروزێ خوێن 
و لاش������ە باروتە، هاوار و ش������ین و واوەیلایە، ریزە خانوو لەگەڵ 
ش������ەقام و كۆڵانەكاندا یەك تەختایین، مێش������كم وڕوكاسە، كاكە 
مس������تەفا هاتە ژێر باڵم و بەو كۆڵان������ە وێرانبووەدا گەیاندمییە 
دەری ش������ارو و لەناو دەغڵێكا كە ناو قەدی بەرزبووبوویەوە لێی 
كەوتین و ئاوی بۆ هێنام، مزگەوت بەلاشەی قوربانیان سیخناخ 

بوو، بریندارەكانیشیان بەرەو شاری )سەردەشت( ئەبرد.
ئەو ش������وێنەی كە منی تیادا بریندار ب������ووم بە تاك و تەرای 
لێ رزگار بووبوو، )پەیمان بەگ������ۆك( كە بە دیار بەتانییەكەوە 
بوو، مامۆس������تایەكی دیبوو س������ەری نەمابوو، بەڵام هەر بەپێوە 

وەستابوو، بەتانییەكانیش لە قوربانیانەوە پێچرابوو.
براكەم ش������پرزەی م������ن ب������وو، قوربانی بە قوربانی س������ەری 
هەڵدابوونەوە، پاش������ان برادەرێ پێی ئەڵێ دیوومە بریندارە، بەڵام 
بەپێی خۆی ئەڕۆیش������ت لەگەڵ كاك مستەفادایە، بەرەو دەری 
ش������ار ئەچوون، درەنگ وەختانێ گەیشتە لامان، وتی: پێویست 
بەوێ ناكات، گوێدرێژێكی بەكرێ گرت و س������واری بووم بەرەو 
)نورەدین( واتە دۆڵی )س������فرە و و زەروون( تاریكی كردبوو، لە 
دۆڵەكەوە وتیان ئا ئەوە گوندەكەیە، من چەند ئەستێرەیەكم دی، 
بە بەرۆكی ئاسمانی ئەو شەوەوە، وتیان: ئەوە ئەستێرە نییە، ئەوە 

چرای ماڵانی گوندەكەیە.
نەخێر بە شەڕەش������ەق بەو كەژەدا هەڵزناین، گەیشتینە بەردەم 
مزگەوتێكی كۆن لەبەردەمیا حەوزێكی ئاوی س������اردو سازگار 
تاقەتاقی بوو، دەموچاوم بە دوو س������ێ جامدانی هەڵپێچرابوو، 
دەماغ������م كردبوو هەر ئەتگوت بۆ بڕینی كووڕە مێش هەنگوین 

ئەچم. 
كاك )حاج������ی محەمەد س������ەرداری( برام كەوتە س������ۆراغی 
پەیداكردنی كاس������ەیەك دۆش������اوی ترێ، بۆ ئ������ەوەی خوێنم بە 
بەردا بێتەوە، ئەوە ناوچەیەش پیشەی سەرەكیان رەزوانییە، بۆیە 
بەنامێیە بە ترێ و دۆشاو و مێوژ، هێندەی نەبرد بەكاسەیەكی 
لێوان لێوی دۆش������اوی خەس������ت و خۆڵەوە هاتەوە و كاسەیەكیش 
لەو ئاوە س������اردەی حەوزەكەی بۆ هێنام، چونكە برسیم بوو جگە 
ل������ەوەی خوێنێكی زۆرم لەبەر رۆیبوو، خێرا نام بەس������ەرمەوە و 
چ������ۆڕم لێ بڕی و ئەوس������ا بینمگرت بە ئاوەك������ەوە و هێندەی 
نەب������رد ئاخم پێ������دا هاتەوە و بەرچاوم رۆش������ن بوویەوە و كەوتمە 
چاوگێڕان بە ژووری مزگەوتەكەدا، شمشێرێكی ژەنگگرتووی 
گەورەی كۆن بە گورگەی دارەرا راگرەكەدا ش������ۆڕبووبوویەوە، 
لەس������ەر رەفەیەكی دارین قورئانێكی ب������ەرگ چەرمین و یەك 
دوانی لەناو چیتێكی س������ەوز رەنگ نرابوو، چرایەكی دیواربەند 
قوتیلەیەك لەب������ەر دەرگاكە، زۆپایەكی داری زەبەلاح هەموانی 

لەخۆی گردكردبوویەوە.
هەس������تام و چوومە بەر حەوزەكە جامانەكەم لەسەرچاوم كردەوە 
یەك دوو مش������ت ئاوم شڵپ و هوور بەدەموچاوما ئەكرد، ئەوسا 
هەس������تامەوە پڕ بە س������ینەم هەوای س������ازگاری ئەو سەرچیا و 
نەوبەهاریەم هەڵمژی، ئای چی لەوە چێژبەخش������ترە، بە سەری 
بەرزەوە و لە دۆندی چیایەكی هەور بەجێبهێڵە و چەك بە شانەوە 
و هونەرمەندی كورد بێ خۆشتر هەیە، ئەوپەڕی دەماغ بەرزی 

و شا بە سەپان راناگرێ. 

ئەوەی مایەی دڵخۆشی بوو، 
یەكانگیریی گشتی هونەرمەندانی 
كوردستانی گەورە بوو، بەڕاستی 
شۆڕشی ئەیلوول سەلماند بوو، 

شۆڕشی گشت كوردستانە و 
سەیوانی سەرسەری هەمووانە

لەلای خۆشمان لە رۆژە 
نووتەك و تاریكەكاندا و لە 
رووبەڕووبوونەوەی ڕەشەبای 
وەیشوومەی ڕەشی هەڕەشەی 
لەناوبردنی كورددا، هەر لە 
سای ئەو رژێمە شەڕئەنگیزە 

تۆقێنەرەدا، توانرا بەتایبەت  
لە هونەری شانۆدا،ورەی 

خەڵكەكە بەرزبكاتەوە، و 
بەرپەرچی دڕندەكارییەكانیان 

بداتەوە

قەڵادزە بۆ كروزێ خوێن و 
لاشە باروتە، هاوار و شین و 
واوەیلایە، ریزە خانوو لەگەڵ 

شەقام و كۆڵانەكاندا یەك 
تەختایین، مێشكم وڕوكاسە، 
كاكە مستەفا هاتە ژێر باڵم 

و بەو كۆڵانە وێرانبووەدا 
گەیاندمییە دەری شارو و 

لەناو دەغڵێكا كە ناو قەدی 
بەرزبووبوویەوە لێی كەوتین 
و ئاوی بۆ هێنام، مزگەوت 

بەلاشەی قوربانیان سیخناخ بوو

هاوسەری كیدمان رێگریی لێ ناكات

ب������ەم دواییە خانمە ئەكتەر و گۆرانیبێژی ناوداری جیهانی جنێڤ������ەر لۆپێز كتێبێكی بڵاو كردەوە بە ناوی )True love( و 
تێی������دا ب������ە وردی باس لە یادگارییەكانی دەكات لە دوای ئەوەی كە هاتۆتە نێو جیهانی هونەرەوە، بڕیاریش وایە كتێبەكەی لە 
ئەمریكا و چەند وڵاتێكی دیكە لە ماوەیەكی نزیكدا لە یەك كاتدا دابەش بكرێت، گۆڤاری )people( چەند بەش������ێكی 

لە كتێبەكە بڵاوكردۆتەوە.
لۆپێزی تەمەن 44 س������اڵ لە كتێبەكەیدا بە وردی باس لە هەر س������ێ پرۆسەی هاوس������ەرێتیی خۆی دەكات، ئەوەشی 
روون كردۆتەوە س������ەرەتا ئەنتۆنی هاوس������ەری خۆشویس������ت و ژیانی هاوس������ەریی لەگەڵ پێكهێنا، بەڵام لە كۆتاییدا 
پەیوەندییەكەیان گەیش������تە ئەو بڕیارەی كە پێویستە ئەو ژیانەی 7 ساڵ بەردەوام و بەرهەمەكەی دوو منداڵ بوون 
كۆتایی پێ بهێنێت، جنێڤەر ئەوەشی ئاشكرا كردووە كە ئاهەنگی حەوت ساڵەی پێكهێنانی ژیانی هاوسەرێتییان 

ئاهەنگێكی ساختە بوو، چونكە ئەو كات جیاببوونەوە.
جنێڤەر لە كتێبەكەیدا ئاماژەی بۆ ئەوە كردووە كە هەمیش������ە پی������اوەكان مامەڵەی خراپیان لەگەڵدا كردووە جا 
بە ش������ێوەی زارەكی بێت یان جەس������تەیی یان مەعنەوی، بە راددەیەكی هەستی بە ئیهانە كردووە و زۆر جاریش بە 

شێوازی جیاجیا هێرش كراوەتە سەری لەلایەت پیاوانەوە.
پێویستە بوترێت بەر لە مارتن، جنێڤەر دوو جاری دیكە ژیانی هاوسەرێتیی پێكهێناوە، جاری یەكەمیان لەگەڵ 
كریس جاو لە 2001 تا 2003 و جاری دووەمیش لەگەڵ ئۆجنای نوا لە س������اڵی 2007 و س������اڵێك بەیەكەوە بوون 

و ماوەیەكیش پەیوەندی هەبوو لەگەڵ ئەكتەری سینەمایی بن ئەفلیك لە ساڵی 2004. 

جنێڤەر نهێنییەكی ترسناكی ئاشكرا دەكات

شارۆخ خان بە كێ سەرسامە؟
بەبۆنەی س������ەركەوتنی نوێترین فیملی خۆی كە بە ناوی )س������اڵێكی نوێی خۆش(، ئەستێرەی سینەمایی بۆڵیۆد شارۆخ خان 
س������ەردانی ویلایەتی بەنگالی رۆژئاوای هیندس������تانی كرد و چاوی كەوت بە س������ەرۆك وەزیرانی ویلایەتەكە ماماتا بانیرجی لە 
نووسینگەی تایبەتی خۆی لە كەلكتا و ماوەیەكی زۆریش بەیەكەوە باسیان لە بارودۆخی هاووڵاتیان و پێشكەوتنەكانی سینەمای 

هیندی كرد لەسەر ئاستی جیهان.
بەر لە نمایشكردنی فیلمەكە كە نمایشێكی تایبەت بوو، شارۆخ خان بە یاوەریی فەرەح خانی دەرهێنەری فیلمەكە گەیشتنە 

كەلكتا، دواتریش هەر یەكە لە سۆنۆ سۆد و فیفیان شاه گەیشتنە شوێنەكە بۆ بەشداری كردن لەو ئاهەنگە تایبەتەی 
كە لە كۆلێژی س������انت كزافیە ساز كرابوو، دوای كۆبوونەوەی لەگەڵ سەرۆك وەزیرانی بەنگالی رۆژئاوا، شارۆخ 

خان سەرس������امیی خۆی بەرامبەر كەس������ایەتیی ئ������ەو ئافرەتە دەربڕی و لەو بارەیەوە وت������ی: ئەم ئافرەتە خاوەن 
كەسایەتییەكی بەهێزە، من زۆر سەرسامم بە كەسایەتیی بەهێزی، لە هەمان كاتدا بە سەرچاوەی حەماسەت 

و رووبەڕووبوونەوەی ژیانی دەزانم بۆیە پێویس������تە لەسەر هەموو لایەك رێزی لێبگرین و بە نموونەیەكی 
بەرزی خۆمانی بزانین.

شایەنی وتنە هەر یەكە لە دیبیكا بادكۆن و ئەبهیشك باتشان و جاكی شرۆف و بۆمان ئیرانی 
لەگەڵ شارۆخ خان رۆڵیان لەم فیلمە نوێیەدا هەیە.

ن������اوداری  خانم������ە ئەكت������ەری 
ئوستراڵی نیكۆڵ كیدمان رایگەیاند 
ئۆربان������ی موزیكژەن و  كی������س  كە 
هاوسەری هەس������ت بە ئیرەیی ناكات 
كاتێك دەبینێت نیكوڵ بەش������داریی لەو 
فیلمان������ەدا دەكات ك������ە دیمەنی رووتی 
تێدای������ە لەوانەش دوایی������ن فیلمی كە لە 

چەندین گرتەدا بە رووتی دەردەكەوێت.
لەم بارەیەوە ماڵپەڕی )كۆنتاكت میوزیك( 
لەسەر زاری كیدمانەوە رایگەیاند كە ئۆربانی 
تەمەن 57 س������اڵ هەس������ت بە خۆشەویستی و 
ئارامی دەكات كاتێ������ك لەگەڵیدایە و لە هەمان 
كاتدا بە هیچ شێوەیەك رێگریی لێ ناكات لەوەی 
كە بە رووت������ی دەربكەوێت لە هەندێك فیلمدا یاخود 
بەشداریی لە هەندێك فیلمدا بكات كە دیمەنی رووت 
و ورووژێنەری تێدایە جا لەگ������ەڵ هەر ئەكتەرێك بێت، 
تەنان������ەت ئەگەر ئەو ئەكتەرە كۆلین فێرس������ی بەریتانیش 
بێت، ماڵپەڕی ناوبراو ئەم قس������ەیەی كیدمانی وەك وەڵامێك 
لێكدایەوە بۆ ئەو كەس������انەی كە دەیانگوت ئۆربان حەز ناكات 

كیدمان بە هیچ شێوەیەك رۆڵی لەگەڵدا ببینێت.
دەربارەی دوایین فیلمی خۆیش������ی ك������ە دیمەنێكی رووتی تێدایە، 
كیدم������ان وتی: دیمەنەك������ە زۆر زۆر خێرا بوو، ش������ایەنی وتنە نیكۆڵ 
كیدمان بۆ ماوەی 11 س������اڵ هاوس������ەری تۆم كرۆز بوو و پێشتر لە چەند 
فیلمێكدا دیمەنی رووتیان هەبوو، ئێس������تاش ماوەی 8 ساڵە هاوسەری كیس 

ئۆربانی موزیكژەنی جیهانییە.

ل������ە نێ������و هونەرمەندان������ی مەغریب ش������تێكی بەرچاو 
هەیە و گەیش������تووەتە رادەی دی������اردە، ئەویش ئەوەیە كە 
هونەرمەندەكانیان بەتایبەتی ئافرەتان لە بواری چالاكییە 
مەدەنیی������ەكان رۆڵێك������ی بەرچاویان هەی������ە، ئەمە جگە 
ل������ەوەی ئەگەر گۆرانی������ی لێ دەربكەی������ن، دەبینین لە 
نواندن و نمایشكاری جلوبەرگیشدا بەتایبەتی جلوبەرگی 
كەلت������ووری خۆیان دەس������تێكی باڵایان هەی������ە. عەفاف 
ئەزتوتی یەكێكە لەو هونەرمەن������دە مەغریبیانەی كە لە 
شانۆ و س������ینەمادا ئامادەبوونێكی بەرچاوی هەیە، لە 
هەمان كاتدا نمایشكاری جلوبەرگیشە و لەوێوە رووی 
لە س������ینەما كردووە، عەفاف بەم شێوەیە وەڵامی 

چەند پرسیارێكی گوڵانی دایەوە.

سینەمای عەرەبی تەنیا بە تەكنۆلۆژیا

 لە پێش سینەمای مەغریبی دێت

عەفاف ئەزتوتی: 

* س������ەرەتای چوونت بۆ نێو بواری نواندن و بەتایبەتی شانۆ، بە 

حەز و ئارەزووی خۆت بوو، یان بە رێكەوت بوو؟

-ئەوەی راس������تی بێت، زیاتر لەس������ەر داوای مامۆستاكانم بوو لە 

قوتابخانە، یەكەم جار لە ئاهەنگی كۆتایی س������اڵی خوێندن بەشداریم 

لە شانۆگەرییەكدا كرد، دوای ئەوەی بەشێك لە مامۆستاكانم توانای 

منی������ان بینی و هانیان دام كە پەیوەندیی بە كۆمەڵ ش������انۆوە بكەن، 

 بۆ ش������انۆ هەموو سنوورەكانی 
دوای ماوەیەك هەس������تم كرد عەشقم

تێپەڕاندووە، بۆیە ئاوێتە بوونی خۆم لەگەڵ ش������انۆ بە سەرەتایەكی 

ەم دووبارە لە دایكبوومەتەوە.
جوان دادەنێم و هەست دەك

• ئایا سینەمای مەغریبی لە پێكاندنی ئامانجەكانی بەتایبەتی 

لەلایەنی كۆمەڵایەتییەوە سەركەوتوو بووە؟

 لە سەد نەیتوانیوە ئامانجەكەی بپێكێت، راستە سینەمای 
- س������ەد

مەغریبی توانیویەتی كە بوون و شوناسی خۆی دەربخات و ئامانجە 

كۆمەڵایەتییەكانی بەدەس������ت بهێنیت بە جۆرێك كە شایەنی تێڕامان 

بێت لە رێگ������ەی هەندێك لە فیلمەكانی ك������ە بابەتی كۆمەڵایەتی 

واقعی چارەسەر كردووە و لە پلەی یەكەم دێت لە خستنەڕووی ئەوە 

ۆ ئاش������كراكردنیان جورئەتێكی زۆریان پێویست بوو، 
بابەتانەی كە ب

بەڵام ئێس������تا لە بواری هونەری س������ەركەوتنی باشی بەدەستهێناوە، 

هەروەها رەزامەندی بینەریشی بەدەستهێناوە، تەنانەت بووەتە بەشێك 

لە رۆتینی ژیانی رۆژانەی، چونكە بژێوی وواقعی تاڵی ژیان و ئەو 

كەلێنە كپ كراوانەی لە ژیانی هەر تاكێكی كۆمەڵگە هەیە، دەخاتە 

روو، بەڵام س������ەرەڕای ئەمەش هێشتا س������ینەمای مەغریبی هەموو 

ئامانجەكانی نەپێكاوە لەوانەش كۆكردنەوەی زۆرترین بینەر.

* زۆر جار س������ینەمای مەغریبی ب������ەوە تۆمەتبار دەكرێت كە بە 

ئەنقەس������ت پشت بە سێكس دەبەس������تێت بۆ راكێشانی زۆرترین بینەر، 

وەك مەغریبییەك چۆن وەڵامی ئەوانە دەدەیتەوە؟

- س������ینەما ژیانە، ژیانیش بێ س������ێكس و ورووژاندن نییە، كەواتە 

كاتێكدا ژیانمان داماڵدرایە لە 
بۆچی لە سینەما تەحەفوز هەبێت، لە 

هەر حیكمەتێك كە رێ لەم پەتایە بگرێت.

* س������ینەمای مەغریبی بە چ������ی لە س������ینەمای عەرەبی جیا 
دەكرێتەوە؟

- پێموایە ئەوەی س������ینەمای مەغریبی لە سینەمای عەرەبی بە 

گشتی جیا دەكاتەوە فرەیی ئەو بابەتانەیە كە هەوڵی چارەسەركردنیان 

دەدات، هەروەها ئەو س������یناریۆیەی كە شێوازی نووسینی جیاوازە لە 

ەش������كردنەوە، بەم دواییە تێبینی ئ������ەوەی دەكەین كە جۆرە 
رووی داب

نوێكارییەك لە سینەمای مەغریبی هەیە، بە پێچەوانەی سینەمای 

دەبینی������ن زۆر جار هەمان بابەت بە هەمان ش������ێوازی 
عەرەب������ی كە 

بەرهەمهێنان چارەسەر دەكات، بەڵام ئەوان یەك شتیان لە ئێمە باشترە 

 ئێمە هەژارترین لە س������ینەمای 
ئەوی������ش ئەوەیە لە رووی تەكنیكەوە

عەرەبی.

* ك������ەی ئەكتەر دەتوانێت ب������ە كارە هونەرییەكانی بژێوی ژیانی 
پەیدا بكات؟

 هەموومان دەزانین شانۆ بە گشتی 
- هیچ كاتێك ناتوانێت، چونكە

ل������ە واقعێكی هەژار و تاڵدایە، هەندێك تیپی ش������انۆیی و ئەكتەری 

پیش������ەگەر هەن كە پارەیەكی زۆركەم وەردەگرن، تیپە بچووكەكانیش 

بارودۆخیان زۆر خراپترە، ئەگەرچی ئەو كارانەی پێشكەشی دەكەن، 

ەتوانم بڵێم هونەرمەندان تەنیا 
ئامانجێكی زۆریان لە پش������تە، كەواتە د

ی جەماوەریان بۆ دەمێنێتەوە .
هاندان و چەپڵە

* مەغریبییەكان چ رۆڵێكیان لە سینەمای فەرەنسی و رۆژئاواییدا 
هەیە؟

- مەغریبییەكان هەمیش������ە رۆڵێكی پرش������نگداریان لە سینەمای 

بیانیدا هەبووە بە س������ینەمای عەرەبیش������ەوە و چێژێكی تایبەتی پێ 

بەخشیوە، ئەگەر باس لە سینەمای فەرەنسی بكەین بە هیچ شێوەیەك 

ناكرێ رۆڵی مەغریبییەكانی تێدا فەرامۆش بكەین، ئەگەرچی ئەم 

بەش������دارییەی مەغریبییەكان لە سینەمای فەرەنسی كەمیش بووبێت 

بە پێچەوانەی س������ینەمای عەرەبی كە رۆڵ������ی مەغریبییەكان تێیدا 
دیارە.

 ش������ێوەیەیە كە سینەماكاران 
* ئایا س������ینەمای لەلای لاوان بەو

دەیخوازن؟

- كەلتووری س������ینەمای رۆژ دوای رۆژ لە پاشەكشێ دایە و لە 

فەرهەنگی گەنجانی مەغریبدا جێگەی نەماوە، ئێس������تا ئەنتەرنێت 

هۆشی گەنجانی داگیر كردووە و لە جیاتی ئەوەی سەیری فیلمێك 

بكەن، هەموو كاتی خۆیان بە ئەنتەرنێت بەسەر دەبەن.

* بۆچی جەماوەری س������ینەما لە وڵاتێك������ی وەك مەغریبدا وەك 
دەیەكانی رابردوو نییە؟

ك نەبوو بۆ سینەما و سینەماش 
- بەر لە 20-30 ساڵ هیچ بەدیلێ

تاكە هۆكار بوو بینەر بتوانێت هەناسەیەكی تێدا بكێشێت، بەڵام ئێستا 

پێچەوان������ە بۆتەوە، ئەگەر نەچی بۆ س������ینەما 
و  هۆكار 

ش������ێوازی دیكە هەن كە كاتی خۆتی پێ 

بەس������ەر بەریت، هەروەها وەك پێشتریش 

ئام������اژەم بۆ كرد كەلتووری س������ینەما 

بۆ نەوە دوای نەوە لە پاشەكش������ێدایە، 

ئەو كاتە بەسەرچوو كە دایك و باوك 

ە منداڵەكانیان بۆ س������ینەما 
هەفتان
دەبرد.

